
Los Hechos
De Los Apostoles

1 Noho jariapari ca cartd tsi Jesu yoati mi qui
é quénéniqué. Quénéxo tsi jatiroha ca Jesu anina,
ja tiisimayonina, tihi cabo mi bax é quénéniqué,
naa jahué yonoco ja chitahéhuatiya rohari ja
térononiqué rohari. 2 Tihi tsi & quénéni quiha.
Jama, térononox pari tsi quiha ja bini ca rabéti bo
Jesu tiisimaniqué Espmtu Santo chama no. 3]asca
bésohax huéstima tsi quiha jato qui ja jisiquinique.
Cuarenta bari no tsi quiha jato béta ja ini quiha.
Jato bétapama tsi quiha Dios otohai ca yoati ja
chani-chaniniqué.

4]Jahué rabétibo ya rabénapama tsi quihajato qui
ja nécaniqué:

—]Jari Jerusalén ax riquiyamacana. Néa xo tsi
manaparicana, naa noho Jahépa mato qui raacat-
sai ca quéshpi na. “Espiritu Santo raaquia” ija ni
quiha, naa mato € yoani jascaria. > Jéné tsi mato
Juan yamaba ashimaniqué. Jama, ichariama bari
no tsi Espiritu Santd tsi ashimahacaxéqui mato ra
—néa tsi jato qui Jesu nécaniqué.

Mana Jesu térohacanina
6Jabi Jesu ya rabénapama tsi quiha jahué rabéti
ba nicaniqué:
—¢Jaboqui tsi Israél cabo qui jato mai jahari
axéhai, Iboba? —i ja qui jaca niqué.
7Jatsi Jesu jato québiniqué:

—Bari bo, fecha bo, tihi cabo janati Ibo tsi xo
noho Jahépa ra. Toa bari fecha bo cahénoma
X0 mato ra. &Jama, ma cahéxéti ca tsi Xo naa:
Mato qui Espiritu Santo jono tsi chama bixéqui
mato. Jatsi caxéqui mato €a yoati chanixéna. Jatsi
Jerusalén, jatiroha cajodioba mai, samariaba mai,
néama ca carayanaba mai, tihi cato tsi éa yoati
chanixéqui mato ra —i jato qui Jesu niqué.

9 Chanihax tsi quiha nai qui ja térohacaniqué.
Ja téronono tsi quiha ja tsaya-tsayacaniqué. Jatsi
quiha tsémo qui ja jiconiqué. Caqué ra. Jisnoma ja
ini quiha. 10]abi ja téronohai ca ja tsaya-tsayacano
tsi quiha dos ca angel bo jisiquiniqué jato tahé no.
11Jisiquihax ja nécacaniqué:

—¢Jéniriahax néa tsi niicanai pa, naa nai tsaya-
tsayacanaina, Galiled ca joni ba? Jotéquéxéhi
quiha naa mato 0 ax téronohax ca Jesu yoi ra. Ja
téronohai ca ma jisqué. Toca tsi jahari joxéhi quiha
ja bacaxéqué no —ijato qui angel bo niqué.

Matias ja bicanina Judas iti biti

12 Maca Olivo Ya jisbéria tsi quiha Jerusalén qui
ja bacacaniqué, naa jahué Chani chitahéhuati ibo
bo. Cariama quiha. 13 Yaca qui cahéhax tsi quiha
jato naquété qui ja jicocaniqué. Mana jato racati
ini quiha. Tod tsi ja manicaniqué, naa Pedro,
Jacobo, Juan, Andrés, Felipe, Tomds, Bartolomé,
Mateo, Alfeo baqué Jacobo, Simon, naa gobierno
pasomaha chaninish cato, Jacobo noma Judas.
14To4 tsiiniqué yoxa bo ri, naa Jesu jahéhua, jahué
noma bo, tihi cabo.

15 Toatiya tsi quiha Pedro niiniqué chahahua-
canaibo qui chanixéna. To4 tsi ciento veinte ca
nohiria mani ini quiha. Niihax ja nécaniqué:

6 —Jatihuahacati nori quiha Quénéhacanish

cabo iqué ra, naa Espiritu Santo David yamabo
chanimanina. Jabi Judas yamabd, naa Jesu qui
tsamicanish cabo mépinish cato ani ca yoati David
yamabo chanini quiha. 17 Jasca, no béta Judas
yamabo yonocobéquinapaoni quiha. 18 Jama, ja
ani ca yoi ca quéshpi tsi parata ja bini quiha
pé. Bixo tsi quiha mai pistia ja copini quiha.
Toa tsi ja résoniqué paquéhax na. Poshini quiha
jahué jatoqué. Jatsi jahué poco xapaquéni quiha.
19 Jatsi quiha “Mai Jimi Ya” toa mai Jerusalén ca
nohiria ba quénaniqué nicaxo na. Jato joi tsi quiha
“Acéldama” ja icani quiha. 20 Tsayacahué. Néca
tsi quiha salmos libro 0 tsi David yamaba quénéni
quiha:
“Yoshihuahacaxéti xo jahué xobo.
Toa tsi nohiria racayamano”
ijani quiha.

‘Jasca,

“Jahué yonoco huétsa bino”
ii quiha Judas yoati na.

21 Ja tsi xo toa huésti ca joni no bixéti xo jahué
yonoco iti ja bino iquish na. Jasca, no béta inish
cajaiti nori quiha, naa Jesu ya co-copaonish cato.
22 Juan yamaba Jesu ashimani ca jisni ca ja iti xo.
Jasca, jatiroha ca Jesu ayonina, no quima ax ja
mébihacanina, tihi cabo jisti nori ja iti Xo. Jasca,
“Béso x0 Jesu” ija xéti nori quiha no béta—néa tsi
Pedro nécaniqué jato qui.

23 Jatsi quiha dos ca joni bo ja bicaniqué. Bichi
tsi quiha ja behoxcamque

24 —Jatiroha ca joni ba shina naispiqui mia
ra. Néa xo dos ca joni bo. ¢Jéni ca joni mi
bichi? Noqui jismahué ra, 25 naa Chani chi-
tahéhuati iboba yonoco ja ano. Jabi naa yonoco
Judas niabériani quiha ré jahué iti qui caxéna—néa
tsija nécacaniqué béhoxhi na.

26 Jatsi quiha suerte bo ja acaniqué cahéxéna.
Béboniqué Matias. Bébohax once ca Chani chi-
tahéhuati ibo bo qui ja riiniqué.

2

Espiritu Santo jonina

1 Fiesta Pentecostés icanai ca bari tséquéqué tsi
quiha naquété tsi chahahuacanaibo téqué mani
iniqué. 2Manipama tsi quiha nai ax johai ca yoshi
chamaxéni ca pacotsa ja nicacaniqué. Réaméni
quiha xobo, naa ja tsahocanai caté no. 3 Jatsi
quiha chihi jana jisiria ca ja jiscaniqué. Jatiroha
cabo qui naa chihi jana japacaniqué mapéxéhax
na. Jato mapo téqué 6 nii ja icani quiha. 4 Jatsi
quiha Espiritu Santo ja réahacacaniqué. Réaméhax
joijameéri tsi chanitsijacaniqué, naa Espiritu Santo
jato chanimahai cato no.

> Toatiya tsi quiha Jerusalén tsi huéstima ca jodi-
obo racahi iniqué, naa pais huétsa bo ax bécanish
cabo. Dios noicanaibo ja icani quiha. ¢ Naa
yoshini pacotsa ja nicacaniqué jato ri. Nica-
hax tsi quiha ja quétsocaniqué. Jatsi ja shina-
risiquicaniqué,jatojoiyoiba tsijachanicanainori
quéshpi na. 7 Jatsi ja raté-ratécaniqué:

—]Jisna. ¢Galiled ca joni bo ma ni naa chani-
canaibo pa? 8 ;jénahuariaxo raca noba joi yoi tsi
nicahi ni noa sa? 9 Néa xo Partia joi jaya cabo.
Néa xo Media joi jaya cabo. Néa xo Elam joi jaya
cabo. Jasca, néa xo Mesopotamia, Judea, Capado-
cia, Ponto, Asia, tihi ca mai ca nohiria joi bo ra.
10TJasca, néd xo Frigia, Panfilia, Egipto, tihi ca mai
ax bécanish cabo. Néa xo Africa ¢ ca Cirene ori ax
becanish cabo ra. Jasca, néa xo Roma ax bécanish
cabo, jodioba arati jabi binish ca carayanabo ri.
11Jasca, tobi Creta, Arabia, tihi ca mai ax bécanish
cabo. Noba joi yoi ba tsi chanicani quiha pa.
Anomaria ca Dids aca ca nobajoitsiyoacaniquiha
ra —néa tsi quiha naa nohiria nécacaniqué.

127atsi quiha ja ratéyocaniqué. Ratéhax,

—c¢Jénahuaria ni sa? ¢Jénipihi ni? —i jaca niqué
chaninahi na.

13Jama, huétsa ba osa- osacaniqué nicaxo na.

—Huéstima ca jéné ja ayocaqué iqui noa.
Pahéqué naajonibo ra —ijaca niqué ré.

Nohiria bo qui Pedro chaninina

147atsi quiha Pedro niiniqué once ca Chani chi-
tahéhuati ibo bo ya. Niihax chanitsijaniqué joi
pistiama no.

—Ea nicacana, ébé xaté b4, Jerusalén ca raca-
canaiba. 15 Naa joni bo pahéha ca quéscahuaqui
mato pé. Pahéyama ca xo iquia. ¢Jénahuariahax ja
pahécana? Tsayacapa. Huéaqué tsi, naa alasnueve
roha tsixora. 16Jama, ma jisi ca yoati Joel yamaba
quénéniqueé ra. Ja yoani ca tsi Xo naa:

17 “Jaroha ca bari tsi nohiria bo téqué qui noho
Shina japaxéquia ra”

ii quiha Dios.

“Jasca, €a yoati tsi chanicaxécani quiha mato
baqué bo, mato jahi bo ri.

Jasca, ténamécaxécani quiha mato shinapayo bo.

Jasca, namacaxécani quiha mato siri bo.

18 Jasca, noho yonati bo, naa joni bo, yoxa bo, tihi
cabo qui noho Shina japaxéquia ra toa bari
no.

Jatsi éa yoati tsi chanicaxécani quiha ra.

19Tatsi naipa ca jistiria bo, mai ca jisti bo, tihi cabo
jismaxéquia.

Tobixéhi quiha jimi, chihi, chihicohini

20Jasca, tsémonaxéhi quiha bari.

Shininaxéhi quiha oxé, naa jimi jascaria.

Tocaxéhi quiha ra, Ibo johai ca bari tséquénox pari
no.

Anomariaxéhi quiha toa bari ra.

21Tasca, xabahamahacacaxécani quiha Iboba jané
quénacaxécanaibo téqué”

ii quiha Dios; néa tsi Joel yamabda quénéniqué.

22‘Ea nicaparicana, Israél ca joni ba. Jahué Jesu,

naa Nazarét ca Jesu qui chama Dids aniqué ra.
Toca tsi quiha Dids raani ca ja iqui ca ma jisma-
hacaniqué, Dios chama tsi jistiria bo ja ani cato
no. Jisti bo ja aniqué ra mato bétaqui na. 23 Jabi
naajonimato qui méahacaniqué, Dios shinana, naa
jaha ja quééni ca ja ini quéshpi na. Jatsi carayan-
abo yaxo tsi cruzo tsinaa joni ma tooxaniqué. Naa
joni ma nameéniqué iquia. 24Jama, jahué Jesu Di6s
bésotéquémaniqué iquia. Bésoyama caba iti quima
ax ja paquémahacani quiha ra. Bébotimaxéni ja
résohai ca ini quiha. 25 Jabi Jesu yoati tsi David
yamabo nécaniqué:

“Ea bésojo ca Ibo é jisqué.

Ea jisbériayamahi quiha.

Jaiqui tsi shina-motsiquiyamaxéquia ra.

26Ja tsi xo toa shina-raniquia.

Anomaria xo noho Ibo iquia ranihi na.

Résohax bésotéquéti 6 pasoquia ra.

27 Bésoyama caba iti 6 tsi éa jisbériayamaxéqui mia
ra.

Jasca, mi chama iqui tsi poroyamaxéhi quiha mi
yonati jilaxéni cato.

28 Bésoti quinia €éa mi jismaqueé.

Jasca, éa ranihuaxéqui mia, mi béta é xéqué no”

1jahué Jahépa Dios qui Jesu ni quiha David yam-

aba quénéni cato no.

29 ‘Bérd tsi mato qui chaniquia, ébé xaté ba.
Nicacana. Siri tsi David yamabo yoi résoniqué.
Ja maihuahacaniqué. Jasca, tobi quiha no béta
jahué mai. 30Jabi Dios shina cahéxéni ca David
yamabo iniqué iquia. “Mi chahitaxocobo huésti
ca janaxéquia, mi trono xo tsi ja yonano” i ja
qui Dios ni ca ja cahéniqué. Jasca, quiayama-
hai ca Dios ini ca ja cahéniqué. 31 Jabi réqué ca
xaba tsayahi David iniqué Cristo qui. Dios axéti
nori ca cahéhax tsi quiha Cristo bésotéquéxéhai
ca yoati ja chaniniqué. Bésoyama cabo iti 6 tsi
ja niabériahacayamaxéhaina, jahué yora poroya-
maxeéhaina, tihi cabo yoati David chanini quiha.
32 Dios tsi xo toa naa Jesu icanai ca Bésotéquémati
Ibo. Ja bésotéquéyaméqué ra. Tihi ca tsi xo toa
no yoahaina ra, naa noqui téquéta. 33 Jasca,
jahué Jesu Dios oqué-oquéhuaniqué ra. Jaboqui
Dios ménécaya tsi tsaho xo ra. Jaquiréqué Espiritu
Santo jahué Jahépa quima Jesu biniqué. Bixo

tsi quiha noqui ja japaniqué, naa Dios yoani jas-

caria. Jabi noqui Espiritu Santo japahacahai ca

tsi Xo toa ma tsaya-tsayahaina, ma nica-nicahaina
ra. 34 Tsayacahué. Nai qui téronoyamaniqué noba

David yamabo. Jama, néca tsi ja quénéniqué noba

Jesu yoati na:

“ ‘Noho ménécaya tsi tsahotsina,

35 mi chama nama tsi mia pasomaha cabo &
janaxéqué rohari’ i noho Ibo qui Ibo Dios ni
quiha”

néa tsi David yamabo nécani quiha.

36 Jatsi jatiroha ca Israél ca nohiria bé jabija ca
cahéno ra. Ma tooxani ca Jesu Dids oquéhuaniqué
ra. Noba chama, noqui Xabahamati Ibo, tihi cabo
Di6s jahué Jesu manémaniqué —néa tsi nohiria bo
qui Pedro nécaniqué.

37 Jatsi Pedrd6 yoani ca nicahax tsi quiha ja co-
huénacaniqué. Cohuénahax,

—¢Jénahuaxéhi ni noa ra, noba xaté ba? —i
Pedro, Chani chitahéhuatiibo bo, tihi cabo qui jaca
nique.

38Tatsi Pedro québiniqué:

—NMato jocha quima Dios quiri bésocana. Jasca,
Jesu jané tsi ma ashimahacaxéti xo. Tocacana,
mato jocha masahacano iquish na. Jatsi mato qui
Espiritu Santo axéhi quiha Dios ra. 39 Mato, mato
Xocobo, carayanabo, tihi cabo qui Espiritu Santo
acatsi quiha, mato qui jahué Chani acacani iqui
na. Bixéhi quiha noba Ibo, Dids quénani cabo téqué
—néa tsi nohiria bo qui Pedro nécaniqué.

40 Chanipama tsi quiha jato ja yoba-yobaniqueé:

—Jochahuaxéniria ca nohiria bo quima
tséquécana, xabahamahacaxéna —iquiina.

41 Jatsi quiha ashimahacaniqué jahué chani
chahahuanish cabo. Toa bari tsi quiha chahahua-
canaiba maxo qui tres mil ca nohiria riiniqué ra.
42 Chahahuaxo tsi quiha Chani chitah&huati iboba
tilsimani ca ja nica-nicacaniqué. Jia tsi quiha
ja rabéna-rabénabéquicaniqué. Rabénaxo tsi quiha
Dios shiati ja nétocaniqué. Jasca, Dios qui ja béhox-
béhoxcaniqué.

Jariapari ca chahahuacanaibo

43 Toatiyd tsi quiha huéstima ca jisti bo
jahué Chani chitahéhuati iboba aniqué. Jatsi
ratéyoniqué nohiria téqué, tsayahi na. 44 Jasca,
racanabéquiniqué chahahuacanaibo  téqué.
Racanabéquihax tsi quiha jato jahué bo téqué
ja xaténacaniqué. 45 Jato jahué bo iniaxo tsi quiha
noitiria cabo qui parata ja acaniqué. 46 Jasca,
jatiroha ca bari tsi quiha jodioba arati xobo
tsi ja cati-caticaniqué Dios qui araxéna. Jasca,
jato xobo xo tsi quiha shiati ja pi-pipaocaniqué.
Jasca, ja oriquibéquinapaocaniqué ranihax na.
Ja huashiyamacani quiha. 47 Jasca, jia tsi Dios
ja ocahua-ocahuacaniqué. Nohiria qui jia jato
jabi ini quiha. Jasca, jatiroha ca bari tsi quiha
nohiria xabahamahacaniqué. Jatsi iglesia qui ja
riicaniqué chahahuahax na.

3

Catéjo tahé jaya ca jénimahuanina
1 Huésti bari tsi quiha Pedro, Juan, tihi cabo
jodioba arati xobo-xoboria qui bocaniqué béhoxhi
na. A las tres ja ini quiha, naa jato béhoxti hora.
2 Jabi toa tsi arati xobo caiti tsi quiha, naa “Caiti

Jiaria” icanai cato tsi quiha joni noitiria ca tsaho
iniqué. Catéjo ca tahé yoi jayanish ca ja ini quiha.
Jatiroha bari tsi toa tsija janahacani quiha, parata
bénariati. 3 Jatsi arati xobo-xoboria qui Pedro,
Juan, tihi cabo jicohali ca ja jisniqué. Jisi tsi,

—E qui parata ahué —i jato qui ja niqué.

4Jatsi joni Pedro Juan béisniqué. Béis-hax ja qui
Pedro chaniniqueé:

—Noqui béishué iquia —iquiina.

> Jatsi quiha joni tsaya-tsayaniqué. Parata 0 ja
pasoni quiha. 6Jatsi Pedro ja qui nécaniqué:

—Parata yama ca €a X0 naa. Jama, mia
mébicasquia. Nazarét ca Jesucristo tsixo toa chama
jaya cato. Jahué jané tsi tapitsina iquia —i ja qui
Pedro niqué.

7Jatsi jahué méqué ménécayd tsi Pedrod biniqué.
Bixo tsiquiha toajonijajoimaniqué. Chamatapini
quiha jahué tahé. Jénima jahué jopoto ini quiha.
8 Jatsi joni biisiniqué. Jahué tahé tsi ja niiniqué.
Jatsi co-cotsijaniqué. Jatsi quiha Pedro, Juan, tihi
cabo ya arati xobo qui ja jiconiqué jaa ri. Co-
copama tsi quiha Dios ja ocahua-ocahuaniqué,
biisi-biisixo na. 9Ja cohaina, Dios ja ocahuahaina,
tihi ca tsi quiha toa ca mani ca nohiria bé jisniqué.
10 Parata bénaxéniria cato, naa “Caiti Jiaria” icanai
catd ca tsahopaohax ca joni ja iqui ca cahéhax tsi
ja ratéyocaniqué.

—-¢J€énahuariahax ja jénimahuahacaha sa? —i jaca
niqué tsayahax na.

Arati xobd tsi Pedro chaninina

11 Pedro, Juan, tihi cabo parata bénaxéniria catd
achaniqué. Achajahuano tsi quiha jato qui no-
hiria bo jabayoniqué tsayacatsi na. Portal de
Salomon icanai cato tsija quétsocani quiha. 12 Jatsi
nohiria bojisi tsi quiha jato qui Pedro chaniniqué.
Ja nécaniqué:

—¢J@éniriahax ratécanai pa? ¢Jéniriaxo tsi noqui
tsaya-tsayacanai sa? Noba chama tsi naa joni
no tapimayamaqueé ra. ¢Jénahuariaxo noba mésté
ca jabi tsi naa joni no jénimahuana ra? 13 Dios,
naa noba Abraham yamabo, noba Isaac yam-
abo, noba Jacob yamabo, tihi caba Dios jahué
yonati Jesu oquéhuaniqué ra. Jabi naa jasca ca
Jesu Pilato qui ma méaniqué pé, ja naméhacano.
Jatsi Pilatd paquémacasqué tsi quiha “Anoma.
Paquémayamahué” i ja qui ma niqué ra. 14 Mato ti
tsi xo toa jocha yama ca Méstéxéniria ca niati ibo-
iboria bo iquia. Niaxo ati ibo-iboria ca joni ma
baaniqué ré, paquémahacati. 15 Mato ti tsi X0 toa
nohiria Bésomati Ibo-iboria acanaibo iquia. Jama,
naa acacanish ca Jesu Dios bésotéquémaniqué ra.
Jabija tsi X0 naa no yoahaina iquia. Paraya-
maqui noa. 16 Naa joni, naa ma tsayahai ca joni
jénimahuahacaqué ra, naajascacajJesujanéno. Naa
ma cahéhai ca joni tapimahacaqué ra, toa jané qui
ja chitimiha caté no. Tsayacahué.

17 Jisa, noho xaté ba. Tonia cahéxoma tsi ma
tocaniqué iquia, naa mato réquéniniti iboba ani
jascaria. 18 Jama, toca ca quinid tsi quiha ja
yoacani ca Dios jatihuaniqué, ma tocani cato
no. Naama tsi quiha Cristo yoati tsi jahué Chani
yoanish cabo chanini quiha, “Ténéxéti xo Cristo”

iquiina. 19 Jatsi jaboqui mato jocha quima Dios
quiri bésocana ra, mato jocha masahacano iquish
na. 20 Jatsi mato ranihuaxéhi quiha Ibo Dios.
Jasca, mato bax ja bini ca Xabahamati Ibo, naa
jahué Jesu mato qui raaxéhi quiha. 21 Jama, jabo-
qui naipa tsi ja chitépariti Xo ra. Jariapari tsi
tséquéxéti xo jatiroha ca paxahuahacatiya, naa
Dios Chani yoanish caba tsi Dids yoani jascaria.
22 Moisés yoani ca nicacana. Ja nécani quiha:
“Mato qui Dios Chani Yoati Ibo-iboria raaxéhi
quiha Dios ra, naa mato qui €a ja raani jas-
caria. Mato jimibo huésti ca yoi ixéhi quiha
naa joni ra. Ja yoahai ca téqué ma nicaxéti xo.
23Jasca, Dios nohiria bo quima aquéquémahacaxéti
xo toajonichaninicayamacanaibo. Nicayamahax
quéyohacacaxécani quiha” tihi ca tsi i Moisés ni
quiha ra.

24 Tabi naa xaba yoati tsi Dios Chani yoanish
cabo téqué chanipaoni quiha, naa Samuel yam-
abo tiya rohari cabo. 25]Jasca, naa Dios Chani
yoacanish caba chahitaxocobo xo mato ra. Mato
qui Dios Chani acacani quiha jaari, naa mato
naboréquébo qui ja acacani jascaria. Jariapari
tsi quiha Abraham yamabo qui Dios Chani aca-
caniqué, naa “Chahitaxocobo jayaxéqui mia. Toa
baqué tsi shomahuahacaxéhi quiha mai ca no-
hiria bo téqué” i ja qui Dios nina. 26 Jatsi mato
jodiobo qui pari tsi quiha jahué yonati yoi Dios
raaniqué mato shomahuaxéna. Mato jocha quima
mato casomacatsi quiha ra —néa tsi quiha Pedro
nécaniqué nohiria bo qui.

4

Jodiobo yosibo bésojo tsi Pedro, Juan, niinina

1 Jari nohiria bo qui ja chanicano tsi quiha
bécaniqué arati ibo bo, arati xobo obéso ca capitan.
Jasca, bécaniqué saduceobo icanai ca chama bo ri,
naa “Bésotéquéyamaxéhi quiha nohiria” icanaibo.
2 Jato qui yoi ini quiha toa nohiria bo qui Pedro,
Juan, tihi caba tiisimanina, Jesu bésotéquémahacani
nori yoahi ja icani quéshpi na. Jato qui yoi toa
chani ini quiha, nohiria bésotéquéyamaxéhai ja
quéscahuacani quéshpi na. Jatsi Pedro, Juan, tihi
cabo qui ja caxacaniqué. 3 Caxahax tsi quiha jato
qui ja tsamicaniqué. Caqué quiha bari. Ja iqui
tsi preso qui jato ja nanécaniqué huéaqué copixéna.
4Jama, huéstima cabd chahahuaniqué jato chani
nicaxo na. Cinco mil cajonibo tahé ja icani quiha.

5 Huéaqué tsi quiha jodioba chama bo catiniqué,
naa jato yosibo, jato yoba tiisimacanaibo. ¢ To4 tsi
quiha Anas, naa jato arati ibo-iboria iniqué jaa ri.
Jasca, toa tsi quiha Anas jimibo iniqué jato ri, naa
Caifés, Juan, Alejandro, tihi cabo. 7 Catixo tsi quiha
jato népax tsi Pedro Juan ja nimacaniqué nicaxéna.
Nimahax,

—¢J€énahuaxo tsi naa joni ma jénimahuahitaha sa?
¢Jahué chama ya ni mato ra? ¢Tsohué ni toa naa
chama mato qui ati ibo ra? —i jato quijaca niqué.

8 Jatsi quiha Espiritu Santo réaméxo tsi Pedré
québiniqué:

—Noqui nicacana, nohiria chama b4, yosiba.
9 ¢Naa noitiria ca joni no mébihitaha ca yoati tsi
noqui nicacanai sa? “¢Jénahuariahax naa joni
jénimahuahacaha sa?” ¢ii ni mato ra? 10 Jénima

quiha. Ma cahéyoti x0. Cahéxéti xo Israél ca
nohiria bo téqué ri. Nazaret ca Jesucristo chama
tsi ja jénimahuahacahitaqué ra, naa ma tooxani ca
jasca cato chama no. Ja tsi xo toa Dids bésomanina.
Jesu chama iqui tsi mato bésojo tsi nii quiha naa
joni ra. 11Jabi naa jasca ca Jesu yoati tsi chanihi
quiha Quénéhacanish cabo ra.

“Oquénaxéhi quiha yosiba niaha ca Maxaxa ra.
Oqué-oquéria ca manéxéhi quiha”

ii quiha ra. Jabi Jesu tsi X0 naa maxaxa ra, naa
ma niani cato. Jama, naa maxax jascaria tsi ja
oquénani quiha. 12 Oqué-oquéria ca tsi Xxo naa ra.
Yama tsi xo Xabahamati Ibo huétsara. Ja huésti ca
tsi xo Jesu. Jaroha ca tsi Xo toa Di0s noqui acana
noqui xabahamati —néa tsi quiha chama bo qui
Pedro nécaniqué.

13 Chama ya tsi Pedro, Juan, tihi cabo chanini
nori ca jisi tsi toa chama bo ratérianiqué. Jasca,
escuela qui ja boyamacani nori ca nicaqui tsi
Jesu rabéti bo ja icani nori ca ja cahécaniqué.
14 Jama, Pedro, Juan, tihi cabo ya niihai ca
jénimahuahacahitahax ca joni jisi tsi québiti ja
cahéyamacani quiha. Ja iqui tsi jato qui quésoti
métsama ja icaniqué. 15 Jatsi quiha naquété cacha
jato ja raacaniqué jaméhax chaninaxéna. Raahax,

16 —;Jénahuariax€hi ni noa sa, naa joni bo qui?
Naa anomaria ca jisti naa joni ba acahitaha ca
cahéhi quiha Jerusalén ca nohiria bo téqué ré.
¢Jénahuariahax “Oca ma xo” inonara? 17 Naajahué
bo nohiria bo qui pacanamitsa ré. Jato no jénéxéti
X0 ra. Jatsi jato no yobano, Jesucristo jané tsi
ja chanitéquépistiariacano —i jaca niqué chaninahi
na.

18 Jatsi quiha Pedro, Juan, tihi cabo ja
quénacaniqué. Quénaxo tsi quiha jato ja
yobacaniqué:

—Nohiria bo qui Jesu yoati tsi ma
chanitéquéyamano ra —iquiina.

19Jama, Pedro, Juan, tihi caba québiniqué:

—Shinaparicana. ¢ Tsohué nicayoixéhininoara?
¢Mato ni? ¢Dios ni? 20 ;Jénahuariaxo no chanihai ca
no jénéna ra? No jisnina, no nicanina, tihi cabo
yoati tsi no chaniti xo ra —i jato qui Pedro Juan
nique.

21 Yobatéquéxo tsi quiha chama bd jato
paquémaniqué. Jabi nohiria bo qui raquéqui tsi
Pedro, Juan ja copiyamacani quiha. Jabi naa
jénimahuahacanish ca joni quéshpi tsi Dios ocahuahi
nohiria bo iniqué. 22 Anomaria toa jisti ini quiha.
Cuarenta afio bo huino toa jénimahuahacanish ca
joni ini quiha.

Dios qui chahahuacanaibo béhoxnina

23]isbéria tsi quiha jato nohiria yoi bo qui Pedro
Juan bocaniqué. Jatsi quiha arati ibo bo, yosibo,
tihi cabd yoani cajato ja yoacaniqué. 24Jatsi quiha
Dios qui ja béhoxyocaniqué nicahax na:

—NMia ri tsi xo Ibo-iboria. Mia ri tsi Xo toa naipa,
mai, ia, tihi cabo Néhohuati Ibo ra. Jaha cabo
téqué mi ani quiha ra. 25Jasca, mia ri tsi Xo toa
Espiritu Santo tsi noqui chaninish cato, naa noba
naboréquébo David yamabo mi chanimaniqué no:
“¢Jénihax tsi caxahi ni carayanabo pé?

¢Jénixo mahitsa tsi shina-shinahi ni nohiria bo ra,
Dios pasomaha yoi ca axéna?

26 Shomahuahacacani quiha mai ca rey bo ré,
iquinaxéna.

Caticani quiha pais ca chama bo ré, Ibo Dios,
jahué Xabahamati Ibo, tihi cabo pasomaha
iquinaxéna”

iDavid yamabo ni quiha.

27 “Tocapiyaméqué ja yoanina iquia. Naa noba
yaca yoi tsi Herodes, Poncio Pilato, tihi cabo
chaniyaméqué carayanabo, Israél ca nohiria bo,
tihi cabo ya. Chaninaxo tsi quiha mi yonati
méstéxéni ca Jesu, naa noqui mi raani ca ja
nameécasjahuacaniqué pé. 28 Jatsi quiha ja toca-
caniqué. Jabi mi planes, naa mi chama tsi acacani
ca planes roha ja acani quiha, mi shina ja ini
quéshpi na. 29 Jabi jaboqui mi yonati bo roamis-
cani quiha pé, Iboba. Jama, noqui, naa mi yonati
bo mi chamahuano, raquéxoma tsi mi chani no
yoano iquish na. 30Jasca, mi chama tsi noitiria
cabo mi jénimahuano. Jasca, mi yonati jiaxéni ca
Jesu jané tsi jisti-jistiriabo mi ano ra” —néa tsi ja
nécacaniqué béhoxhi na.

31Ja béhoxcaqué tsi quiha yajo-yajohacaniqué ja
caticani ca xobo ra. Jasca, Espiritu Santo tsi ja
réahacacaniqué. Réaméhi tsi raquéhaxma tsi quiha
Dios Chani chanitsijacaniqué.

Jato jahué bo ja xaténacanina

32 Toatiyad tsi quiha jia tsi chahahuacanaibo
rabénabéquicaniqué. Jaharisi quiha ja shinacanai
ca ini quiha. Jasca, jato jahué bo téqué ja
Xaténacaniqué. “Noh0-na X0 naa, nohd-na xo
toa” iyama jaca ni quiha. 33 Jasca, chama-
chamaria tsi quiha Dios Chani chitahéhuati ibo



Los Hechos 4:34 xvii Los Hechos 5:4

bo chaniniqué, Ibo Jesu bésotéquémahacani nori
ca yoahi na. Toatiya tsi quiha jia tsi Dids jato
mébiniqué. 34 Jasca, toatiyd tsi quiha chahahua-
canaiba narisyamaniqué. Jato xobo bo, jato mai
bo, tihi cabo ja iniacaniqué. 35 Iniaxo tsi quiha toa
parata Chani chitahéhuati ibo bo qui ja acaniqué.
Jaquiréqué quiha noitiria cabo qui toa parata aca-
cani quiha. 36 Jabi tocaniqué José, naa Chipre 6
conish cato. Arati xob0 ca yonati ja ini quiha.
Jabi naa José qui jané huétsa Chani chitah€huati
ibo ba ani quiha, naa Bernabé cato. Noba joi tsi
“Nohiria mébiti ibo” iqui noa. 37 Jabi jahué mai
Bernabé inianiqué jaa ri. Iniaxo tsi quiha Chani
chitahéhuati ibo bo qui jahué parata ja méaniqué,
noitiria cabo qui acacati.

S

Ananias, Safira, tihi cabd paracasnina

1Tatsi quiha joni huétsa, naa Ananias icanai cato
jahué mai inianiqué jaa ri, jahué ahui Safira yaxo
na. 2Iniaxo tsi quiha parata xaté ja jananiqué
jamé bax na. Jahué ahui qui jia ini quiha ja
anina. Jatsl quiha parata téxé ja béniqué Chani
chitahéhuati ibo bo qui. 3 Ja béqué tsi quiha ja qui
Pedro chaniniqué:

—¢Jénahuariahax mi shina qui Satanas jicoha pa?
Parata xaté mi jonéqué pé iniaxo na. Toca tsi
Espiritu Santo qui mi quiaqué ré. 4Toa maiinianox
pari tsi ¢mi-na ja iyamayamani? Jasca, ja iniaha-
caque tsi jari mi parata ja iqué ra. Jama, noqui
paracasquitsitoa parata xaté rohanoquimibéqué
ré. Anoma tsi xo toca ca mi shinahaina iquia. Dios

qui mi quiaqué ré, joni qui nomari—néa tsi quiha
ja qui Pedro nécaniqué.

5 Jatsi quiha Ananias résoniqué, Pedro chani
nicahax na. Mai qui ja paquéniqué. Jatsi
quiha nohiria téqué raqué-raquéniqué nicahax na.
6 Jatsi joixo tsi quiha shinapayo ba jahué yora
yaboniqué raiti no. Yaboxo tsi cacha boxo tsi ja
maihuacaniqueé.

7 Tres hora quiréqué Ananias ahui jiconiqué,
naa Safira icanai cato. Jari jahué béné résoha nori
ca ja nicayamani quiha. Jatsi Pedro nicaniqué:

—Ea yoahué. ¢Tihi roha ca parata ma bichi,
mato mai quéshpi na? —iquiina.

Jatsi quiha,

—TJabija. Tihi roha ca parata no bichitaqué —i
Pedro quija niqué. Ja quiani quiha.

9Jatsi Pedrd québiniqué:

—]Jishopé. ¢Jéniriaxo néca tsi mi shinaha pa.
Espiritu Santo tanamaqui mia pé. Nicapa. Bécani
quiha ré mi béné maihuahax cabo. Mia bichi
bécani quiha maihuaxéna —ija qui Pedro niqué.

10 Jatsi ja résotapiniqué. Jatahé tsi quiha ja
paquéniqué. Jatsi quiha shinapayoba jiconique.
Jicoxotsijajiscaniqué. Cachaboxo tsiquihajahué
béné ya raquépina tsi ja maihuacaniqué. 11 Jatsi
raqué-raquéniqué chahahuacanaibo téqué. Jasca,
raquéyoniqué nicanish ca nohiria huétsa bo ri.

Acacani cajisti bo

12 Toatiya tsi quiha Salomon Portal icanai caté
tsi chahahuacanaibo catihi ipaoniqué araxéna.
Toa xo0 tsi huéstima ca jisti bo Dios Chani chi-
tahéhuati iboba ani quiha, nohiria bo xéréqué xo

na. 13 Jama, jato béta arati catiyamani quiha
nohiria téxé ré, jato chama bo qui raquéhi na.
Jama, nohiria bo qui shinajiaxéni cabo chahahua-
canaibo ini quiha. 14 Toatiyd tsi jato qui riini
quiha huéstima ca chahahuacanaibo paxa cabo,
naa Ibo qui chitimicanish ca joni bo yoxa bo
téquéta. Jatiroha ca bari tsi jato maxo anini quiha.
15 Jasca, Chani chitahéhuati ibobd acani ca jisti
bo iqui tsi isicanaibo, iquicanaibo, tihi cabo no-
hiria ba bécani quiha ja jénimahuahacacano. Bahi
tsi jato oxati, jato huana bo, tihi cabo 6 tsi ja
janahacacani quiha Pedro ja manacano. Pedro
tébaquishi jato matarahai ca 6 ja quéécani quiha
jénimahuahacati. 16 Jasca, Jerusalén ca téamé ca
yaca huétsa bo quima ax nohiria bécani quiha.
Isicanaibo, yoshi jaya cabo, tihi cabo ja bécani
quiha. Ja jénimahuahaca-caniqué jato téquéta.

Chani chitahéhuati ibo bo ténémahacanina
17 Jatsi quiha Dios Chani chitahéhuati ibo
bo qui arati ibo-iboria yosananiqué. Jato qui
yosananiqué jahué rabéti bo ri, naa saduceobo,
naa “Bésotéquéyamaxéhi quiha nohiria” icanaibo.
18 Yosanahax tsi quiha jato qui ja tsamicaniqué.
Tsamixo tsi preso qui jato ja nanécaniqué. 19 Jatsi
toa baquicha tsi quiha Ibo Dids raani ca angél
preso caiti japécaniqué. Japécaxo tsi quiha preso
cacha jato ja béniqué ra. Jatsijato quija yoaniqué:
20 —Bocata. Arati xobo nabiri tsi niixo xaba-

hamati quinia paxa ca yoacana —iquiina.
21 Jatsi huéaqué tsi quiha arati xobo qui ja jico-
caniqué, naa ja yoahacacani jascaria. Jicoxo tsi
nohiria bo tiisimatsijahuacaniqué. Jatsi quiha



Los Hechos 5:22 XX Los Hechos 5:28

arati ibo ba cahéniqué jato rabéti bo ya. Cahéxo
tsi quiha jodioba chama bo, yosibo, tihi cabo ja
quénacaniqué chaninaxéna. Jatsi quiha preso qui
policia ja raacaniqué Chani chitahéhuati bo béti.
22 Preso qui cahéxo tsi quiha Chani chitahéhuati
ibo bo policia yopaniqué. Yama a ra. Jatsi ja
bacacaniqué chama bo yoaxéna.

23 —Preso qui no cahéqué. Jénima toa caiti bo
iqué ra. Péyéhama quiha jahué candado iqué iqui
noa. Jasca, caiti cacha jari nii iqui quiha jaha
bésoti soldado bo ra. Jama, caiti japécaxo tsi yama
cano jisqué pa. Méquéya toa jato preso ca naquété
iqué pa —i chama bo qui jaca niqué bacahax na.

24 Jatsi ja yoacani ca nicahax tsi quiha ja shina-
risiquiyocaniqué, naa soldado ba capitan, arati
ibo-iboria bo. Nicahax,

—¢Jénahuaria ni sa? —1i jaca niqué.

25 Jatsi quiha chani paxa jaya ca joni jiconiqueé.
Jicohax,

—]Jisi bocata. Arati xobo nabiri tsi nii quiha
nanéhacahitahax ca joni bo ra. Toa Xo tsi nohiria bo
tiisimacani quiha ra —i jato qui ja niqué.

26Jatsi méri tsi capitan caniqué jahué soldado bo
ya. Jahari chama bo qui jato ja bécaniqué. Ishima
tsi toa Chani chitahéhuati ibo bo ja bécani quiha
nohiria bo qui raquéqui na. Nohiria ba jato acai
ca ja quéscahuacani quiha. 27 Béxo tsi quiha chama
bo bésojo tsijato ja nimacaniqué. Jatsi arati ibo ba
chama ba jato nicaniqué:

28 —“Jesu yoati tsi nohiria bo tiisimayamacana”
(i mato qui no yamayamahitaha ra?
¢Jénahuariacanai ra? Jerusalén tsi pacanahi quiha
mato chanira. Anoma tsi xo toa ma tiisimahaina.

Jasca, noqui quésocasqui mato pé, toa Jesu nani
quéshpi na —néa tsi quiha arati ibo ba chama
nécanique.

29]atsi Pedro, Dios Chani chitahéhuatiibo bo, tihi
caba québiniqué:

—]Jariapari tsi Dios no nicaxéti Xo ra, joni
bo nomari. 30 Noba naboréquéba Dids jahué
Jesu bésomayaméqué ra, naa cruzo tsi ma toox-
ayameéta ca jasca cato. 31 Bésomaxo tsi quiha ja
oquéhuayaméqué, jahué meénécaya ja ino. Chama
jahué Jesu qui ja ayaméqué Réquéniniti Ibo, Xaba-
hamati Ibo, tihi cabo iti. 32 Jabi toca xo ra. Jabija
ca cahéxo tsi nohiria bo yoa-yoaqui noa ra, parax-
oma. Tocahi quiha Espiritu Santo ri. Jasca, jahué
Chani nicacanaibo qui Espiritu Santo aqui Dios ra
—néa tsi quiha ja nécacaniqué.

33Jatsi quiha catinish ca yosibo caxa-caxaniqué
ja yoacani ca nicahax na. Itsisnaniqué jato shi-
nana ra. Jato ja acascani quiha. 34Jama, jato 6
niini quiha huésti ca chama, naa Gamaliel icanai
cato. Yoba tiisimanish ca joni ja ini quiha. Jasca,
nohiria qui shinajiaxéni ca naa joni ini quiha.
Yosibo bésojo niixo tsi quiha naquété cacha Chani
chitahéhuati Ibo bo ja raaniqué. 35 Raahax chanit-
sijaniqueé:

—]Jisa, Israél ca joni ba. Quiniacaxécahué,
anoma ca naa joni bo qui ma ayamano. 36 Tobi
ini quiha Teudas icanai cato. Joni-joniria ja ini
ca ja quéscahuani quiha ra. Jasca, ja béta cua-
trocientos ca joni bo riini quiha nianaxéna. Toa
joni acacaniqué ra. Jatsi pacanamahacani quiha

jahué rabéti bo téquéta. 37 Jaquiréqué tobi in-
iqué Galilea ca Judas. Nohiria censo ini cato tsi
toa joni jisiquini quiha. Joni bo misco ja mépini
quiha jaa ri. Jama, toa joni acacaniqué jaa ri.
Jabayoni quiha jahué rabéti bo ra. 38 Jatsi noho
yoba tsi xo naa: Naa joni bo no motsayamano.
Jato paquémacana iquia. Jato chama yoi pi ja
chanicano tsi quéyohacax€hi quiha ja acaina iquia.
Pacanaxéhi quiha jato rabéti bo ri. 39 Jama, Dios
yonoco pi ja acano tsi yama tsi Xo toa jato yonoco
quéyoti métsa cato ra. Jatsi quiniacaxécahué, Dios
yoi pasomaha iquinahi ma imitsa iqui na —néa tsi
yosibo qui Gamaliel nécaniqué.

40 Jatsi quiha yosibo qui jia quiha jahué yoba
iniqué. 4! Jatsi Dios Chani chitahéhuati ibo bo
jahari ja quénacaniqué. Quénaxo tsi quiha jato ja
rashacaniqué. Jatsi quiha jato ja yobaniqueé, Jesu
jané tsi ja chaniyamacano. Yobaxo tsi quiha jato
ja paquémacaniqué. 42 Jatsi quiha jatiroha ca bari
tsi arati xobo xo tsi Xabahamati Ibo Jesu iqui ca ja
yoa-yoacaniqueé. Jasca, chahahuacanaiba xobo xo
tsi tiisimatsijahuacaniqué.

6

Iglesia ca mébicanaibo janéhacanina

1 Toatiya tsi chahahuacanaiba maxo anino tsi
quihajodiobajoichanicanaibo quicarayana cajoi
chanihai ca jodioba joi méraniqué.

—Piti biyamahi quiha noba béné imanish ca
yoxa bo ré, barihani tsi piti ja acaqué no —néa tsi
quiha jato jimibo qui ja nécacaniqué.

2Jatsi quiha chahahuacanaibo téqué Dios Chani
chitahéhuati ibo ba quénaniqué ja caticano.

—Noqui yoi tsi xo Dios Chani no yoahai ca
jénéhaina ré, piti, parata, tihi cabo otoxéna. Anoma
quiha. 3 Jatsi siete ca joni shinajiaxéni cabo
meéracana, nobé xaté ba, toa ototi yonoco ati.
Espiritu Santo réamé ca joni ja ixéti ca Xo. Jasca,
tiisi ja jayacaxéti Xo. Jato qui naa ototi yonoco
meéaxéqui noa ra. 4 Méaxo tsi xaba jayaxéqui noa
béhoxti, Dios Chani tiisimati —néa tsi quiha jato
qui Chani chitahéhuati ibo bo nécaniqué.

5 Jatsi raniniqué chahahuacanaibo téqué, nic-
ahax na. Jatsi quiha siete ca joni bo ja bi-
caniqué ja yoahacacani jascaria. Jatsi Esteban
ja bicaniqué, naa Dios qui chitiminish ca Espiritu
Sant0 réaménish ca joni. Jasca, Felipe, Prdcoro,
Nicanor, Timon, Parmenas, Antioquia 0 ca conish
ca Nicolas, naa jodioba jabi binish ca carayana,
tihi cabo quiha ja bicaniqué toa yonoco ja oto-
cano. %Jatsi quiha Chani chitah&huatiibo bo bésojé
ja janahacacaniqué. Jatsi jato bax ja behoxcana
ca tsi jato méqué jato 0 ja janacaniqué shom-
ahuaxéna.

7Toatiyd tsi quiha Dios Chani pacananiqué. Ani-
aniniqué Jerusalén ca chahahuacanaibo. Jasca,
Cristo qui chitiminiqué huéstima ca jodioba arati
ibo borira.

Preso qui Esteban nanéhacanina
8 Toatiya tsi quiha chamaxeéniria ca jisti bo Es-
teban aqui iniqué nohiria xéréqué xo na. Dios
toa joni shomahuariani quiha, jahué yonoco ja
aqué no. Jasca, Espiritu Santo chama jayani quiha.

9Jama, ja qui caxa iniqué catiti xob¢ ca nohiria bo,
naa Paquémahacanish ca Yonati bo icanai ca maxo.
Esteban qui tsi quiha joimeératsijahuacaniqué. Jasca,
jato maxo qui riiniqué jodiobo huétsa bo ri, naa
Cirene, Alejandria, Cilicia, Asia, tihi cabo mai ax
bécanish cabo. Esteban qui caxajaicaniquihajato
ri. 10Jabi Esteban qui joi ja méracano tsi quiha
Espiritu Santo tiisi tsi jato ja québiniqué. Esteban
bébotimaxéni ja icani quiha, ja québihai ca iqui
na. 11Jatsi quiha parata joni bo qui ja acaniqué
quiahuamaxéna. Acax tsi quiha,

—“Moisés yamabo, Dios, tihi cabo pasomaha
chanihi quiha Esteban ra. No nicaqué ra. Anoma
quiha” tihi ca tsi icana —i joni bo qui jaca niqué
Pé.

12 Jatsi ja quiacaniqué Esteban qui nohiria bo
caxahuaxéna. Jatsi quiha itsisnaniqué nohiria bo,
yosibo, Dios yoba tiisimacanaibo téquéta. Caxahi
tsi quiha Esteban qui ja tsamicaniqué. Raténiqué
Esteban. Tsamixo tsi quiha jodioba chama bo qui
ja boniqué ja qui quésoxéna. 13 Jatsi quiha chama
bo qui chanitsi quiha quiacanaibo niqué.

—Noba arati xobo, Moisés yoba, tihi cabo pa-
somaha chanihi quiha naa joni ra. Anoma tsi xo
toa ja chani-chanihaina ra. 14Jasca, “Noba arati
xXobo potasxéhi quihanaa Nazarét caJesu” ii quiha
pé€. Jasca, “Noqui Moisés yamaba ani ca jabi bo
rarinamaxéhi quiha ra” tihi ca tsi ii quiha ra. No
nicahitaqué ra —i quiha jaca niqué quiahi na.

15 Jatsi quiha tod ca naquété ca tsahonish ca
chama ba Esteban béisniqué. Béis-xo tsi quiha
angel bémana jisiria ca jahué bémana manéhai ca ja
jiscaniqué.

7

Estebdn québinina

17Jatsi quiha arati ibo-iborid Esteban nicaniqué:

—¢Jabija ni naa mi qui ja quésocanaina? —
iquiina.

2Jatsi Esteban québiniqué:

—Ea nicaparicana, ébé xaté ba, noho jahépa
ba. Mesopotamia mai tsi Abraham yamabo
racano tsi quiha noba oqué-oquéria ca Dios ja qui
jisiquiniqueé ra, naa Haran racahija canox parino.
3 Toatiya tsi quiha, “Mi mai, mi jimibo, tihi cabo
jisbériana. Mai huétsa, naa mi qui € jismaxéhai
ca mai qui cata” i ja qui noba Dios ni quiha.
4Jaha tsi quiha Abraham riquiniqué Caldea mai
ax na. Riquicaya tsi quiha Hardan mai icanai ca
qui ja caniqué racahi na. Jatsi Abraham jahépa
résoniqué. Ja résoqué tsi quiha néri naa mai qui,
naa ma racahai ca qui Dids raaniqué. > Raaxo
tsi quiha naa mai yoi ja qui Didés ayamaniqué
ibohuati. Mai mishni roha ca ja qui acacaya-
mani quiha toatiya no. Jama, “Mia, mi chahitax-
ocobo, tihi cabo qui naa mai axéquia, ibohuati”
i ja qui Dios ni quiha, baqué Abraham jayanox
pari no. 6Jasca, “Naa mai niabayacaxécani quiha
mi chahitaxocobo carayanaba mai tsi racaxéna.
Toa tsi carayanaba yonati bo icaxécani quiha mi
chahitaxocobo. Cuatrocientos ca afio no tsi jato
yosicaxécani quiha toa carayanabo ra. 7Jasca, toa
carayanabo copixéquia, naa jato yonamisxéniria
cabo. Jaquiréqué toa carayanaba mai jishaya-
caxécani quiha mi chahitaxocobo naa mai 0 tsi é
qui araxéna” néa tsi noba Abraham yamabo qui

Dios nécaniqué. 8 Jatsi quiha Abraham yamabo
qui jabi paxa ca, naa jibirishati jabi Dios anique,
ja parayamahai ca jismaxéna. Jatsi quiha Abra-
ham yamabd jahué baqué Isaac jibirishaniqueé,
huésti ca semana ja jayaniqué no. Jasca, Isaac
yamaba jahué baqué Jacob jibirishaniqué jaa ri.
Jaquiréqué Jacob yamaba jahué doce ca baqué bo
rijibirishaniqué ja cocaqué no.

9abiJacob doce ca baqué bo noba naboréquébo
ini quiha. Jatsi quiha jato noma José qui noba
naboréquébo yosananiqué. Yosanaxo tsi quiha
carayana ca comerciante bo qui jato noma ja ini-
acaniqué, Egipto mai qui ja bocano. Toa tsi quiha
yonati José iniqué ré. Jatsi, ja béta Dios ini quiha.
10 Toa tsi José téné-ténéni quiha. Jatsi Dios Jose
meébirianiqué. Tiisi ja qui ja ani quiha. Jatsi Jose
tiisi Faraon jisniqué, naa Egipto chama-chamaria.
Jisitsi quiha jahué maitéqué, jahué xobo cabo, tihi
cabo José qui ja méaniqué otojahuano iquish na.

11 “Toatiya tsi quiha Egipto, Canadn, tihi ca mai
ca nohiria ba téné-ténéniqué. Piti ja biniacani
quiha. Jasca, binianiqué Jose réquémeé bo ri, naa
noba naborequebo Yama ja jayacani quiha piti.
12 Jatsi Egipto 6 ca piti ini ca nicaxo tsi quiha
jahué baqué bo Jacob yamaba raaniqué, Egipto
mai qui ja shishocano. Toa xo tsi quiha trigo
ja copicaniqué piti. 13 Jaquiréqué jahué réquémé
bo biniatéquéniqué. Biniahax Egipto qui ja ba-
catéquécaniqué. Toatiya tsi quiha “Mato noma xo
€a ra” 1 jato qui José ni quiha. Jasca, Faraon
qui jahué réquémé bo ja boniqué cahémaxéna.
14 Jaquiréqué quiha jahué jahépa qui chani José

raaniqué Egipto mai qui ja jono. Jatsi quiha ja
béyocaniqué JacOb-nabo téquéta, naa setenta y cinco
ca nohiria. 15 Egipto mai qui cahéhax toa tsi ja
racacaniqué. Jasca, tod tsi ja résoyocaniqué, naa
Jacob, nobanaboréquébo. 16Jatsi xéni huétsa quiha
Jacob xao bo, noba naboréquéba xao bo, tihi cabo
jahari ja bécaniqué Canadn mai qui. Toa tsi quiha,
naa Siquem icanai cato ax tsi quiha ja maihuaha-
caniqué. Jabi toa Siquem 0 ca maihuati mai noba
Abraham yamaba copini quiha Hamor icanai ca
baqué bo quima.

17Tatsi quiha cuatrocientos ca afio bo, naa Abra-
ham yamabo qui Dios yoani ca chani jatipaimano
tsi quiha noba jimibo ani-aniniqué. Huéstima tsi
ja icani quiha Egipto mai no. 18Jasca, toatiya tsi
quiha noba jimibo yonatsi Egipto chama huétsa
huaniqué. José-nabo jaca nori ca ja cahéyamani
quiha ré. 19 Jasca, noba jimibo qui caxa ja ini
quiha. Caxaxo tsi quiha jato ja para-paraniqué.
Jasca, jato cobéna ca baqué bo ja niabériama-niqué
ré, jato résomacatsi na. 20 Toatiya tsi quiha noba
Moisés coniqué ra. Jiaria ca baqué ja ini quiha.
Toa baqué Dios shomahuaniqué. Tres oxé no
tsi quiha ja shinahamahacaniqué jahué xobo no.
21 Jatsi quiha xobo cacha ja jonécaniqué Faradn
qui raquéqui na. Jatsi Faraon jahini jisniqué. Jisi
tsi quiha Moisés pistia jahué xobo qui ja boniqué
shinahamaxéna. Jahué baqué jascaria tsi ja shina-
hamahacani quiha. 22Jatsi quiha Egipto tiisi, jato
jabi bo, tihi cabo Moisés tiisimahacaniqué. Toca
tsi qu1ha joni-joniria ja manéniqué. Oquénaniqué
jahué chani, ja acai ca téqué.

23 ‘Cuarenta afio bo jayaxo tsi quiha jahué jim-
ibo Moisés jiscasniqué. 24 Jato tsaya-tsayaqui tsi
quiha noitiria ca rashahacahai ca joni, naa jahué
jimibo ja jisniqué. Jatsi jabé xaté ja mébicasniqué.
Jatsi quiha toa rashahai ca Egipto ca carayana
Moisés tépasniqué copixéna. 25 Tépasxo tsi quiha
jato réquéniniti ibo iti ¢ ja pasoniqué, toa mai
quima ax jato tsécaxéna. “Di0s raani ca joni tsi xo
naa ra noqui meébiti” i jaca ti 0 ja pasoni quiha.
Jabi Moisés ja bicasyama-caniqué jato réquéniniti
ibo iti. 26 Jatsi huéaqué dos ca jimibo iquinahai ca
Moisés jisniqué. Jato rabénamacatsi tsi “¢Jéniriahax
iquinacanai ré? Mabé xaté bo xo mato ra” i jato
quijaniquiha. 27Jatsi quiha joni huétsa yosihai ca
joni Moises shitijihaniqué. Shitijihacax tsi “¢Noba
chama ni mia pa? ¢Tsohuécaracd mi qui chama
aca pa, noqui yobati? 28 Tonia €a acasqui mia ra,
naa Egipto mi aquitaha jascaria” i Moisés qui ja
ni quiha. 29 Jatsi Moisés raquéniqué nicahax na.
Raquéhax tsi quiha Madidn mai qui ja jabaniqué.
Toa tsi ja racaniqué carayanabo ya. Ahui bichi tsi
dos ca baqué bo ja saihuaniqué toa xo na.

30 Jaquiréqué cuarenta afio bo huinocaqué tsi
quiha Moisés qui angel jisiquiniqué, méshohai ca
pétoro 6 no. Sinai xabacha tahé tsi Moisés ini
quiha. 31 Chihi jisi tsi quiha ja raténiqué, “¢Jahué
ni naa sa?” iquiina. Jatsi pétoro qui ja basi-
maniqué tsayaxéna. Basimaxo tsi quiha Iboba
joi ja nicaniqué: 32 “Mi naboréquéba Dios X0 éa
ra. Abraham, Isaac, Jacob, tihi caba Dios xo0 éa
ra” ija qui Dios ni quiha. Jatsi mémé-méméniqué
Moisés raquéhi na. Pétoro qui ja tsayacasyamani

quiha. 33 Jatsi quiha, “Mi zapato bo tsobohué.
Roa xo0 naa mai ra, naa mi niihai cato. 34 Noho
Egipté ca nohiria ba ténéhai ca jisquia ra. Ja
éésicanai ca nicaquia ra. Ja tsi xo toa € botéqué jato
paquémaxéna. ¢(Canomani? Jahari Egipto mai qui
mia raaquia ra” ija qui Ibo niqué.

35Jabinoba jimibd niani ca joni Dids biniqué ra,
jato réquéniniti ibo iti. “¢Noba chama ni mia pa?
¢Tsohuécaracd mi qui chama aca pa, noqui yobati?”
ijacaniquihanaajonitsayahaxna. Jama,jato qui
Moisés raahacaniqueé ra jato réquéniniti ibo iti. Toa
pétoro ca jisiquihai ca angél noba Moisés jahari
raaniqué noba jimibo ja xabahamano. 36Jabi naa
jasca ca Moisés noba jimibo mépiniqué ra Egipto
mai quima. Jasca, jisti-jistiria bo ja aniqué ra,
Egipto, Ia Shini, Sinai xabaca, tihi cabo xo na.
Cuarenta afio no tsi quiha ja tocaniqué ra. 37 Jasca,
“Mato qui jahué chani yoati ibo huétsa raaxéhi
quiha Dios mato mébiti. Mato quima tséquéxéhi
quiha naa jonira” i jahué jimibo qui Moisés yam-
abo ni quiha. Toca ca yoanish ca Moisés tsi X0
naa ra. 38Jasca, xabachad tsi Dios qui arati noba
jimibo catiqueé tsi quiha Maca Sinai ca dngel ya tsi
chaniniqué Moisés roha, noba jimibo nomari. Toa
xo tsi quiha Dios yoba yoi ja biniqué noqui ati ra.

39ama, naa Moisés noba jimibd banahuacasya-
maniqué pé. Jato qui yoi quiha. Jahari Egipto
mai qui ja bacacascaniqué pé. 40Jatsi quiha “Dios
bo noqui mi ano ra, noba réquéniniti ibo bo iti.
Yama xo Moisés ra. ¢Jahuénia caraca tia?” i Aaron
qui jaca ni quiha, Moisés banahuacasyamahi na.
41 Toatiya tsi quiha idolo ja acaniqué pé€. Toro
baqué jahué jaria ini quiha. Axo tsi quiha tépas-

hacanish ca yohina bo ja quija bécaniqué pé toa idolo
ranihuaxeéna. Jato qui jia ini quiha ja acanina.

42 Jatsi jato quima Dios casoniqué. Jato noma
jabi qui jato ja méaniqué, 0xé, bari, huishtima, tihi
cabo quija aracano. Jabija tocacani ca Dios Chani
yoanish cato yoani quiha:

“Cuarenta xXéni no tsi quiha yohina bo ma
tépasniqué; mahitsa.

E qui ja acacayamacaniqué ré, Israél caba; mato
mabhitsa ca dios bo qui ja acacani iqui na.

43 Jatsi Moloc icanai ca dios qui ma ara-araniqué
ré, jahué arati tapasa mato béta bohi na.

Jasca, Renfan icanai ca huishti qui ma ara-
araniqué ré.

Tihi ca idolo bo ma aniqué ré, arati.

Ja quéshpi tsi Babilonia mai oquéri mato pacana-
maxéquia ra”

iDios ni quiha.

44 ‘Jasca, xabacha racapama tsi quiha arati
oxti noba naboyamabd jayapaoniqué. Jabi
Moisés jisni ca planes jascaria tsi toa arati oxti
acacaniqué, naa Dios Moises yoani jascaria.
45 Toa arati oxti noba naboyamaba jayapaoniqué.
Jatsi Moisés quiréqué quiha Josue yaxo tsi noba
naboyamaba toa arati oxti béniqué noba mai qui.
Jatsi carayanaba mai quiha noba naboréquéba
biniqué ra. Toa mai 6 tsi noba naboréquébo
réqué bocaqué tsi quiha toa carayanabo Dids
jabamaniqué. Jatsi toa tsi huéstima ca Xéni no tsi
quiha toa arati oxti chiténiqué. David yamaba
yonati chitahéhuaqué tsi jari tobi toa arati oxti
i-ipaoni quiha. 46 Toatiya tsi arati xobo paxa ca
David yamaba acasniqué. “Noba Jacob yamaba

Dios bax arati xobo acasquia, racati” 1 ja ni
quiha. Jasca, Dios noba David shomahuarianiqué.
47 Jama, toa arati xobo David yamabd ayamani
quiha, jahué baqué Salomoén ja nori. 48Jasca, joni
ba acai ca xob0 tsi racayoiyamahi quiha Dios ra.
Jabi nécahi quiha Dios ra:

49 “Naipa xo tsi yonaquia;

noho tsahoti jascaria xo ra.

Mai xo tsi yonaquia;

noho tahé iti jascaria xo ra.

¢Jénahuariaxo raca € bax xobo ma ana ra?
Jatiroha ca iti 6 X0 éara.

50 Jasca, ¢noho meéquéné tsi jatiroha ca acacaya-
mani?”
iDios ni quiha.

51 Jisa, jonibd. Noba naboréquébo jascaria xo
mato ré. Mahitsa ca dios bo, jabi bo, tihi cabo
ja banahuacaniqué. Jishopé, tocaqui mato ri
iquia, naa carayanabo jascaria. Mato shina qui
jicotimaxéni X0 Dios Chani ré. Jasca, Espiritu
Santo joi nicacasyamaxo mato jaari ra. 52 Jisa;
éa yoacana. ¢Jéni ca Dios Chani yoati ibo mato
naboréquébd ténémayamayamani? Dios Chaniyoan-
ish cabo téqué ja acaniqué iquia. “Joxéhi quiha
Meéstéxéni ca Yonati” ijaca qué tsi quiha tihi cabo
mato naboréquéba aniqué ré. Jaboqui tsi naa
Méstéxéni ca ma ayaméqué matorira. Carayanabo
qui ma méayaméqué iquia, ja acacano iquish na.
53 Jabi tocayaméqué mato, naa Dios yoba binish
cabo ra. Jabi angél mato qui ani ca yoba nicaya-
maqui mato ré —néa tsi quiha toa chama bo qui
Esteban nécaniqué.

>4Esteban chani nicapama tsi quiha itsisnarian-
iqué jato shinana. Caxaxéniria ja icani quiha ra.
Esteban qui anomaria ini quiha ja caxacanaina.
5 Jama, nai Esteban béisniqué. Espiritu Santo
réameé ja ini quiha. Béisqui tsi quiha Dios oqué-
oquéria, ja ménécaya ca nii ca Jesu, tihi cabo ja
jisniqué. 56 Jisi tsi quiha,

—Tsayapa. Japéquéhi quiha naipa ra. No-
hiria Baqué, naa Jesucristo jisquia ra. Toa xo ra;
Dios ménécayd tsi nii Xxo —néa tsi quiha Esteban
nécaniqué.

57 Jatsi quiha jato joi ja choshacaniqué
jahué chani nicacasyamaxo na. Jasca, ja
pamapoicaniqué. Joi choshapama tsi quiha ja
qui ja jabayocaniqué axéna. 58 Tsamixo tsi quiha
yaca cacha ja Xérécaniqué axéna. Toa Xo tsi quiha
Esteban ja acaniqué maxaxa no. Jasca, ati ibo ba
jato sahuéti bo janani quiha shinapayo tapai, naa
Pablo icanai cato. 39 Tsobocoxo tsi quiha Esteban
qui maxax bo ja niacaniqué. Résopama tsi quiha
Esteban béhoxniqué:

—Noho shina bihué, Ibo Jesu —iquiina.

60Jatsi quiha ja méniniqué. Ménihax,

—]Jato jocha shina-bénohué, Iboba —iriatsi ja
niqué.

Jatsija naniqué.

17abi tod tsi quiha Pablo ini quiha. Ja qui jia ini
quiha ja acanaina.

Chahahuacanish cabo Pablo acasnina
Toa bari tsi quiha Jerusalén ca cha-

hahuacanaibo ténémati nohiria chama ba

chitahéhuaniqué pé. Jatsi pacanamahacayoniqué
chahahuacanaibo téqué. Jodioba mai ca
departamento huétsa bo, Samaria mai, tihi cabo
qui ja jabayocani quiha. Jerusalén tsi chiténiqué
Chani chitahéhuati ibo bo roha. 2 Jatsi quiha
Dios noixéni ca joni ba Esteban maihuaniqué.
Maihuahax ja ara-araconacaniqueé.

3 Jatsi chahahuacanaibo quéyotsi Pablo
huaniqué. Quéyopama tsi quiha xobo, xobo
huétsa, xobo huétsa, tihi cabo qui Pablo jiconiqué
chahahuacanaibo tsécaxéna. Tsécaxo tsi quiha
preso qui jato ja nanéniqué.

Samaria mai qui Felipe canina

4 Jabapama tsi quiha Dios Chani chahahua-
canaiba yoabonaniqué. Jatiroha ca iti xo tsi ja
yoacani quiha. 5 Toatiya tsi quiha Samaria mai
ca yaca qui Felipe caniqué. Caxo tsi quiha Xaba-
hamati Ibo Jesu ini ca ja yoaniqué. 6 Jia tsi
quiha jahué chani ja nicacaniqué. Ja acai ca jisti
bo jisi tsi ja yoani ca ja chahahuacaniqué jato
ri. 7 Jatsi jénimahuahacaniqué yoshi jayanish ca
huéstima cabo. Tséquépama tsi jato joi ja chosha-
cani quiha. Jasca, yora choni jayanish cabo,
tapiyamacanaibo, tihi cabo jénimahuahacaniqué
jato ri. 8Jatsi quiha rani-raniqué toa yacata ca
nohiria bo.

9 Jama tobi quiha Simén icanai ca iniqué toa
yacata no, naa yobé i-ipaonish cato. Ja ani catd tsi
quiha Samaria ca nohiria bo raté-raténiqué. Jasca,
jamé shinamisxéniria ca joni ja ini quiha. 19Jasca,
ja qui chama bo, nohiria bo, tihi ca nohiria téquéta
chahahuapaoni quiha.

—Anomaria tsixonaajonichamara. Tonia Dios
chama jaya xo ra —i nohiria bo paoniqueé ja yoati
na.

11 Yobé ja ini iqui tsi nohiria ba chahahua-
paoniqué. Naama tsi ja qui ja nicacani quiha.
12 Tama, Dios Chani Felipé yoaqué tsi quiha ja
quima Dios quiri ja bésocaniqué. Dids nohiria
bo otocatsaina, Xabahamati Ibo Jesu iquiina, tihi
cabo Felipé yoa-yoaniqué. Jatsi chahahuahax tsi
quiha toa nohiria ashimahacaniqué, naa joni bo,
yoxa bo, tihi cabo téqué. 13Jatsi quiha Jesu qui
chitiminiqué Simonri. Ja ashimahacaniqué jaa ri.
Ashimahacaxo tsi quiha Felipe ja banahuaniqué.
Ja raté-raténiqué acacanish ca jistiria bo jisi na.

14Jatsi quiha Samaria ca nohiria ba Dios Chani
chahahuani nori ca Jerusalén ca Dios Chani yoati
ibo ba nicaniqué. Nicaxo tsi quiha Pedro, Juan,
tihi cabo ja raacaniqué ja tsayacano iquish na.
15 Samaria mai qui cahéhax chahahuacanaibo bax
ja béhoxcaniqué, Espiritu Santo ja bicano. 16 Jari
jato qui Espiritu Santo botéyamani quiha. Ibo Jesu
jané roha tsi ja ashimahacacani quiha. 17 Jatsi
quiha nohiria ¢ tsi jato méqué Pedro, Juan, tihi
caba jananiqué. Jatsi Espiritu Santo ja bicaniqué.

18 Dios Chani yoati ibo ba jato méqué nohiria
0 janahai cato tsi Espiritu Santo acacani nori ca
Simon jisniqueé. Jisitsi quiha Pedro, Juan, tihi cabo
qui parata ja acasniqué toca ca chama bixéna.

19—Toca ca chama é quiri acana. Espiritu Santo
nohiria ba bino ra, noho méqué jato 6 € janahai
caté no —ijato qui ja niqueé.

20Jatsi Pedr6 québiniqué:

—MIi parata ya ténétiya qui cata. ¢Jénahuariaxo
raca Di0s acai ca chama paratd tsi copiti mi jasc-
ahuana? 21 No béta yonoconabéquitimaxéni xo mia
ra, Dios basi mi shinahai ca nori iqui na. Anoma
quiha. Jatsi 22 mi shinahai ca yoi ca quima caso-
hué. Méri tsi Dios qui béhoxhué, mi shinahai ca yoi
cajamasano ra. 23 Yosaria ca minori ca jisquia ra.
Mia yonahi quiha mi shina 6 ca jocha ra —néa tsi
Simon qui Pedro nécaniqué.

24Tatsi SimoOn raquéniqué. Raquéhax,

—E bax béhoxcana ra, naa mi yoaha ca Di0s éa
copiyamano —i Simon niqué.

25 Jatsi toa yacata xo tsi Iboba Chani yoahax
Jerusalén qui ja bacacaniqué. Bacapama tsi quiha
huéstima ca Samaria ca yaca bo xo tsi Dios Chani
ja yoabonacaniqueé ra.

Etiopia ca chama Felipé béchanina

26 Jatsi quiha Felipe qui Iboba raani ca dngel
chaniniqué:

—Niihué. Sur quinia tsi cata. Toa xo Jerusalén
quima Gaza quinia ca bahi ra —iquiina.

Xabacha ca nacohai ca bahi ja ini quiha. 27 Jatsi
quiha Felipe caniqué. Bahi qui cahéxo tsi quiha
Etiopia mai ca carayana ja jisniqué. Jahari bahi tsi
cohi ja ini quiha. Jabi chama naa joni ini quiha,
naa jahué pais ca parata obésoti ibo-iboria. Jahué
pais ca yoxa chama bax ja yonoconi quiha, naa
Candace icanai cato. Jabi Jerusalén qui naa joni
caniqué arahi na. 28 Jatsi quiha jahué mai qui
bacapama tsi quiha Dios papi tsayahi ja iniqué;
carita tsitsaho. Dios Chani yoatiibo Isaias yamaba

quénéni ca tsayahi ja ini quiha. 29 Jatsi quiha
Espiritu Santo Felipe qui chaniniqué:

—~Cata. Toa johai ca carita mi béchano —iquiina.

30 Jatsi Felipe carita jisi caniqué. Capama tsi
quiha joni joi ja nicaniqué. Isaids quénéni ca
tsayahi ja ini quiha, joi béro cato no.

—¢Japa mi tsayahai ca cahéhai? —i joni qui ja
nique.

31Tatsijoni québiniqué:

—¢J€énahuariaxo raca é cahénaré? Yama tsi Xo toa
é qui naa chani bérohuahaina ré —iquiina.

Jatsi Felipe qui joi ja amaniqué ja béta ja tsa-
hono.
32]Jabi ja tsayani ca tsi Xo naa:
“Nameéhacati ja mépihacaqué ra, oveja jascaria.
Naméjahuacano tsi quiha ja pasiqué, naa oveja

jascaria jahué rani maxcohacaqué no.

33]Ja bérabihuahacaqué ra.
Ja qui chama ba nicayamaqué ré.
Yoanoma tsi Xo toa ja béta bésobéquicanaiba acana

ra.
Meéri tsi naa joni acacaqué ra”

1ja tsayani ca ni quiha, naa Dios papi 0 cato.

34Jatsi chama Felipe nicaniqué:

—Ea mébihué. ¢ Tsohué yoati tsi chanihi ni Isaias
sa? ¢Jamé yoatini? ¢Joni huétsa yoati ni? —iquiina.

35 Jatsi quiha ja tsayahai ca nori ca bérohuati
Felipé chitahéhuaniqué. Toa chani bérohuapama tsi
quiha Jesu yoati chani jia ca ja yoaniqué. 36 Bahi
tsi copama tsi quiha jéné toro pistia ca qui ja
cahécaniqué. Cahéhax,

—Tsayapa. Tod xo jéné ra. ;E ashimahacati ma
ni? —i Felipe qui chama niqué.

377Jatsi,

—]Jesu qui pi mi chitimiyoino tsi ¢ai canomani?
—1 Felipe niqué.

Jatsi chama québiniqué:

—Jaahué. Dios Baqué yoi ca Jesu nori ca cha-
hahuaquia ra —iquiina.

38 Jatsi jahué carita ja ménimahaca tsi jéné qui
ja bocaniqué. Toa xo tsi quiha Felipé chama
ashimaniqué. 39 Jatsi témahinajacano tsi quiha
Espiritu Sant6 Felipe mébitapiniqué. Jistéquéyamani
quiha Etiopia ca chama. Jatsi chama rétsaminiqué
jahué mai qui. Rani tsi ja ini quiha. 40Jatsi Azoto
yacata tsi Felipe jisiquitapiniqué pa. Toa xo tsi
quiha Dios Chani ja yoaniqué. Yoaxo riquiquiria
tsi quiha Dios Chani ja yoabonaniqué Cesarea qui
caqui na.

9

Jesu qui Pablo chitiminina

Hechos 22.6-16; 26.12-18

1 Toatiyd tsi quiha chahahuacanaibo Pablé
quéyocasniqué. Anomaria ini quiha jato ja roa-
haina. Quéyocatsi tsi jodioba arati ibo bo qui
ja caniqué, ja shinahai ca yoahi na. 2 Caxo tsi
quiha carta bo, naa Damasco yacatd ca chama
bo qui joihuati carta ja baaniqué. Jabi Damasco
ca chahahuacanaibo téqué, naa joni bo, yoxa bo
téqué, tihi cabo qui ja tsamicasni quiha, jahari
Jerusalén qui boxéna. 3 Jatsi Damasco yaca qui
basimajano tsi quiha ja qui mana ca huéa-huéaria
ja qui huahuatapiniqué. 4 Mai qui paquéxo tsi
quiha ja qui chanihai ca joi Pablo nicaniqué.

—]Jisa Pablo. ¢Jénixo tsi noho rabéti bo ténéma-
ténémahai ré? —ija qui joi niqué.

> Jatsi,

—¢Tsohué ni mia, Iboba? —i Pablo niqué.

Jatsi,

—Jesu xo0 éa ra. Noho rabéti bo ténémaqui mia
ré. Niitsina. Yaca qui mi jicono ra. ®Toa ax tsi mi
qui yoahacaxéti xo toa mi axeti cato —i ja qui joi
niqué.

7Jabi toa joi nicacaniqué Pablo banahuahai ca
joni bo ri. Nicahax ja shina-risiquicaniqué. Yama
ca ja jiscani quiha. 8]Jatsi quiha Pablo joiniqué.
Niihax ja bépéquéniqué. Béco quiha ja iniqué ra.
Ja taisyamani quiha. Jatsi quiha Damasco yaca
qui Pablo ja mépicaniqué. 9]atsi tres bari tsi quiha
ja taisyamaniqué. Jasca, piti, jéné, tihi cabo ja
ayamanique.

Pablo qui Ananias raahacanina

10 Jabi Damasco yacatd tsi racaniqué Ananias
icanai cato; naa Ibo qui chitiminish ca joni. Naa
joni quinoba Ibo jisiquiniqué ja ténaméhai cato no.
Jisiquihax,

—Ananids —ija qui Ibo niqué.

Jatsi,

—NEéa4 xo €a, Iboba —i ja qui Ananias niqué.

HTatsi,

—Meéstéxéniicanai ca bahi qui cata. Tod xo xobo
ra. Jahué ibo tsixo Judas. Jaha chitéhi quiha Pablo,
naa Tarso racapaonish cato. Jaha xo tsi nicahué.
Jaboqui béhoxhi quiha. 12]asca, ja ténaméhai cato
tsi mia ja jisqué ra. Jahué naquété qui mi jico-
haina, mi méquéné tsi jahué béro mi motsahaina

taismaxeéna, tihi ca tsija jisqué ténaméqui na —neéa
tsi quiha Ibo nécaniqué Pablo yoati na.

13Jatsi Ananids québiniqué:

—]Jishopé, Iboba. Huéstima ca nohiria ba éa
yobayaméqué naa joni yoati na. “Jerusalén ca
chahahuacanaibo ténémahi quiha” icani quiha ra.
Anoma xo0 naa joni iquia. 14 Jasca, néri ja johi-
taqué ré noqui, naa mi qui chitimicanaibo qui
tsamixéna. Carta jaya quiha arati ibo ba chama
bo jismati. Preso qui noqui bocatsi quiha iquia —i
Ibo qui Ananias niqué.

15Jama, Ibo nécaniqué:

—~Cata. Toa joni € biniqué, carayanabo, pais ca
chama bo, jodiobo, tihi cabo qui noho Chani ja
bono. 16Jasca, noho jané iqui tsi ja téné-ténéxéhai
caja qui jismaxéquia—i Ananias qui Ibo niqué.

17 Jatsi quiha Pablo mérahi Ananias caniqué.
Jahué xobo qui jicoxo tsi quiha Pablo 6 tsi jahué
meéqué ja jananiqué. Janahax,

—]Jisa, ébé xaté Pablo. Ibo Jesu éa raaqué, naa
bahi tsi mi qui jisiquihitahax ca jasca cato. Ea
ja raaqué ra, mi taistéquéno, Espiritu Santo mi
réahacano iquish na —néa tsi quiha Pablo qui
Ananias nécaniqué.

18 Jatsi quiha Pablo taistapiniqué ra.
Jahuécaraca, naa sani tsapa jascaria ca jahué
béro quima ririquiniqué. Jatsi jénima quiha
jahué béro iniqué. Jatsi Pablo joiniqué. Jasca,
ja ashimahacaniqué. 19 Jatsi ja oriquiniqueé.
Oriquihax ja chamaniqué. Jatsi quiha toa
Damasco ca chahahuacanaibo ya ja chiténiqué
ichariama ca barino.

Damasco xo tsi Dios Chani Pablo yoanina

20 Chahahuaxo tsi quiha jodioba catiti xobo
bo xo tsi Dios Chani yoati Pablo chitahéhuaniqué.
Yoahi tsi,

—Dios Baqué yoi Xo Jesu ra—i jato qui ja niqué.

217atsi ratéyocaniqué jahué chani nicanish cabo.

—]Jia ma. ¢Jerusalén ca Jesu qui chitiminish
cabo ténémapaonish ca ma ni naa sa? ¢Néa ca
chahahuacanaibo qui tsamihi ja joyamayamahi-
taha? ¢Jerusalén ca arati iboba chama bo qui ja
bocasyamayamahitaha? —néa tsi quiha nohiria
bo nécaniqué jahué chani nicahax na.

22 JTama, raquéxoma tsi quiha Dios Chani Pablo
yoa-yoaniqué. Cristo, naa jato Xabahamati Ibo
Jesu iqui ca jato ja jismani quiha. Jama, toa
Damasco ca jodiobd jahué chani chahahuayoicas-
yamaniqueé ré. Pablo chani québitimaxéni ja icani
quiha.

Damasco ca jodioba Pablo acasnina

23 Jatsi quiha jodioba chama ba Pablo acas-
niqué huéstima ca bari quiréqué. Ati planes ja
acani quiha shinaxo na. 24 Jama, ja acascanai
ca Pablo nicaniqué. Jatsi ja quinia-quinianiqué.
Jatiroha ca bari, jatiroha ca baquicha, tihi cato
tsi quiha yacatd ca caiti bo 0 ja bésocaniqué axéna.
25 Jama, quinia huétsa tsi quiha Pablo paxaniqué
ra. Baquicha tsi quiha yacata ca pané xo tsi Pablo
chahahuacanaibd botémaniqué mai qui. Cacand
tsi ja boténi quiha. Toca tsi quiha Pablo pax-
anique.

26Jatsi Jerusalén qui cahéhax tsi quiha Jerusalén
ca chahahuacanaibo qui Pablo riicasniqué. Jama,

ja qui ja raquécaniqué. Chahahuahai ca ja iqui ca
ja quéscahuayamacani quiha. 27 Jatsi quiha Bernabé
Pablo mébiniqué. Chani chitahéhuati ibo-iboria bo
qui Pablo ja boni quiha. Boxo tsi quiha Pablo
qui ocapijani ca jato qui ja yoaniqué. Yoaqui
tsi quiha Damasco quinia ca bahi tsi ja qui Ibo
jisiquinina, ja qui Ibo chaninina, Damasco xo
tsi Ibo Chani ja yoanina, tihi cabo jato qui ja
bérohuaniqué. 28 Jatsi quiha Chani chitahéhuati ibo
bo ya Pablo co-coniqué. Jasca, toa xo tsi Iboba
Chani ja yoa-yoaniqué raquéxoma. 29Jama, ja béta
joi méraniqué carayanaba joi chanihai ca jodiobo.
Jato qui yoi ini quiha ja chanihaina. Ja iqui tsi
Pablo ja acascani quiha. 30 Jama, ja acascanai
ca chahahuacanaiba nicaniqué. Nicaxo tsi quiha
Pablo ja mébicaniqué ja paxano iquish na. Jatsi
Cesarea yaca qui ja bocaniqué. Toa xo tsi quiha
Tarso yaca qui ja raacaniqueé ra.

31 Jaquiréqué quiha chahahuacanaibo, naa jo-
dioba mai cabo, Galilea cabo, Samaria cabo, tihi
cabo nohiria ba yosiyamaniqué. Jia tsi quiha
ja raca-racacani quiha. Jatsi chamananiqué ja
chitimicanaina ra. Jasca, Espiritu Santé jato
meébiniqué. Chahahuaniqué huéstima cabo. Jia tsi
Iboba yoba ja banahuariacaniqué.

Lidayaca qui Pedro canina

32 Toatiyd tsi quiha chahahuacanaibo qui
shishohi Pedro caniqué, naa yaca huétsad ca
racacanaibo qui. Jabi Lida icanai ca yaca qui
ja cani quiha. 33 Caxo tsi quiha Eneas icanai ca
joni ja béchaniqué toa xo na. Noitiria ca joni ja
ini quiha. Ocho afio no tsi jahué oxati raca ja ini

quiha. Choni jahué yora ini quiha. 34]Jatsi quiha
Pedro ja qui chaniniqué:

—NMia jénimahuahi quiha Jesucristo, Eneds. Joi-
hué. Mi oxati shomahuahué —ija qui ja niqué.

35 Jatsi jénimahuahacanish ca Lida, Saron, tihi ca
yacata ca racacanaibd jisniqué. Jisi tsi quiha Ibo
quiri ja bésoyocaniqué ra.

Yoxa Pedro bésotéquémanina

36 Jasca, Jope icanai ca yacatd tsi quiha shina-
jlaxéni ca yoxa racaniqué. Tabita jahué jané ini
quiha. Jabi Carayanaba joi tsi quiha Dorcas ja
quénahacani quiha. Jasca, noitiria cabo mébihi naa
yoxa i-ipaoni quiha. 37 Toatiya tsi ja résoniqué
iquihax na. Jatsi jahué rabéti ba jahué yora
ashimahaca tsi quiha mana ca naquété o tsi ja
janacaniqué. 38Jatsi Lida yacata tsi Pedro iqui ca
ja nicacaniqué. Basima ja ini quiha. Nicaxo tsi
quiha dos ca joni bo ja qui ja raacaniqué chani ya,
Pedro bicasqui na. Cahéhax,

—MeEéri tsi Jope qui johué —i ja qui jaca niqueé.

39 Jatsi jato béta Pedro caniqué nicahax na. Ja
cahéqué tsi quiha mana ca naquété qui nohiria ba
boniqué. Toa tsi béné imanish ca yoxa bo mani
ini quiha. Arapama tsi quiha Dorcas quéshani
ca saco bo, sahuéti bo, tihi cabo Pedro qui ja
jismacaniqué. Noitiria cabo bax ja ani quiha.
40 Naquété qui jicoxo tsi quiha Pedrd nohiria
bo raaniqué cacha. Raahax ja méniniqué béhox-
xéna. Béhoxhax tsi quiha bésoyama ca yoxa quiri ja
bésoniqué.

—Tsahohué, Tabita —i ja qui ja niqué.

Jatsi quiha ja bépéquéniqué. Pedro jisi tsi quiha
ja tsahoniqué. 41 Jatsi Pedro méhachahaca tsi ja ni-
maniqué. Jatsi toa ca mani ca chahahuacanaibo,
béné imanish ca yoxa bo, tihi cabo ja quénaniqué.
Quénahax,

—Neéa xo mato Tabita ra. Béso xo ra —i jato qui
ja niqué.

42 Jatsi ocapijani ca Jope yacata ca nohiria bo
nicayoniqué. Jatsi quiha Ibo qui huéstima ca no-
hiria chitiminiqué. 43 Jatsi naama tsi quiha Jope
0 tsi Pedro chiténiqué tiisimahi na. Simon icanai
cajoniya ja chiténi quiha, naa yohina bichi shom-
ahuati ibo ya.

10

Carayana ca Cornelio qui Pedro canina

1Tabi Cesarea yacata tsi quiha carayana ca Cor-
nelio racaniqué. Soldado capitan ja ini quiha.
Jabi huéstima ca soldado bo ja yonani quiha, naa
Italia mai ax bécanish cabo. 2 Jasca, shinajiaxéni
ca Dios qui arahai ca joni ja ini quiha. Jasca, Dios
qui aracani quiha jahué ahuini, jahué xocobo ri.
Jasca, noitiria cabo qui parata ja ani quiha. Dios
qui ja béhoxrohani quiha. Tihi tsi ja ani quiha Dios
noiqui na. 3 Toatiyd tsi quiha yata, a las tres tsi
béhoxpama tsi Cornelio ténaméniqué. Jahué xobo
qui jicohai ca angel ja jisniqué, naa Dios raani ca
angel. Jicohax,

—Cornelio —i ja qui angel niqué.

4Jatsi dngel Corneli tais-taisniqué raquéhax na.
Jatsi,

—¢Jahué ni, Taita? —i Cornelio niqué.

Jatsi angél québiniqué:

—MIi béhoxhaina, noitiria cabo mi mébihaina, tihi
cabo Dios qui jia quiha. Jaboqui mia shinahi
quiha Dios. 5 Jaboqui joni bo Jope yaca qui mi
raano. Tod xo joni, naa Simoén Pedro icanai cato.
Bichi ja bocano ra. ¢ Simén ya, naa yohina bichi
shomahuati ibo ya racahi quiha; naa ia quépé
ca Xob0 cato —néa tsi quiha Cornelio qui angel
Nnécanique.

7 Jatsi quiha ja qui chaninish ca angél jis-
bayaniqué. Jisbayajahuaqué tsi quiha dos ca
yonati bo, huésti ca soldado, naa Dios qui ara-
hai cato, tihi cabo ja quénaniqué, Pedro qui ja
bocano. 8 Quénaxo tsi quiha angél yoaha ca jato
qui ja yoaniqué. Yoaxo tsi quiha Jope qui jato ja
raaniqué Pedro ja bicano.

9 Huéaqué tsi quiha, naa matoroco bari tsi
quiha Jope basima ja icaniqué. Jasca, matoroco
bari tsi quiha xobo cacha Pedro caniqué béhoxhi
na. 10 Béhoxpama tsi quiha ja paxnaniqué. Ja
oriquicasni quiha. Jari ja bété-bétécano tsi quiha
Pedro ténaméniqué. 1! Jatsi nai japéquéhai ca ja
jisniqué. Japéquéjaque tsi quiha jahuécara ca, naa
raiti jah€huaxéni ca mai qui botéhai ca ja jisnique.
Jahué cuatro ca papotd tsi ja botémani quiha.
12 Jabi jaxara tsi quiha yohina bo, rono bo, isa
bo, tihi cabo iniqué. 13Jatsi quiha chanihai ca joi
Pedro nicaniqué:

—]Joihué, Pedro. Tépashué. Mi pino ra —i ja qui
joiniqué.

14Jama, picasyamaniqué Pedro.

—]Jishopé, Iboba. Pinoma xo ra. Noba jabi
pasomaha tsi xo toa no pihaina iquia —i Pedro
nique.

15Jatsi joi chanitéquéniqué:

—“Jénima tsi X0 naa piti ra” ii quiha Dios. Jatsi
“Pinoma” iyamahué —i ja qui joi niqué.

16 Trés tsi joi nécani quiha. Jatsi nai qui raiti
chahita térohacatapiniqué. 17 Jatsi quiha Pedro
shina-shinaniqué ja jisni ca yoati na. Shina-
jahuano tsi quiha Cornelio raani ca joni bo jahué
xobo qui cahéniqué. Caiti cacha nii quiha ja
icaniqué. 18 Cahéhax,

—¢Neéaracahi ni Simén Pedro ra? —i jaca niqué
quénahi na.

19 Nicayamahi quiha Pedro. Ja ténaméhai ca
yoati shinahi ja ini quiha. Jatsi ja qui Espiritu
Santo chaniniqué:

—]Jisa. Mia bénahi quiha tres ca joni bo ra.
20 Joihué. Jato qui botétsina. Raquéhaxma tsi jato
béta cata, jato € raahitaha quéshpi na—i Pedro qui
Espiritu Santo niqué.

21 Jatsi quiha joni bo qui Pedro boténiqué.
Botéhax,

—Pedro xo éara. ¢Jénihax tsi ma bécana? —i jato
qui Pedro niqué.

22Jatsi ja québicaniqué:

—Noqui capitan Cornelio raahitaqué ra. Shina-
jlaxéni ca Dios qui arahai ca joni quiha. Jasca,
jodiobo nohiria bo qui jia quiha. Jabi ja qui angel
chanihitaqué ra. “Pedro qui chani raahué, mi
xobo qui ja jono iquish na” ija qui ja ita quiha.
Johué. Mi chani nicacatsi quiha —i Pedro qui joni
bo niqué.

23Jatsi quiha joni bo qui joi Pedré amaniqué ja
bétabaquicha oxati. Jatsi huéaqué tsi baquishmari
tsi quiha jato béta Pedro caniqué. Jasca, bocani
quiha Jopé ca chahahuacanaibo rabé cato.

24 Oxabaya riquibaya tsi huéaqué tsi quiha Ce-
sarea yaca qui ja cahécaniqué. Jabi Pedro 6 Cor-
nelio pasoni quiha. Jaha pasoqui tsi quiha jahué
jimi bo, jahué rabéti bo, tihi cabo ja catiani quiha,
Pedro chani ja nicacano iquish na. 25 Jatsi jahué
xobo qui Pedro cahéqué tsi quiha ja bésojo tsi
Cornelio méniniqué. 26 Jama, Pedro joimaniqué.
Joimahax,

—Niihué. Joni roha xo éarira—ija qui Pedro
niqué.

27 Jatsi Cornelio xobo qui Pedro jiconiqué. Ji-
coxo tsi quiha huéstima ca nohiria mani ca ja
jisniqué. 28 Jatsi jato qui Pedrd chaniniqué:

—Noqui jodioba yoba pasomaha tsi xo toa mato
carayanabo ya no rabénabéquihaina ra. Dios qui
yoi é quéscahuani quiha. Jama, yama tsi Xo toa
yoi cato, jénima X0 carayanabo téqué, tihi cabo éa
Dids jismahitaqué ra. 29]Ja tsi xXo toa carayana ca
Cornelid €a bénaqué tsi € jotapihitaqué. “Jishopé.
Cacasyama X0 éa”1jato qu1 é yamahltaque ra. Jatsi
jaboqui mia nicacasquia. ¢Jénixo tsi €a mi bénaha?
—neéa tsi ja qui Pedro nécaniqué.

30Jatsi quiha Cornelié québiniqué:

—Bari huétsa, naa matoroco bari béhoxpama tsi
éa bésojo ca niihai ca joni, naa bajra-bajrahai ca
sahuéti sahué ca € jisitaqué ra. 31 “Mi béhoxhaina,
noitiria cabo mi mébihaina, tihi cabo Dios qui jia
quiha” i é qui ja itaha quiha. 32]Jasca, “Jope yaca

qui joni bo mi raano. Tod Xo joni ra, naa Simon
Pedro icanai cato. Bichi ja bocano. Simoén ya,
naa yohina bichi shomahuati ibo ya racahi quiha;
naa ia quépé ca xobo cato” i € qui ja itaha quiha.
33 Ja yoaha ca nicaxo tsi bamaxoma tsi joni bo
mi qui é raatapihitaqué mia biti. Noqui jia tsi X0
mi johana ra. Jaboqui néa xo noa, noqui téquéta,
Dios bésojé no. Ibo Dios Chani, naa mi yoaxéti
ca nicariacasqui noa ra. Ihué —néa tsi Pedro qui
Cornelio nécaniqué.

Carayana ca Cornelio xobo xo tsi Dios Chani
Pedro yoanina

34Jatsi chaniti Pedré chitahéhuaniqué:

—]Jabija ca € cahéyamaniqué ré. Oqué noqui
jodiobo iqui ca é quéscahuani quiha ré. Jama xo ra.
Yama tsi xo toa oqué ca nohiria bo Dios qui iquia.
Jaharisi ca xo ra. 35 Jaboqui nohiria bo téqué, naa
ja qui aracascanaibo, jia ca acanaibo, tihi cabo
bichi quiha. 36 Jabi jodiobo qui pari jahué Chani
Di6s raani quiha. Jariapari tsi Dios ya rabénamati
Chani jato qui jahué Jesucristo yoani quiha. Jabi
jahué baqué tsi xo toa jatiroha caba Ibo-iboria,
naa jodiobo, carayanabo téqué. 37 ;Jodioba mai 6
tsi ocapijani ca ma nicayamayamani? Jabi jari-
apari tsi quiha ashimati ibo Juan yamaba Jesu
ashimaniqué Galilea xo na. 38 Jatsi quiha jahué
Jesu qui chama Dids aniqué Espiritu Sant6 no. Toa
chamad tsi huéstima ca jia ca jahué bo Jesu ani
quiha. Jasca, yoshi jaya cabo ja jénimahuaniqué.
Co-copama tsi quiha jia tsi ja tocaniqué, Dios
ja béta ini iqui na. 39 Jabi naa Jesu ya no bo-
hopaoniqué ra. Jatiroha ca ja anina, naa jodioba

mai, Jerusalén, tihi cabo xo ja ayoni ca no jisniqué
ra. Jatsi quiha naa Jesu ja acaniqué ra, cruzo
tsi tooxacanai caté no. 40 Jatsi tres bari tsi ja
raaniqué mai xo na. Jaquiréqué jahué Jesu Dios
bésotéquémaniqué. Bésomaxo tsi quiha jahué Jesu
Di6s jismaniqué nohiria bo qui. 41 Jatsi Jesu no
jisniqué, naa jahué rabéti bo. Jisyamahi quiha no-
hiria téxé. Jama, noqui, naa ja béta i-ibéquipaonish
caba jisniqué. Réqué Dios noqui bini quiha tihi
cabo no yoano. Jasca, naa bésotéquémahacanish ca
Jesu ya no oriquiniqué. Ja béta jéné no aniqué ra.
42TJatsi nohiria bo quijahué chani yoati Jestu noqui
raaniqué. “Jatiroha ca nohiria bo, naa bésoyama
cabo, béso cabo, tihi cabo copixéquia ja acanai ca
quéshpi na. Tocati chama Di6s € qui ani qulha”
i noqui Jesu ni quiha. Jasca, naa Chani yoati no
raahacaniqueé ra. 43Jabi Jesu jonox parino tsi Dios
Chani yoati ibo bo chani-chanipaoniqué ja yoati
na. “Jahué chama tsi masahacaxéhi quiha toa ja
qui chitimicanaiba jocha ra” i jaca paoni quiha
—néa tsi Cornelio, jahué xobd cabo, tihi cabo qui
Pedro nécaniqué.

Carayanaba Espiritu Santo binina

44 Jari Pedro chanino tsi quiha ja qui nica-
canaibo qui Espiritu Santo boténiqué; naa carayan-
abo qui. 45 Jatsi Pedro ya bécanish ca jodiobo
raténiqué, carayanabo qui Espiritu Santo Dids ani
ca jisi na. 46 Jasca, jaméri ca joi ba tsi Dios
ja ocahuahai ca ja nicacaniqué. 47 Jatsi Pedro
chaniniqué:

—¢Tobi ni toa jato € ashimahai ca jénémacatsai
cato pa? Noqui jodiobo jascarid tsi naa carayan-

abd Espiritu Santo biqué jato ri ra. 48 Jatsi Je-
sucristo jané tsi jato ashimaxéquia ra —1 jahué
jimibo qui Pedro niqué.

Jato ja ashimaqué tsi quiha Pedro ja nica-
caniqué tihi ca bari tsi ja chiténo.

11

Carayanaba chahahuahai ca yoati Pedro yoan-
ina Jerusalén ca yosibo qui

1 Jatsi quiha Dios Chani carayanabd bini ca
Dios Chani chitahéhuati ibo bo, jodioba mai ca
chahahuacanaibo, tihi caba nicaniqué. 2 Jatsi
Jerusalén qui Pedro bacaqué tsi quiha ja qui jodi-
oba chahahuacanaibo quesomque Quesohax

3 —¢Jéniriahax carayanabo qui shishohi mi cahi-
taha ré? ;Jéniriahax jato béta tsi mi oriquihitaha?
Anoma quiha —i Pedro qui jaca niqué ja qui
quésocatsi na.

4Jatsi quiha ja qui ocapijani ca jato qui bérohuati
Pedro chitahéhuaniqué:

5 —Hueésti bari tsi Jope qui shishopama tsi &
ténaméhitaqué béhoxhi na. Ténaméqui tsi jahuécara
ca, naa raiti jahéhuaxéni ca mai qui botéhai ca
é jisitaqué. Jahué cuatro ca papotdé acha quiha.
6 E tsaya-tsayahitaqué ra. Tsayaqui tsi ja xara ca
huéstima ca yohina bo, rono bo, isa bo, tihi cabo é
jisitaqué. 7Jatsi & qui chanihai cajoi € nicahitaqueé.
“Tépashué. Pihué, Pedro” i € qui joi itaha quiha.
8 Jama, € québiniqué: “Jishopé, Ibobd. Anoma ra.
Noba jabi pasomaha ca € piyamapistiarianiqué
ra” i é itaqué. 9 Jatsi mana ca joi € qui chan-
itéquéhitaqué pa. “ Jénima tsixonaa pitira’ii quiha

Dios ra. ‘Pinoma’ iyamahué” i & qui joi ita quiha.
10 Tres tsi quiha ja ocaniqué ra. Jaquiréqué mana
ja térohacaniqué.

11 “Toatiyd tsi quiha noho racahai ca xobo qui
tres ca joni cahéhitaqué. Cesarea yaca quima
ja raahacacahitaha quiha €a biti. 12 Jatsi quiha
“Raquéhaxma tsi jato béta cata” i € qui Espiritu
Santo itaha quiha. Jatsi & cahitaqué. Jasca, éa
chimatihitaqué seis ca xaté bo ri. Jatsi carayana
ca Cornelio xobo qui no jicohitaqué, naa noqui
téquéta. 13 Jatsi quiha jahué xobd ca niihai ca
angel ja jisi ca yoati noqui ja yoahitaqué. “Jope
yaca qui joni bo raahué Pedro biti. 14 Mato qui
chani yoaxéhi quiha, mia, mi-nabo, tihi cabo xaba-
hamati” i ja qui dngel itaha quiha. 15 Jicoxo tsi
quiha Dios Chani yoati & chitah&huahitaqué. Jatsi
naa carayanabo qui Espiritu Santo boténiqué, naa
noqui ja boténi jascaria. 16 Jatsi Ibo Jesu noqui
yoani ca é shinahitaqué: “Jéné tsi ashimahi quiha
ashimatiibo Juan. Jama, Espiritu Santo tsi ashima-
hacaxéqui mato ra” i noqui ja ni quiha. 17Jatsi jato
qui Espiritu Santo Dids aca nori ca € cahéhitaqué ra,
naa noqui ja ani jascaria, naa noba Ibo Jesucristo
qui no chitiminiqué no. Jatsi ¢jénahuariaxo raca
Di0s acai ca é jénéna? —néa tsi quiha Jerusalén
ca yosibo qui Pedro nécaniqué carayanaba cha-
hahuacanai ca yoati na.

18Tatsi Pedro yoaha ca nicahax tsi quiha ja rani-
ranicaniqué. Jénéni quiha ja qui ja quésocanaina.

—~Carayanabo xabahamacatsi quiha Dios ra.
Jato bésomacatsi quiha pa —i jaca niqué Dios oc-
ahuahi na.

Antioquid ca carayanabad chahahuanina

19 Esteban axo tsi quiha chahahuacanaibo
huétsa ri yositsi nohiria ba huaniqué. Ja iqui tsi
néama ja jabacaniqué. Fenicia mai, Chipre mai,
Antioquia yacata, tihi cabo qui ja jabacaniqué.
Toa xo tsi quiha jato jimibo qui, naa jodiobo qui
roha Dios Chani ja yoacaniqué. 20 Jasca, toatiya
tsi quiha Antioquia yaca qui huésti huésti ca
chahahuahai ca jodiobo bocaniqué, carayanabo
qui Ibo Jesu Chani jia ca yoaxéna. Carayanaba
mai, naa Chipre, Cirene, tihi cat6 ca racahai
ca jodiobo bocani quiha. 21 Jia tsi Iboba jato
meébini quiha. Jatsi quiha huéstima ca carayanaba
chahahuaniqué. Ibo quiri ja bésocani quiha jato
ri.

22 Jabi Ibo quiri carayanabo bésoni ca nicaxo
tsi quiha jato qui Bernabé Jerusalén ca iglesia
raaniqué. 23 Cahéxo tsi quiha Di6s tod ca carayan-
abo xabahamani ca ja jisniqué. Jatsi quiha ja
raninique. Jasca, jia tsi jato ja yobaniqué, Ibo
quima ja casoyamacano iquish na. 24]Jabi shina-
jlaxéni ca joni Bernabeé ini quiha. Espiritu Santo
réamé ja ini quiha. Jasca, chamaxéni Ibo qui ja
chitimihai ca ini quiha. Ja iqui tsi huéstima ca
carayanabo Ibo quiri bésoniqué ra.

25 Jaquiréqué riquicaya tsi Tarso yaca qui Bern-
abé caniqué, Pablo méraxéna. 26 Jatsi Pablo ja
jisniqué. Jaquiréqué quiha Pablo ja béniqué jahari
Antioquia qui. Jatsi toa xo tsi quiha huésti ca
afiojaraacaniqué chahahuahaica carayanabo ya.
Huéstima ca nohiria bo tiisimahi ja icani quiha.
Jabi Antioquia pari tsi “Cristiano bo” chahahua-
canaibo quénahacani quiha.

27 Jasca, toatiyd tsi quiha Jerusalén ax huésti
huésti ca Dios Chani yoati ibo bo bécaniqué An-
tioquia qui. 28 Jabi jato maxo 6 tsi huésti ca joni,
naa Agabo icanai ca ini quiha. Cahéhax iglesia tsi
Agabo niiniqué chahahuacanaibo yobaxéna.

—Basima tsi xo nohiria ba piti biniatiya iquia
ra. Paxnacaxécani quiha naa carayanaba mai
téqué 0 ca nohiria bo ré —i jato qui ja niqué.

Jabi ocapijani quiha, carayana ca chama
Claudié yonaniqué no. 29 Jatsi jodioba mai
ca chahahuacanaibd téné-ténéniqué biniaqui
na. Jatsi quiha Antioquia ca chahahuacanaiba
ofrenda raaniqué jato mébicasqui na. Parata ati
tiisi jayaqui tsi jato qui ja acani quiha. 30 Ofrenda
catiaxo tsi quiha Bernabé, Pablo, tihi cabo qui ja
acaniqueé Jerusalén ca yosibo qui ja bocano.

12

Jacobo nameéhacanina — Preso qui Pedro
nanéhacanina

1 Toatiya tsi quiha chahahuacanaibo ténématsi
chama Herodés huaniqué. 2 Jariapari tsi quiha
Jacobo, naa Juan réquémé ja tépasniqué saipi no.
3 Jaha tsi shina-raniniqué jodiobo ra. Ja rani-
ranicanai ca jisi tsi Pedro qui ja tsaminiqué
jaa ri. Jabi ocapijani quiha jodioba fiesta no,
naa levadura yama ca mapari ja picaniqué no.
4 Tsamixo tsi quiha preso qui Pedro ja nanéniqué.
Nanéxo tsi quiha huéstima ca soldado bo ja
jananiqué Pedro 0 bésoti. Cuatro ca maxo bo
ja janani quiha. Jasca, jatiroha ca maxo ¢ tsi
cuatro ca soldado bo ini quiha. Jabi pascua fiesta



Los Hechos 12:5 liii Los Hechos 12:11

quiréqué jodiobo qui Pedro ja méacasni quiha
nohiria bo bésojo6 xo tsi copixéna. > Jama, presoé ca
Pedro ¢ soldado bo bésono tsi quiha ja bax iglesia
ca nohiria bo béhox-béhoxniqué.

Preso quima Pedro paquémahacanina

6 Jatsi huéaqué tsi baquishmari tsi quiha
tsécahacati Pedro iniqué. Huéaqué tsi jodiobo
bésojo x0 tsi Pedro Herodés copicasni quiha. Jama,
toa baquicha tsi quiha oxa Pedro iniqué, dos ca
soldado bo naxéréqué no. Jasca, cadenad tsi néxe ja
ini quiha. Jasca, naquété cacha nii ini quiha dos
cajahabésohai ca soldado bo. 7Jatsi jahué naquété
tsi quiha Iboba angel jisiquitapiniqué. Tod tsi nii
ja ini quiha. Jasca, naquété qui huahuani quiha
huéana. Jatsi angél Pedro pipaisahaca tsi quiha ja
bésomaniqué.

—MEéri, méri, niitsina —i ja qui angel niqué.

Jatsijahué méquéné ca cadena xapaquéniqué.

8Jatsi,

—MIi saco, mi zapato bo, tihi cabo sahuéhué ra
—1ja qui angel niqué.

9 Jatsi quiha angel Pedr6é banahuaniqué. Toca
tsi quiha preso quima ja tséquéniqué. Jabi angél
aca ca ja cahéyoiyamani quiha, ja ténaméhai nori
ca quéscahuaqui na. 10 Toca tsi quiha jariapari
ca soldado ba maxo ja huinocaniqué. Jaquiréqué
maxo huétsa ja huinocaniqué. Huinohax preso
caiti qui ja cahécaniqué, naa yaca qui huajati cato.
Jatsi quiha jato bax caiti japéquéniqué ra; jameé no.
Jatsi ja huajacaniqué. Huajahax tsi quiha bahi tsi
ja bocani quiha. Jatsi calle huésti cato tsi angél
Pedro jisbérianiqué. 11 Jatsi Pedro bésoyoiniqué.



Los Hechos 12:12 liv Los Hechos 12:17

—]Jabija pa. Iboba huésti ca dngel raaqué pa, €a
tsécati, Herodes, jodioba chama bo, tihi caba éa
ayamano iquish na —i Pedro niqué.

12 Ocapijaha ca shinapama tsi Maria, naa Juan
Marcos jahéhua xobo qui Pedro caniqué. Toa
tsi quiha huéstima ca nohiria mani ini quiha,
béhoxhi na. 13 Xobo qui cahéxo tsi quiha caiti ja
tox-toxhaniqué. Jatsi Rode, naa xobd ca yonati
caniqué, tsohuécara joha ca jisi na. 14 Caxo Pedro
quénahai ca joi ja nicaniqué. Nicahax jahari ja
jabaniqué ranihi na. Caiti japécati ja shina-bénoni
quiha.

—Joqué Pedro ra. Caiti nii X0 pa —i jato qui ja
niqué. 15Jatsi,

—¢Jénahuariahax raca nébi ja ina ra?
Cahéyamaqui mia ra —i ja qui nohiria niqué.

Jama,

—]Jisi bécahué. Mato parayamadquia. Joqué ra —
iria tsija nique.

Jatsi,

—Tonia jahué angel mi nicaqué. Yama xo ra —i
ja quijaca niqueé.

16 Nécajacano tsi quiha jari caiti tox-toxhahi
quiha Pedro iniqueé jicocatsi na. Jarohari tsi caiti
ja japécacaniqué. Japécaxo tsi quiha Pedro pa
ja jiscaniqué. Ja ratéyocaniqué jisi na. 17 Jatsi
quiha Pedr6 jahué meéqué béé-bé€haniqué jato
pasimaxéna. Ja pasicaqueé tsi quiha ocapijaha ca
jato ja yoaniqué:

—Preso quima Iboba éa tsécayaqué ra. Jaboqui
Jacobo, chahahuacanaibo huétsabo, tihi cabo yoa-
cata—ijato qui ja nique.

Yoaxo tsiquiha jato ja jisbayaniqué xobo huétsa
racaxeéna.

18 Huéaqué baquishmari tsi quiha soldado
ba Pedro yopaniqué. Yopahax ja shina-
motsiquicaniqué,

—¢Jahuénia caraca Pedro sa? —iquiina.

19 Jatsi Herodés jahué soldado bo raaniqué Pe-
dro mérati. Mahitsa ja méra-méracani quiha. Jatsi
Pedro 6 bésoni ca soldado bo ja nica-nicaniqué.
Mabhitsa quiha. Ja cahéyamacani quiha. Jatsi cax-
axo tsi cacha jato Herodés raaniqué nameéhacati.
Jaquiréqué jodioba mai Herodés jisbayaniqué
jahué xobo-xoboria tsi racaxéna, naa Cesarea ya-
cata cato no.

Chama Herodes résonina

20 Toatiya tsi quiha Tiro, Siddn, tihi ca yacata
ca nohiria bo qui caxaxéniria quiha Herodes in-
iqué. Ja iqui tsi tihi ca yaca ax nohiria maxo
Herodes qui jisi bocaniqué ja béta chaninaxéna,
ja béta iquinacasyamahi na. Cahéhax tsi quiha
Herodes palacio ototi ibo, naa Blasto icanai ca
ya pari ja chaninacaniqué. Jatsi Blasto qui jia
ini quiha toa jaha ja quéécanaina. Jatsi quiha
Blasto jato mébiniqué jato yacata cabo ya Herodes
rabénamaxéna. Jabi Herodes ya ja rabénacascani
quiha jahué mai xo tsi jato piti ja copicascani
quéshpi na. 21Jatsi jato qui Herodés xaba aniqué
jato béta chaniti. Toa bari tsi quiha jahué sahuéti-
sahuétiria ja sahuéniqué. Sahuéhax tsi quiha jahué
trono tsi ja tsahoniqué. Tsahohax Tiro, Sidon, tihi
ca yaca ax jonish ca maxo qui chanitsijaniqué:
22 Chanijano tsi quiha,

—Anomaria tsixo toajayoahainara. Joni maxo
naa chanihaina, Dios ja nori —i nohiria bo niqué.

23 Jatsi quiha Ibobd raani ca angél Herodes
tépastapiniqué, jia tsi Dios ja ocahuayamani iqui
na. Xénd jahué poco piyoni quiha. Jatsi Herodes
nanique.

24 Toatiya tsi quiha Dios Chani pacananiqué.
Méri ja rétsamini quiha. Huéstima ca chahahua-
canaibo paxa cabo ini quiha.

25 Jasca, jato yonoco jatihuahax Jerusalén qui
Pablo, Bernabé, tihi cabo bacaniqué. Juan Marcos
ja bocani quiha jato béta.

13

Bernabé, Pablo, tihi cabo raahacanina

carayanbo qui Dios Chani yoati

1Jabi Antioquid ca iglesia naxéréqué tsi quiha
Dios Chani yoati ibo bo, tiisimacanaibo, tihi cabo
iniqué. Jabi tod ini quiha Bernabé, Simodn naa
Negro icanish cato, Cirene ax jonish ca Lucio. Tobi
ini quiha Manaén, naa Herodes ya shinahamaha-
canish cato. Jasca, tobi ini quiha Pablo. Tihi cabo
Dios Chani yoati ibo-iboria bo ini quiha toa iglesia
0 no. 2Jatsi huésti bari tsi Ibo qui culto ja acano tsi
quiha jato qui Espiritu Santo chaniniqué:

—E bax Bernabé, Pablo, tihi cabo tsécacana jato
qui é axéhai ca yonoco axéna —iquiina.

3Jatsija samacaniqué. Ja béhoxcaniqué. Jatsijato
méqué Bernabé, Pablo, tihi cabo 0 ja janacaniqué
Dios Chani yoati shomahuacasqui na. Shom-
ahuaxo tsi quiha jato ja raacaniqué Dios yonoco
ja acano.

Chipre xo tsi Dios Chani ja yoacanina

4Jaquiréqué quiha Seleucia yaca qui Bernabé,
Pablo, tihi cabo bocaniqué barco bixéna. Espiritu
Santo tsi ja raahacani quiha. Barco qui ji-
coxo tsi quiha Chipre tésébé qui ja shitacanique.
> Shitahax Salamina icanai ca qui ja rérécaniqué.
Jatsitoajodioba catiti xobo xo tsi quiha Dios Chani
yoatija chitahéhuacaniqué. Jabijato béta Juan Mar-
cos ini quiha jaari, jato mébixéna. 6 Jatsi riquibaya
tsi tésébé ja shitacana ca tsi Pafos yaca qui ja
cahécanique. Toa xo tsi quiha yobeé ja béchacanique,
naa quiamisxéni ca joni ra. Dios Chani yoahai ja
nori ca toa yobécd quéscahuani quiha mahitsa ja
nori. Barjesus jahué jané ini quiha. 7 Jabi toa
tésébé ototi ibo, naa Sergio Paulo bax toa yobé
yonoconi quiha. Jasca, tiisi naa mai ototi ibo
ini quiha. Jatsi quiha Chipre ototi iboba Bern-
abe, Pablo, tihi cabo quénaniqué jato béta chani-
nacasqui na. 8 Jama, toa yobécd jato quétianiqué
Pé, jahué chama ya ja chaninayamacano iquish
na. Jabi Ibo quima jahué chama ja casomacasni
quiha pé. Yobé qui yoi jato chani ini quiha. 9 Jatsi
quiha Pablo yobé béisniqué, Espiritu Santo chama
jayaqui na.

10—Paraxéni ca quiamisxéni ca xo miara. Miari
tsi xo toa Yoshini baqué-baquéria. Mia ri tsi xo toa
Dios yoi pasomaharia cato ra. Anomaria tsi xo toa
Iboba jabija ca quinia mi yoshihuacatsaina iquia
ra. 11Jaha bésopa. Jaboqui mia copixéhi quiha Ibo-
iboria. Bécoxéqui mia ra. Huéstima ca bari no tsi
bari huéahai ca jisyamaxéqui mia ra —i yobé qui
Pablo niqué.

12]Jatsi ocapijani ca Chipre ototi chama jisniqué.
Jisi tsi quiha Ibo qui ja chitiminiqué, Iboba Chani
qui ja ranini quéshpi na.

Pisidida ca Antioquia qui ja bocanina

13Jaquiréqué Pafos ax riquibaya tsi quiha Pablo,
jahuérabétibo, tihi cabo bocaniqué Perge qui, naa
Panfilia mai ca yaca qui. Perge quija cahécaqué tsi
quiha Juan Marcos jisbérianiqué, jahari Jerusalén
qui cacasqui na. 14 Jatsi Perge ax riquibaya tsi Pi-
sidia mai qui Pablo, Bernabé, tihi cabo bocaniqué.
Yaca Antioquia qui ja cahécaniqué. Cahéhax tsi
quiha jodioba catiti xobo qui ja bocaniqué joiti
bari no. Jicohax ja tsahocaniqué. 15 Jatsi Moisés
yoba, Dios Chani yoati ibo ba quénénina, tihi cabo
toa ca yosiba nicamaniqué. Nicamaxo tsi quiha
Pablo qui joi ja acaniqué jato bésojo tsi ja chani-
cano iquish na.

—Noqui pi chamahuati chani jayaqui tsi noqui
mi yoano ra —i Pablo qui jaca ni quiha.

16 Jatsi Pablo niiniqué. Chaninox pari tsi quiha
jato ja pasimaniqué, jahué méqué béé-bééhacaina.
Jatsijahué chani ja chitahéhuaniqué:

—Ea nicaparicana, Israél ca joni ba. Ea nica-
cana mato ri, Dios qui aracanai ca carayanaba.
17 Siri tsi quiha noba réquéyamabo Dids quénani
quiha. Quénaxo tsi quiha jato ja shomahuar-
ianiqué, carayana ca Egiptd tsi ja racacaniqué
no. Toa tsi ja anicani quiha. Jatsi toa carayana
ca mai quima Dids jato mépiniqué jahué chama
no. 18Jaquiréqué cuarenta ca afio no tsi quiha
jato ja oto-otoniqué, xabacha tsi ja icaniqué no.
19Jaquiréqué quiha siete ca carayana ca nohiria bo

ja quéyocani quiha, naa Canaan mai ca racapaon-
ish cabo. ]Jatsi quiha toa mai noba réquéyamabo
qui Di6s aniqué ibohuati. 20 Toca tsi quiha cu-
atrocientos cincuenta ca afio bo huinocaniqué.
Jaquiréqué quiha noba jimibo qui ototi ibo bo,
naa juez bo, Dios aniqué jato obésoti. Jarohari
tsi noba jimibo Samuel yamaba jato otoniqué.
21 Jaquiréqué rey, naa chama-chamaria 6 quiha
noba jimibo quééniqué, jato ja yonano. Jatsi quiha
Saulo yamabo, naa Cis baqué jato qui Dios aniqué
jato obésoti. Jabi Benjamin maxo quima Saulo joni
quiha. Jatsi cuarenta ca afio no tsi quiha noba jim-
ibo Saulo yamaba yonaniqué. 22 Jaquiréqué Saulo
quima jahué yonati chama jahari Dios biniqué.
Bixo tsi quiha toa chama noba David yamabo qui
ja aniqué noba jimibo yonati. Jatsi jia tsi quiha
David yoati tsi Diés chaniniqué: “Isai baqué David
é biqué ra, ja yonano. E qui jiaria ca joni quiha.
Jaha & quééhai ca jatiroha ca axéhi quiha ra” i Dios
ni quiha. 23 Jaquiréqué David yamaba chahitax-
ocobo huésti ca Dids biniqué, noqui Xabahamati
Ibo iti. Jesu Dios biniqué ra, naa ja yoani jascaria.
24 Jabi Jesu jahué yonoco chitahéhuanox pari no
tsi quiha Dios Chani Juan yamaba yoaniqué. Jato
jocha quima nohiria casoti, jatsi ja ashimahaca-
cati, tihi cabo Juan chanini quiha noba jimibo qui.
25Jahué yonoco jatihuapama tsi quiha “Yama ca éa
X0 naa ra. Nohiria Xabahamati Ibo, naa jaha ma
pasohai ca ma xo éara. Jama, é cho joxéhi quiha.
Ea oqué-oquéria ca tsi Xo naa ra” i nohiria bo qui
Juan yamabo ni quiha.

26 ‘Jabi €a nicaparicana, Abraham chahitax-

ocoba. Jasca, €a nicaparicana mato ri, Dios
qui aracanai ca carayanaba. Noqui téqué qui
Dios xabahamati Chani raahacaniqué ra. 27 Jabi
Xabahamati Ibo Jesu ini ca Jerusalén ca no-
hiria bo, jato chama bo, tihi caba cahéyamaniqué
ré. Jabi jatiroha ca joiti bari tsi mahitsa Dios
Chani yoanish caba quénéni ca ja nicacaniqué.
Jasca, ja quénécani ca ja jatihuacaniqué ra, Jesu
nameéhacati ja raacaniqué no. 28 Jariapari tsi
Jesu qui ja quésoriacascani quiha namécastsi na.
Quésonoma ja ini quiha jocha yama ja ini iqui na.
Jatsi carayana ca Pilato qui Jesu ja meéacaniqué
nameéhacati. 29 Toca tsi jatiroha ca Jesu yoati
quénéhacani ca ja jatihuacani quiha. Naméxo tsi
quiha cruz quima botémaxo tsi maiquini quijahué
yora ja nanécaniqué. 30 Jama, Dids jahué Jesu
bésotéquémaniqué. 31 Jaquiréqué huéstima ca bari
no tsi quiha jahué rabéti bo ya Jesu co-coniqué,
naa Galilea ax Jerusalén qui ja béta bocanish cabo.

32 Jaquiréqué néri no johitaqué ra mato qui
naa Chani jia ca yoaxéna. Jabi siri tsi noba
naboréquébo qui naa Chani Di0s yoaparini quiha.
33 Jama, no bax, naa jato chahitaxocobo bax toa
Chani ja jatihuani quiha, jahué Jesu ja bésomani
cato no. Jabi Jesu bésotéquéxéti nori yoati Dids
noqui yoani quiha, salmo libro 6 no. Toa 0 tsi
“Noho baqué xo mia ra. Jaboqui mia bésomaquia
ra” i Dios ni quiha. 34 ;Tsayacanai? Jahué baqué yoi
ja bésomaniqué ra. Jasca, résotéquéyamapistiariax€hi
quiha noqui ja ani ca Jesu. Jariapari “Paraxoma
tsi mato qui huéstima ca jahué jia cabo, naa no-
hiria xabahamati quinia, Xabahamati Ibo, tihi

cabo axéquia, mato David yamabo qui & yoani
jascaria” i noqui Dios ni quiha. 35]Jasca, iti huétsa
0 tsi “Résotéquéyamaxéqui mi meéstéxéni cato. Ea
poromayamaxéqui mia, Dids” ii quiha. 36 Jabi
David yamabo yoati chaniyamahi quiha naa ja
quénécanina ra. David yamabo tsayacapa. Bésoqui
tsi jia tsi jahué nohiria bo ja otoni quiha, Dios
shina aquina. Jama, ja résoniqué. Jahué naboyam-
abo ya ja maihuahacaniqué. Jatsi, ¢jahué yora
poroyamayamani? Iniqué ra. 37 Jama, poroya-
maniqué naa bésotéquémahacanish cato ra, naa

Dids bésomani cato. 38 Tihi tsi xo toa Dios Chani
jia cato iquia ra. Jatsi €a nicacana, €ébé xaté

ba. Naa bésotéquémahacanish ca Jesu mato yoaqui
noa ra. Ja tsi xo toa nohiria jocha masati Ibo-
iboriara. 39Jasca, méstéhuahacaxéhi quiha jatiroha
ca ja qui chitimicanaibo. Anomaria tsi xo toa
Jesu acaina, Moisés yobd acai oqué-oquéria. Nica-
paricana. ¢Jénahuariaxo raca toa Moisés yoba no-
qui méstéhuana ra? 40 Jatsi quiniacaxécahué, ma
chahahuacasyamamitsa iqui na, naa Dios Chani
yoanish cabd yoani jascaria:
41 “Tsayacahué, jabija ca nicacasyamacanaiba.
Mato xabacad tsi anomariaxéhi quiha toa é
axéhaina ra.
Jama, chahahuayamaxéqui mato ré, toa chani ma
nicaxéqué no.

Japiratéhax résocahué iquia ra”
i Dios ni quiha ja quénécani cato 0 no. Jatsi
quiniacaxécana, ma tocayamano ra —néa tsi Pablo
nécaniqué, Chani jia ca yoahi na.

42 Jatsi jodioba catiti xobo Pablo, Bernabé, tihi
caba jisbayano tsi quiha jato qui nohiria ba joi

amaniqué, joiti bari huétsa tsi jasca ca jahué bo
yoati ja chanicano. 43]Jasca, Pablo, Bernabé, tihi
cabo qui huéstima ca jodiobo, huéstima ca jodioba
jabi binish ca carayanabo, tihi cabo riiniqué. Jatsi
quiha Bernabé yaxo tsi quiha jia tsi Pablo jato
yobarianiqué, ja nicacana ca Dios Chani ja cha-
hahuayoicano.

44Jatsi joiti bari paxa tséquéqué tsi quiha yacata
ca nohiria bo téqué, naa carayanabo bécaniqué
Iboba Chani nicaxéna. 45 Jatsi carayanabo
huéstima ca jisi tsi jodiobo yosananiqué pé.
Yosanahax tsi quiha Pablé yoahai ca chani
pasomaha chanitsijacaniqué caxahi na. 46 Jatsi
raquéhaxma tsi quiha Pablo, Bernabé, tihi cabo
chaniniqué:

—Mato jodiobo qui pari Dios Chani yoatinorino
iquéra. Jama, naa Chanijia ca bicasyama xo mato
iqui noa. Tsayacahué. Mato béso-bésopaomacatsi
quiha Dios ra, jama, mato qui yoi jahué Chani
nori. Ja tsixo toa carayanabo qui caxéqui noa tia.
47 Jatsi jaboqui jato qui no cati xo naa Ibo Jesu
noqui yoani quéshpi na:

“Carayanabo bax huéa mia manémaquia ra, noho
xabahamati quinia néamaria caba cahéno
iquish na”

1 noqui Ibo ni quiha —néa tsi jodiobo qui jaca

nique.

48 Jatsi quiha carayanabo rani-raniniqué Pablo
chani nicahax na. Nicaxo tsi quiha Ibo qui “Gra-
cias” ijaca niqué. Jatsi chahahuaniqué huéstima
ca carayanabo, naa Dios bini cabo. Béso-bésopaoti
ja quénahacacani quiha jato ri. 49 Jaquiréqué quiha
toa maitéqué o tsi quiha Iboba Chani pacananiqué

ra. 50 Jama, jodiobo qui yoi ini quiha toa chani
paxa cato. Jaiqui tsi yacata ca carayanaba chama
bo, jodioba jabi binish ca yoxa bo, tihi cabo
naa jodioba caxahuaniqué Pablo, Bernabé, tihi
cabo qui. Toca tsi Pablo Bernabé ténémati ja chi-
tahéhuacaniqué. Ténémaxo tsi quihajato maiquima
jatojaniacaniqué pé. 51Jatsi quiha Pabl6 Bernabé
jisbayaniqué. Riquibaya tsi quiha jato tahé ca mai
pari ja pojpohacaniqué jato shina yoi ca ja ini ca
jismaxéna. Pojpohacax tsi Iconio, naa yaca huétsa
quijabocaniqué. 52Jama, rani-ranini quiha toa ca
chahahuabéna cabo, Espiritu Santo jayahi na.

14

Iconio tsi Pablo chiténina_ .
IIconio qui cahax tsi quiha jodioba catiti xobo

qui Pablo Bernabé jiconiqué. Jicoxo tsi quiha
chama ya Dios Chani ja yoacaniqué. Jaha tsi
quiha huéstima ca jodiobo, carayanabo, tihi caba
chahahuaniqué ra. 2Jaha tsi yosanani quiha cha-
hahuacasyamahai ca jodiobo. Yosanaxo tsi quiha
toa yacata ca carayanabo ja itsisnahuayocaniqué
chahahuacanaibo pasomaha. 3 Ja quéshpi tsi
naama tsi quiha Pablo Bernabé chiténi quiha toa
ca chahahuacanaibo mébixéna. Raquéxoma tsi Ibo
yoati ja yoacani quiha. Jasca, yoapama tsi quiha
jisti bo ati métsa ja icani quiha, Dids jato qui ani ca
chama no. Toca tsi jabija ca jato chani ini ca Dids
jismani quiha.

4 Jatsi quiha jahuécara shinati yacata ca
carayanabd cahéyamaniqué. Ja mapéxnacani quiha.
Huéstima caba jodiobo mébicasni quiha. Nohiria
téxé ba Pablo, Bernabé, tihi cabo mébicasni quiha.

5> Jarohari tsi quiha toa jodiobo yaxo tsi quiha
yacatd ca carayanabo, jato chama bo, tihi caba
planes ani quiha Pablo, Bernabé, tihi cabo axéna.
6-7 Jama, ja acascani ca Pablé Bernabé nicaniqué.
Nicahax tsi quiha mai huétsa, naa Laconia icanai
ca qui ja jabacaniqué. Toa mai ca dos ca yaca bo,
naa Listra, Derbe, jato téamé ca nohiria, tihi cabo
xo0 tsi quiha Dios Chani ja yoacaniqué.

Listra xo tsi Dios Chani Pablo yoanina

8 Jabi Listra 0 tsi joni, naa tahé choni jaya ca
racaniqué. Toca tsi ja coni quiha ré. Tapipisti-
ayamariani quiha naa joni ra. ° Toa xo tsi Dios
Chani Pablo yoaqué tsi quiha jato chani naa joni
nicaniqué. Nicaxo tsi quiha ja chahahuaniqué.
Jatsi jénimahuahacati chahahuati métsa ja ini ca
Pablé jisniqué. Jisi tsi quiha 10 joni qui ja
quénaniqué:

—Mi tahé tsi nithué ra —iquiina.

Jatsi méri tsi ja niiniqué. Tapiti ja chitahéniqué
ra. 11Jabi Pablé ani ca nohiria b4 jisniqué. Jisi tsi
quiha quénatsijahuacaniqué jato joi no:

—Noqui botéqué dios bo ra. Joni jaria bo jaya ca
X0 —iquiina.

12 Jatsi dios “Jupiter” Bernabé quénahacaniqué.
Jatsi dios “Mercurio” Pablo quénahacaniqué, chan-
iti ibo ja ini quéshpi na. Jabi boténish ca dios bo
ja icani ca ja quéscahuacani quiha. 13 Jatsi jato dios
Jupiter arati ibo joniqué jato arati xobo ax na. Jabi
yaca cacha jato arati xobo ini quiha. Jatsi huéyé
bo, jianatijoa bo, tihi cabo jato arati iboba béniqué
yacata jicoti qui. Jatsi nohiria bo yaxo tsi quiha
huéyé bo ja tépascasniqué Pablo, Bernabé bax na,

dios bo ja icani ca quéscahuaqui na. 14 Jatsi quiha
ja acascani ca Pablé Bernabé nicaniqué. Nicaxo
tsi quiha jaraxatsi jato sahuéti bo jahuacaniqué
cohuéqui na. Nohiria misco qui jabapama tsi
quiha ja quéna-quénacaniqué:

15 —Ayamacahué, joni bd. Mai ca nohiria yoi
bo xo0 noa ra, naa mato jascaria. Chani jia ca
yoahi no johitaqué ra. Mato mahitsa ca jahué
bo quima béso ca Dios quiri, naa naipa, mai, ia
bo, tihi cabo néhohuanish ca quiri bésocana iqui
noa ra. 16 Jariapari tsi mato carayanabo qui Dios
caxayamapaoni quiha, mato quinia yoi cato 0 tsi
ma bohoqué no. 17 Toatiya tsi quiha béso ja ini
ca cahéti métsa ma i-ipaoniqué iquia, mato bax ja
ani caté no. Mato qui naipd ca oi ja raani quiha.
Jasca, ma banani ca shinahamahi quiha. Ma piti
ca mato qui aqui quiha, ma narisyamano iquish
na. Jasca, mato ranihuahi quiha —néa tsi nohiria
bo qui Pablo nécaniqué.

18 Pablo chani nicaxo tsi quiha jari jato bax
huéyé bo ja acascaniqué pé. Jarohari tsi quiha
nohiria bo ja jénécaniqué ja ayamacano iquish na.
Béroma ja ini quiha.

19 Jatsi quiha Antioquia, Iconio, tihi ca yaca bo
ax tsi quiha huésti huésti ca jodiobo cahéniqué.
Cahéxo tsi quiha Pablo ja ocahuacaniqué jahué
chani nohiria ba nicayamano iquish na. Jatsi
Pablo qui yacata ca nohiria bo caxaniqué. Cax-
axo tsi quiha Pablo ja acaniqué maxaxa no. Axo
tsi quiha yaca cacha jahué yora ja xérécaniqué,
bésoyama ja ini ca quéscahuaqui na. 20 Jama,
jahué yora téamé tsi chahahuacanaibo quétsoqué
tsi quiha Pablo niiniqué. Joihax jahari yaca qui

ja caniqué chahahuacanaibo ya. Jatsi huéaqué
tsi quiha Derbe icanai ca yaca qui Pablo caniqué
Bernabé ya.

21 Derbe qui cahéxo tsi quiha Dios Chani ja
yoacaniqué. Yoapama tsi quiha huéstima ca cha-
hahuacanaibo ja bébocaniqué. Jaquiréqué quiha
Listra, Iconio, Antioquia, tihi ca yaca bo qui jahari
ja bacacaniqué. 22 Bacaxo tsi quiha chahahua-
canaibo ja chamahuacaniqué. Chamahuaxo tsi
quiha jato ja yobacaniqué Ibo quima ja casoya-
macano.

—Dids otohai ca qui jiconox pari tsi huéstima tsi
no ténéxeéti Xo ra —i jato qui jaca niqué.

23Yobaxo tsi quiha jatiroha ca iglesia 6 tsi yosibo
ja janacaniqué chahahuacanaibo ja otocano. Jabi
Ibo qui méanox pari tsi quiha ja samacana ca tsi
ja béhoxcaniqué. Jia tsi tod ca nohiria bo Ibo qui
chitimini quiha.

Siria ca Antioquia yaca qui Pablo Bernabé ba-
canina
24 Derbe jisbéria tsi quiha Pisidia mai ja natan-
icaniqué. Natanihax tsi quiha Panfilia mai qui ja
cahécaniqué. 25 Toa xo tsi, naa Perga yacata xo tsi
quiha Dios Chani ja yoacaniqué. Yoahax Atalia
yaca quijabocaniqué. 26 Jaha ca barco quijicohax
tsi quiha jahari Antioquia qui ja bocaniqué, naa
Dios qui ja acacacani caté no. Jabi jato qui toa
acacani ca yonoco ja jatihuacani quiha. 27 Jatsi
Antioquia qui cahéxo tsi quiha chahahuacanaibo
téqué ja catiacaniqué. Jatsi jato bax Dids an-
ina, carayanabo Dids jahué Chani nicamanina,
carayanaba chahahuahaina, tihi cabo quiha jato



Los Hechos 14:28 Ixvii Los Hechos 15:5

ja yoacaniqué. 28 Jaquiréqué quiha naama tsi ja
chitécaniqué toa no, chahahuacanaibo ya.

15

Jerusalén tsija caticanina

1 Toatiyad tsi quiha Antioquia qui cahéniqué
huésti huésti ca jodiobo jato mai ax na. Cahéxo
tsi quiha carayana ca chahahuacanaibo tiisimat-
sijahuacaniqué. Ja nécacaniqué:

—Ma jibirishahacati xo ra. Moisés yamaba
noqui toa jabi ani quiha ati. Xabahamahacati-
maxéni X0 mato ra, toa jabi acaxma —néa tsi ja
nécacani quiha chahahuacanaibo qui.

2 Jatsi quiha jibirishati jabi tahéxo tsi jato qui
Pablo, Bernabé, tihi cabd joi méraniqué. Jato qui
yoi jato yoba ini quiha. Jaha tsi Pablo, Bernabé,
iglesid ca xaté huétsa bo, tihi cabo Jerusalén qui
raahacaniqué, toa ca Chani chitahéhuanish cabo,
yosibo, tihi cabo ya ja chaninacano iquish na, naa
toa Moisés jabi yoati na.

3 Jatsi iglesid ca xaté ba jato raaniqué.
Fenicia, Samaria, tihi ca mai bo natanipama
tsi quiha carayanabo Ibo qui bésocanai ca ja
yoabonacaniqué. Jatsi raniniqué iglesia ca xaté
bo toa chani nicahax na.

4Jatsi Jerusalén qui cahéxo tsi quiha iglesia ca
xaté bo, yosibo, Chani chitahéhuati ibo bo, tihi
cabojajoihuacaniqué. Joihuaxo tsi quiha jatiroha
ca jato bax Dids ani ca ja yoacaniqué. > Jatsi ni-
iniqué huésti huésti ca chahahuanish ca fariseobo
chanixéna:

—]Jibirishahacaxéti xo chahahuahai ca carayan-
abo ra. Jasca, Moisés yoba ja nicaxéti Xo jato rira
—1 toa ca xaté bo qui jaca niqué.

6 Jatsi Chani chitahéhuati ibo bo, yosibo, tihi
cabo catiniqué jibirishati jabi, Moisés yoba, tihi
cabo yoati tsi chaninaxéna. 7 Naama tsi quiha
ja chaninacani quiha. Jatsi Pedro niiniqué
chanixéna:

—Eanicaparicana, ébé xaté ba. Naama tsi quiha
mato 0 ca €a Dios biniqué, carayanabo qui jahué
Chani Jia ca yoati, ja chahahuacano jato ri iquish
na. 8Jatsi Dids, naa nohiria ba shina cahéxéni
catd carayanabo qui Espiritu Santo aniqué, noqui
jodiobo quijaanijascaria. Dios quijiaja iniquiha.
9Ja qui oqué noqui jodiobo iyamani quiha, ja qui
ja chitimihai cato tsijato shina ja bahuéni iqui na.
10Jatsi ¢jéniriaxo tsi Dios tanamacascanai sa? Naa
chahahuahai ca carayanabo quinoba jodioba jabi
bo pi ma ano tsi caxaxéhi quiha Dios tonia. Toa
jabi bo banahuatimaxéniria noba naboréquébo ini
quiha jato ri. Jasca, banahuatimaxéniria X0 noqui
ri ra. 11 Toa jabi no acai catd tsi noqui xaba-
hamayamahi quiha Dios ra. Jama, jahué Jesu-
cristo noihai cato tsi xabahamahacahi quiha noa
iquia, naa carayanabo xabahamahacahaijascaria
—neéa tsiiglesia ca chama bo qui Pedro nécaniqué.

12 Jatsi pasicaniqué catinish cabo. Jaquiréqué
quiha Pablo, Bernabé, tihi cabo chaniniqué.
Chanixo tsi quiha carayanabo xéréqué xo tsi
Dios jato amani ca jistiria bo ja yoacani quiha.
13 Jato chani ja jatihuacaqué tsi quiha Jacobo
chaniniqué:

—Ea nicaparicana, ébé xaté ba. 14 Carayanabo
Dios otocatsai ca noqui SimOn yoaqué ra.
“Carayanabo quima jahué nohiria yoi bo tsécahi
quiha jahué-na bo iti” i ja a quiha. 15 Jabija tsi xo
toa ja yoahana ra. Tocaxéti xo i Dios Chani yoati
ibo-iboria ni quiha, Quénéhacanish cabo 6 no. Jabi
ja quénécani ca tsi X0 naa:

16 « ‘Mato jocha iqui tsi mato € jisbérianiqué; jama,
bacaxéquia.

Bacaxo tsi noho nohiria yoi bo catiaxéquia é qui
ja aracano iquish na, naa David yamaba
yonani catd tsi ja arapaocani jascaria.

17 Jatsi Ibo yoi chahahuacaxécani quiha nohiria

 huétsa. _
Noho-naxéhi quiha carayanabo ri’

18 néa tsi Ibo, naa noqui jahué planes yoanish ca
nécani quiha”.

19 Jabi naa quénéni ca iqui tsi noho yoba tsi
X0 naa: Dios quiri bésocanai ca carayanabo no
yosanamayamano. “Noba jodioba jabi bo ma ati
X0” 1 jato qui no yamano ra. 20 Jama, carta 6
ca yoba huétsa jato qui no raano. Idolo bo qui
acacaha ca piti ja piyamacano. Jasca, anoma ca
chotahai ca ja quiniacano. Jasca, jimihuahama ca
nami, jimi, tihi cabo ja piyamacano. Tihi ca yoba
bo roha jato qui no quénéxéti xo iquia. Tihi tsi xo
toa ja ayamacaxécanaina iquia. 21 Jabi jatiroha ca
bari tsi quiha tihi ca jahué bo pasomaha ca yoba
yoahacani quiha jatiroha ca yacata ax na. Naama
tsi quiha nobanohiria quitoa Moisés yoba acacani
quiha —neéa tsi jato qui Jacobo nécaniqué.

22 Jatsi iglesia ca chahahuacanaibo ya tsi quiha
Dios Chani chitahéhuati ibobo, yosibo, tihi caba

jato 6 ca huésti huésti ca joni bo biniqué Antioquia
yaca qui jato yoba boti. Pablo, Bernabé, tihi cabo
ya jato ja raacani quiha. Jatsi Judas ja bicaniquaé,
naa Barsabas quénahacanish cato. Jaquiréqué Silas
ja bicaniqué. Tihi cabo ja bicaniqué jato yoba
boti. Jato xaté bo réquéniniti ibo bo ja icani quiha.
23 Raapama tsi jato béta naa carta ja raacaniqueé:

“Mabé xaté bo, naa Dios Chani chitahéhuati ibo-
iboria bo, néa ca yosibo, tihi cabo tsi xo naa carta
quénécanaina. Mato carayanabo joihuaqui noa,
naa Antioquia yacata, Siria, Cilicia mai, tihi catd
ca racacanaibo. 24Jishopé. Noba maxo 6 ca xaté
bo, naa chama yama cabo mato qui bocani ca no
nicahitaqué ré. ‘Jibirishahacaxéti xo chahahua-
hai ca carayanabo. ]Jasca, jodioba yoba bo ma
banahuaxéti X0’ ¢i mato qui ja yamayamacani?
Toca tsi ma shina-motsiquini ca no nicahitaqué.
Anoma quiha. 25]Jaha tsi néa ca dos ca joni shi-
najiaxénia ca no biqué mato qui raaxéna. Shinaxo
tsi Pablo, Bernabé, tihi cabo ya jato raaqui noa.
26 Tho Jesucristo tahéhax tsi huéstima tsi naa dos ca
joni bo acacaqué ani quiha ra. 27Jaha tsi Judas,
Silas, tihi cabo mato qui raaqui noa noba yoba
boti. No quénéha ca jasca ca mato yoacaxécani
quiha. 28 Nicacana. Noba jodioba jabi bo mato
qui acasyama xo noa. Mato qui yosariaxéhi quiha
iqui noa. Jama, tobi quiha yoba pistia mato qui
no acatsaina, naa noqui, Espiritu Santo, tihi cabo
qui jia cato. 29 Idolo bo qui acacahax ca oriquiti,
jimi, jimihuahama ca nami, tihi cabo piyamacana.
Jasca, anoma ca chotahai ca basicana. Tihi cabo
ayamapiqui tsi jia tsi axéqui mato. Iqué” néa tsi
jato carta nécaniqué.

30 Jatsi Pablo, Bernabé, chani bocanai ca joni
bo, tihi cabo bocaniqué Antioquia qui. Cahéxo tsi
quiha chahahuacanaiboja catiacaniqué jato carta
nicamaxéna. 31 Toa yoba nicacaniqué iglesia ca
nohiria bo. Nicahax ja rani-ranicaniqué. Jato qui
jia toa yoba ini quiha. 32 Jasca, carta nicamaxo
tsi quiha jia tsi chahahuacanaibo ja chamahua-
caniqué, Dios Chani yoati ibo bo ja icani iqui na.
33-34Ichariama bari no tsi ja chitécani quiha. Jatsi
jia tsi jahari Jerusalén qui ja raahacacani quiha.
35 Jama, Antioquid tsi Pablo Bernabé chiténiqué.
Toa tsi quiha Iboba Chani ja tiisimacaniqué.

Pablo catéquénina Dios Chani yoaxéna
36 Jaquiréqué Bernabé qui Pablo chaniniqué:

—:¢Iboba Chani no yoani cabo qui jahari canoma
ni, tod ca yacatad ca xaté bo qui shishoxéna?
¢J8nijacanai ca jisi canomani? —iquiina.

37 Jatsi Juan Marcos Bernabé bocasni quiha,
ja béta ja cano. 38 Jama, Pablo qui yoi ja ini
quiha. Marcos ja bocasyamani quiha, Panfilia 6
tsi jato ja niabériani iqui na. Toatiya tsi quiha
jato béta Marcos chitéyamani quiha. 39 Ja iqui
tsi Pablo Bernabé joi mérananiqué. Joi méranahax
tsi quiha jato jamé ca quinid tsi ja bocaniqué.
Ori tsi naa Chipre qui barco tsi quiha Bernabé
caniqué Marcos ya. 40Jatsi Silas Pablo biniqué
ja béta ja cano. Jabi ja bocanox pari no tsi
tod ca iglesia cabo jato bax béhoxniqué, Dids jato
meébiriano. 41 Jatsi Siria, Cilicia, tihi ca mai bo ja
nacocaniqué. Nacopama tsi quiha chahahuanish
cabo ja chamahuabonacaniqué.

16

Pablo, Silas ya Timoteo canina

1Derbe, Listra, tihi ca yaca qui cahéxo tsi quiha
Timoteo, naa Jesu qui chitiminish ca shinapayo
ca Pablo, Silas, tihi caba béchaniqué. Chahahua-
hai ca jodio Timoteo jahéhua ini quiha. Jahué
jahépa carayana ini quiha. 2Jasca, jia tsi Timoteo
toa Listra, Iconio, tihi catd ca xaté ba ocahuani
quiha. 3 Jatsi quiha jato béta Timoteo Pablé bo-
casniqué. Jama, bonox pari tsi quiha Timoteo ja
jibirishaniqué, chahahuahai cajodiobo ja qui cax-
ayamano. Carayana jahué jahépainicaja cahécani
quiha. 4Jatsi quiha toa yaca bo ja nacocaniqué
Dios Chani yoaxéna. Nacopama tsi Jerusalén ca
Chani chitahéhuati ibo bo, yosibo, tihi caba yobani
ca ja yoabonacaniqué. Jasca, jato yoba ja nicacati
nori ca ja yoacani quiha. > Toca tsi Iboba quinia
tsi quiha iglesia ca chahahuacanaibo chamahua-
hacaniqué. Toatiya tsi jatiroha ca bari tsi quiha
Ibo qui nohiria bo chitiminiqué.

Pablo ténaménina

6Jaquiréqué Frigia, Galacia, tihi ca mai tsi Pablo,
jahué rabéti bo, tihi cabo naconiqué. Jabi Espiritu
Santé jato yobani quiha, Asia mai xo tsi jari
Dios Chani ja yoayamacano. 7 Jasca, Misia mai
qui cahéhax tsi quiha departamento Bitinia qui
ja jicocascani quiha Dios Chani yoaxéna. Jama,
Jesu raani ca Espiritu Santd jato quétiani quiha.
8Jaha tsi Misia mai nacopama tsi quiha Troas yaca
qui ja bocaniqué. 9 Tod tsi baquicha tsi Pablo
ténaméniqué: Ja qui Macedonia ca joni jisiquini

quiha. Pablo qui ja chanini quiha, “Noba Mace-
donia mai qui bécahué. Noqui ma mébino ra”
iquiina. 10 Ténaméhax bamahaxma tsi cacastap-
iniqué Pablo. Jatsi quiha noba jahué bo no shom-
ahuaniqué Macedonia mai qui caxéna. Tod ca no-
hiria bo qui Chani Jia ca yoati Dios noqui quénani
ca no cahéyoiniqué.

Filipos yaca qui ja cahécanina

11 Jatsi Troas no jisbayaniqué barcé no. Ia shi-
tapama tsi quiha meéste tsi tésébé Samotracia qui
no caniqué. Cahax huéaqué tsi quiha Neapolis yaca
qui no réréniqué. 12 Riquibaya tsi mai tsi Filipos
yaca qui no caniqué. Toa mai ca oqué-oquéria ca
yaca Filipos ini quiha. Jasca, toa tsi huéstima ca
romanobo ca nohiria racani quiha. Filipos qui
cahéhax ichariama ca bari no tsi no chiténiqué.
137atsi joiti bari tsi jodioba arati iti qui no caniqué
araxéna. Yaca cacha, naa ani quémap0 tsi ja cat-
icani quiha. Tsahohax toa ca arati bécanish ca
yoxa bo ya chaninatsino-niqué. 14Jabi to4 tsi ini
quiha Tiatira ca yoxa, naa Lidia icanai cato. Raiti
shiniiniahai caja ini quiha. Jasca, Dios qui arahai
ca naa yoxa ini quiha. Ja iqui tsi jia tsi Pabld
yoani ca chani ja nica-nicarianiqué. Jasca, Iboba
toa yoxa mébiniqué, Pablé yoahai ca chahahua-
maxeéna. 15 Jahué xobo ca bo ya ashimahacaxo tsi
quiha joinoquija amaniqué jahué xobo tsi chitéti.
Joi amahax,

—Ibo Jesu qui € chitimiqué ra. Mato qui jia pino
tsi noho xobo qui ma bécano racati —i noqui naa
yoxa niqué.

Jaha tsijahué xobo qui no caniqué chitéxéna.

16 Toatiyd tsiaratiiti qui capama tsi quiha yonati
xotaco no béchaniqué. Yoshi ja jayani quiha, no-
hiria jato xaba cahémati. Toca tsi huéstima ca
parata ja bini quiha jahué ibo chama bax na.
17 Jatsi Pablo, noqui, tihi cabo ja banahuaniqué.
Banahuapama tsi quiha,

—Mana ca Ibo-iboria ca Dios yonati bo xo naa
joni bo ra. Xabahamati quinia noqui yoati ja
bécahitaqué ra —i ja niqué joi pistiama no.

18 Tocapijaniqué huéstima ca bari no. Jarohari
tsi Pablo yosananiqué. Yosanahax ja bopinaniqué
ja qui chanixéna. Jatsi jahué yoshi qui ja
chaniniqué:

—]Jesucristo chama tsi naa =xotaco quima
natséquéhué iquia —iquiina.

Jatsi yoshi natséquétapiniqué.

19 Jatsi cohuénaniqué jahué chama bo. Toca tsi
jato parata biti xaba ja bénocani ca ja cahécani
quiha. Ja iqui tsi Pablo, Silas, tihi cabo qui ja
tsamicaniqué. Tsamixo tsi quiha yacatda ca plaza
ca chama bo qui jato ja xérécaniqué. 20 Chama bo
qui boxo tsi quiha jato qui quésotsijacaniqué:

—Noba yacata ca nohiria bo yosicani quiha naa
jodiobora. 21Noba jabibo rarinamacascani quiha
pé. Noba yoba pasomaha tsi xo toa ja yoacanaina.
¢Jénahuariaxo raca jato jabi bo no bina ra? Ro-
manobo X0 noa —néa tsi ja nécacaniqué jato qui
quésohi na.

22Jatsi jato qui quétsonish ca nohiria bo riiniqué
Pablo, Silas, tihi cabo qui quésoxéna jato ri. Jaha
tsi quiha chama ba jato sahuéti tsobomaniqué.
Tsobomaxo tsi quiha ja yobacaniqué ja rashaha-
cacano iquish na. 23 Rashaxo tsi quiha cdrcel qui

ja niacaniqué. Jatsi carcel obéso ca ja yobacaniqué
jia tsijato 6 ja bésono, ja paxayamacano iquish na.
24 Jatsi quiha cdrcel népax ca naquété qui jato ja
nanéniqué chama ba yobani ca nicaxo na. Nanéxo
tsi quiha jihui para quini jaya cato 6 tsi jato tahé
bo ja achamaniqué. Tséquétimaxéni ja icani quiha.

25 Jatsi toa baquicha tsi quiha Dios qui béhoxhi
tsi Silas, Pablo iniqué. Béhoxpama tsi ja quéqué-
quéquéshinacaniqué. Tocajacano tsi quiha jato qui
preso ca achiqui caba nica-nicani quiha. 26 Jatsi
yajotapitsi quiha mai niqué. Anomaria tsi preso
yajohacacani quiha. Japéquéyoniqué preso 6 ca
caiti bo téqué. Merisyocaniqué achiquinish caba
ménéxéti cadenabo ri. 27 Jatsi preso obéso ca
bésoniqué. Preso O ca caiti bo japéqué ca jisi
tsi quiha achiquinish cabo paxani nori ca ja
quéscahuani quiha. Jatsi jahué chibiquiti saipi ja
natsécaniqué jameé ixéna. 28 Jama, ja qui Pablo
quénaniqué joi pistiama no:

—Iyamahué. Iyamahué. Néa xo noqui téquéta
—iquiina.

29 Jatsi quiha preso obéso catd péxé baaniqueé.
Bixo tsi quiha méri tsija jiconiqué. Jicohax mémé-
mémé tsi quiha Pablo, Silas, tihi cabo bésojo ja
méniniqué. 30Jatsi cacha jato mépihax,

—c¢Jénahuaxéhi ni €a ra, joni ba, xabahamaha-
caxéna? —1jato qui ja niqueé.

317atsi ja québicaniqué:

—Ibo Jesucristo qui chitimicana. Jatsi xaba-
hamahacaxéqui mato, naa mia, mi-na bo ri —
iquiina.

327atsi quiha preso obéso cato, jahué xobd ca bo,
tihi cabo qui Dios Chani ja yoacaniqué. 33 Jasca,
baquicha tsi quiha jato séquéné, jato quéési bo, tihi
cabo preso obéso caté chocohaniqué. Jaquiréqué
preso obéso cato, jahué-na bo, tihi cabo ashima-
hacaniqué. 34]Jatsi jahué xobo qui jato ja béniqué
jato orihuaxéna. Rani-raniniqué preso obéso cato
ra. Rani-raniyoniqué jahué xobo cabo téqué, Dios
qui ja chitimicani iqui na.

35 Baquishmari tsi quiha preso qui romanoba
chama ba policia bo raaniqué jato paquémati
chani ya. 36 Jatsi Pablo qui preso obéso ca
chaniniqué:

—Joqué chani ra. Ma paquémahacaxéti X0 ii
quiha yacata ca chama bo. Jia tsi bocahué —
iquiina.

37Jama, policia bo qui Pablo chaniniqué:

—Mahitsa no rashahacahitaqué pé, nohiria bo
bésojo ax na. Juez qui noqui ma boyamahitaqué
ra, toa ax tsi noqui quésoxéna. Anoma quiha.
Romanobo yoi ca noqui xo naa ra. Anoma tsi
X0 toa preso qui noqui romanobo ja niacanaina
iquia. ¢Jaboqui joné tsi noqui raacascahi ni pa?
Cayamaqui noa ra. Neéri ja béparicano ra noqui
tsécaxéna. Jameé yol Xo tsi noqui ja paquémacano
iquia —néa tsi policia bo qui Pablo nécaniqué.

38 Jatsi quiha yacatd ca chama bo qui Pablo
chani policiad yoaniqué. Romanobo Pablo, Silas,
tihi cabo ini ca nicahax ja raqué-raquécanique.
39 Raquéhax tsi quiha preso qui ja bocaniqué
ishima tsi preso quima jato mépixéna. Mépihax tsi
quiha jato yaca cacha qui jato ja chimaticaniqué.

40Tatsi preso jisbaya tsi quiha Lidia xobo qui ja bo-
caniqué, toad ca chahahuacanaibo qui chanixéna.
Jato ja chamahuani quiha. Chamahuaxo tsi quiha
ja jisbayacaniqué.

17

Tesalonica cabo Pablo qui caxanina

1Filipos ax riquibaya tsi quiha Anfipolis, Apolo-
nia, tihi ca yaca bo Pablo Silas nataniniqué.
Natanihax TesalOnica qui ja cahécaniqué. Toa tsi
jodioba catiti xobo ini quiha. 2 Cahéxo tsi quiha
jato catiti xobo qui Pablo caniqué. Jahué jabi
quiha. Tres ca joiti bari no tsi quiha Dios Chani
yoati tsijato bétaja chaninaniqué. 3 Chaninaxo tsi
quiha Dios Chani jato qui ja bérohuaniqué. Cristd
ténéxeéhaina, ja résox€haina, ja bésotéquéx€haina, tihi
cabo jato Xabahamati Ibo iti nori ca ja jismani
quiha.

—Mato Xabahamati Ibo-iboria tsi xo naa Jesu é
yoahaina iquia —i jato qui ja niqué.

4 Jatsi quiha chahahuaniqué huésti huésti ca
jodiobo. Chahahuahax tsi quiha Pablo, Silas, tihi
cabo qui ja riicaniqué. Jasca, chahahuaniqué
huéstima ca Dios qui aracanai ca carayanabo ri.
Chahahuaniqué huéstima ca chama ba ahui bo
ri. S5 ]Jatsi ja chahahuacaqué tsi quiha toa cha-
hahuayamahai ca jodiobo caxaniqué. Caxaxo tsi
quiha plaza ca bohohai ca chiquixéniria ca joni bo
ja catiacaniqué ja yosicano. Yosipama tsi quiha
Jason icanai cato xobo qui ja jabacaniqué Pablo,
Silas, mérahi na. Cacha, naa yacatad ca nohiria
bo qui jato ja bécasni quiha. 6 Pablo, Silas, tihi

cabo ja yopacaniqué. Yopaxo tsi quiha xobo ibo
Jason, tod ca chahahuacanaibo huétsa bo, tihi
cabo ja xérécaniqué cacha yacata ca chama bo qui.
Xérépama tsi quiha ja quénacaniqué:

—]Jatiroha cato xo tsi nohiria bo yosicani quiha
naa Pablo, Silas, iqui noa. Jaboqui noba yaca qui
ja bécahitaqué pé. 7 Jasca, noba Jason tsi Xo toa
naa joni bo otohaina ra, jahué xobo xo no. Jasca,
noba chama-chamaria yoba pasomaha chanicani
quiha pé. “Tobi chama huétsa, naa Jesu icanai
cato” icani quiha ra —néa tsi chama bo qui ja
nécacaniqué.

8 Jatsi shina-huéjénaniqué yacata ca nohiria bo,
jato chama bo ri, jato qui ja quésocanai ca nic-
ahax na. 9 Jatsi paquémanox pari tsi quiha
chama ba parata bicasniqué pé. Jatsi Jason, cha-
hahuacanaibo, tihi caba jato qui parata aniqué
paquémahacaxéna.

Yaca Berea qui Pablo Silas shishonina

10 Jatsi bamaxoma tsi quiha Berea yaca qui
Pablo, Silas, tihi cabo chahahuacanaiba raatap-
iniqué. Cahéhax tsi quiha jodioba catiti xobo qui
ja bocaniqué. 11 Jabi Tesalonicd ca jodiobo oqué
naa Berea cabo ini quiha. Pablo chani qui ja
nica-nicariacani quiha. Jatiroha ca bari tsi quiha
Quénéhacanish cabo ja tsaya-tsayacaniqué, jabija
ca Pabl6é yoahai ca iqui ca cahéxéna. 12 Jatsi
Jesu qui chitiminiqué huéstima ca jodiobo. Jasca,
chahahuaniqué huéstima ca carayana ca joni bo,
yoxa bo, tihi cabo ri, naa nohiria réquéninicanaibo.
13 Jatsi quiha Berea xo tsi Dios Chani Pablé yoahi
ini ca Tesalonica ca jodioba nicaniqué. Nicahax

ja bécaniqué pé nohiria bo yosixéna. Pablo qui
nohiria bo ja itsisnamacaniqué ra. 14 Ja iqui tsi
chahahuacanaibd Pablo raaniqué ra ia quépé qui.
Jama, Berea 0 tsi quiha Silas, Timoteo, tihi cabo
chiténiqué chahahuacanaibo mébixéna. 15 Jatsi
Atenas yaca qui huésti huésti ca xaté ba Pablo
chimatiniqué. Chimatihax jahari ja bocaniqué
jato xobo qui. Silas, Timoteo, tihi cabo qui Pablo
chani ja bocani quiha. Méri tsi ja bécati 6 Pablo
quééni quiha. Jabi tocani quiha jahué chani.

Atenas tsi Pablo chiténina

16 Atenas xo0 tsi mana-manapama tsi quiha
Pablo shina-motsiquiniqué yacata ca idolo bo
tsayahax na. 17 Jasca, jodioba catiti xob¢ tsi
quiha ja chaninaniqué, toa ca jodiobo, Dios qui
aracascanai ca carayanabo, tihi cabo ya. Jasca,
plaza ca nohiria bo ya ja chaninaniqué Jesu yoati
na. 18 Jatsi epicureobo, estoicobo, tihi ca icanai
ca maxo ca joni ba Pablo qui joi méraniqué. Tiisi
jayanish ca joni bo ja icani quiha. Chanihax,

—¢Jénihi ni naa bahua sa? —i huésti huésti ca
nique.

Jasca,

—Tonia jameéri ca dios bo qui noqui aramacatsi
quiha pa —i huétsa bo niqué.

Jabi toca tsi ja chaninacani quiha, Jesu, ja
bésotéquéhaina, tihi cabo Pablo chanini iqui na.
19 Jatsi quiha Pablo qui joi ja amacaniqué jahué
chani nicacasqui na. Amaxo tsi quiha jato chan-
inati xobo, naa AreOpago icanai ca qui ja boniqué.
Bohax,

—NMIi yoahai ca tiisi paxa ca cahécasqui noa ra.
20 Noqui jameéri tsi xo toa mi yoahaina. Mi yoahai
ca noqui mi bérohuano ra —i Pablo qui jaca niqué.

217abi tiisi-naxéni ca Atends ca nohiria bo, tod ca
racacanaica carayanabo, tihi cabo ini quiha. Jaha
tsi Pablo chani ja nicacascani quiha. Jato qui jia
ini quiha tiisi paxa ca nicahaina, chaninacanaina,
tihi cabo. Jato jabi quiha.

22 Jatsi jato bésojo tsi quiha, naa Aredpago xara
tsi Pablo niiniqué chanixéna. Chanihax,

—Dios bo qui araxéni ca nohiria bo xo mato tia.
Toa € jisqué ra, Atends ca joni ba. 23 Mato yacata
tsi co-copama tsi mato arati itiria bo & jisqué ra.
Jisi tsi naa quéné pistia ca é jisqué huésti ca altar
0 no. “No cahéhama ca dios bax na” ii quiha jahué
quéné ra. Jabi naa Dios € yoahai ca tsi xo toa naa
ma cahéhama ca dios, naa ja qui ma arahaina.

24 Jabi Dios yoi tsi xo toa naipa, mai, tihi caba
Ibo-iboria, naa jatiroha ca néhohuanish cato iquia.
Joni ba acani ca arati xobo tsi racayamahi quiha.
25 Naa Dios mébitimaxéni xo nohiria, ja narisyama-
hai ca iqui na. Jasca nohiria bo qui jatiroha ca
Ototi Ibo-iboria tsi Xxo naa. Jatiroha cabo bésomahi
quiha. Noqui yoi xacamahi quiha.

26 Jasca, huésti ca joni quima jatiroha ca nohiria
bo néhohuahacani quiha. Néhohuaxo tsi quiha naa
mai téqueé tsi quiha jato ja racamaniqué. Jasca, ja
bésocanai ca xaba naa Dios yoi janani quiha. Jasca,
jatiroha ca nohiria bo qui jato mai ja ani quiha
racati. 27 Jabi tocaniqué Dios yoi, ja qui nohiria
ba mérano iquish na. Mérapiqui tsi ja chahahua-
camitsa ra. Jabi nohiria qui basima xo Dios yoi

ra. 28 Jabi Dios yoi iqui tsi béso X0 noa ra. Ja iqui
tsi mohiqui noa. Ja iqui tsi naa mai tsi racaqui
noara. Jasca, “Dios xocobo Xonoa” ¢iyamayamacahi
ni mato maestro bo ra? 29 Jabija Xo ra. Dios
xocobo yoi bo xo0 noa. Jahué xocobo pi inono tsi
¢jénahuariahax raca oro, plata, maxaxa, tihi cabo
nohiria ba acai ca jaria ca Dios ina ra? Toca ma X0
Dios iquia. 30 Jabi nohiria b4 Dios cahéyoiyamatiya
tsi quiha jato jocha Dids mataraniqué. Jama, jabo-
qui ja qui bésoxéti xo nohiria bo téqué ii quiha ra.
31Jatsi quiniacaxécahué. Nohiria bo copiti bari ja
janani quiha. Toa bari tsi quiha mésté tsi nohiria
bo téqué copixéhi quiha ja bini ca joni yaxo na.
Copiti Ibo-iboria ixéhi quiha naa joni ra. Jabi naa
joni résoqué tsi quiha Dids bésotéquémaniqué ra. Ja
iqui tsi Dios parayamahai ca cahéqui noa —néa tsi
jato qui Pablo nécaniqué.

32Tatsi “Bésotéquéxéhi quiha nohiria bo” i Pablo
qué tsi quiha osa-osaniqué toa ca huésti huésti
cabo. Jama,

—NMIi chani nicatéquécasqui noa ra, naa nohiria
bo bésotéquéxéhai ca yoati na —i huésta bo niqué.

33 Jatsi Pabld jisbayaniqué. 34 Jama, cha-
hahuaniqué huésti huésti ca jahué chani nicanish
cabo. Chahahuahax Pablo maxo qui ja riicaniqueé.
Riini quiha toa Areopagd ca maxo inish ca joni,
naa Dionisioicanaicato. Chahahuaniquiha huésti
ca yoxa, naa Damaris icanai cato. Jasca, cha-
hahuaniqué nohiria huétsa bo ri.

18

Corinto qui Pablo shishonina

! Tiisimaxo tsi quiha Atenas Pablo jishbayaniqué.
Jisbaya tsi quiha Corinto yaca qui ja caniqué.
2 Corinto qui cahéxo tsi quiha jodio huésti ca ja
béchaniqué, naa Aquila icanai cato. Pont6 mai con-
ish canaa joniini quiha. Jasca, Corinto qui jobéna
ja ini quiha jaa ri, jahué ahui ya. Jato mai, naa
Italia ax ja jabacani quiha toa ca mai ca chama-
chamaria, naa Claudio icanai ca iqui na. Roma
yaca quima jodiobo téqué ja raani quiha. Cahéxo
tsi quiha jato Pablo jisi caniqué. 3 Jatsi jato béta
ja chiténiqué yonocoxéna. Jabi parata quéshpi tsi
jato béta xo tsi oxtiraiti xobo ja ani quiha iniaxéna.
4Jatsi jatiroha ca joiti bari tsi quiha jodioba catiti
xo0bo qui Pablo caniqué Jesucristo Chani yoaxéna.
Jesu qui tod ca jodiobo, carayanabo, tihi cabo ja
mépicasni quiha.

> Jatsi Macedonia mai ax Silas, Timoteo, tihi
cabo cahéqué tsi quiha jahué yonoco, naa oxti
x0bo acai ca ja jénéniqué, jatiroha ca bari tsi Dios
Chani yoacasqui na. Xabahamati Ibo Jesu ini
ca ja yoaniqué jodiobo qui. ©Jatsi Pablo qui ja
caxacaniqué toa chaninicacasyamahina. Caxaxo
tsi quiha Pablo ja ocahuacaniqué. Jarohari tsijato
ja jisbayaniqué. Jama, jishayanox pari tsi quiha
jahué sahuéti ca cospo ja rij-rijhaniqué ja cahai ca
jismaxéna.

—Mato shina ri tsi Xo ra, Didés mato qui pi
quésoqué no. Mahitsa Dios Chani ma nicaqué ra.
Jaboqui carayanabo qui caxéquia jato qui jahué
Chani yoaxéna —i jato qui Pablo niqué.

7 Jato jishaya tsi quiha toa ca catiti xobo tapai
ca xobo qui ja caniqué tiisimaxéna, naa Justo
icanai cato xobo. Jabi Dios qui arahai ca naa

joni ini quiha. 8Jasca, Ibo qui chitimini quiha
toa catiti xobo obéso cato, naa Crispo icanai cato.
Chitimini quiha jahué xobo¢ cabo ri. Toatiya tsi
quiha huéstima ca Corintd ca carayanabo chiti-
miniqué Ibo Chani nicahax na. Ja ashimahacay-
ocani quiha. 9Jaquiréqué huésti ca baquichad tsi
quiha Pablo ténaméniqué. Ténaméjano tsi Pablo qui
Ibo chaniniqué. Chanihax,

—Nohiria bo qui raquéyamahué. Mi pasiya-
mano. Noho chani mi yoano ra. 10]ari tobi quiha
huéstima ca yacatd ca € qui chitimixéti cabo ra.
Yama tsi xo toa mia acaina ra, mi noho € bésohai
iqui na—ija quiIbo niqué.

11 Jatsi un afio y medio no tsi Corintd tsi Pablo
chiténiqué jato xéréqué xo tsi Dios Chani yoaxéna.

12 Toatiyad tsi quiha departamento Acaya ca
obéso cato, naa gobernador Galién iniqué. Jatsi jo-
diobo Pablo qui tsaminiqué ré. Tsamixo tsi quiha
tribunal, naa nohiria copiti iti qui ja bocaniqué ja
qui quésoxéna. 13 Boxo tsi,

—Anoma tsi Xo naa joni acaina ra. Dios qui
arati quinia jaméri ca noba jimibo qui yoahi quiha
p€. Noba jabi, noba yoba, tihi cabo pasomaha
tsi xo toa ja yoahaina ra —néa tsi Galion qui ja
Nnécacaniqué.

14 Québipaima Pablo iqué tsi quiha Galién jodi-
obo qui chaniniqué:

—TJisa jodioba. Yama tsi Xo toa yoi ca naa joni
acanara. Ja yosipirohano tsiyoi ca pija aarohano
tsi jia tsi mato qui é nicaqué aqué. 15 Jama, mato
chani bo, mato jabi bo, mato yoba bo, tihi cabo
tahéhax tsi iquinaqui mato pé. Toa nicacasyama

X0 éara. Toca cajahué bo copiyamaxéquiara—néa
tsi bécanish ca jodiobo qui Galion nécaniqué.

16 Chanixo tsi quiha tribunal quima jato ja
raaniqué. 17 Jatsi jodioba jisbayaniqué. Jatsi
carayanaba jato catiti xobo obéso cato, naa
SOstenes qui ja tsamicaniqué pé. Tsamixo tsi
quiha ja sétiacaniqué tribunal xobo bésojo X0 na.
Chama Galion qui jénima ini quiha ja acanina pé.

Jahari Antioquia qui Pablo bacanina

18 Jatsi naama tsi quiha Corinté tsi Pablo
chiténiqué.  Jarohari tsi toa ca xaté bo ja
jisbayaniqué. Jisbaya tsi quiha Siria mai quiri
catsijaniqué barco no. Aquila, Priscila, tihi caba
Pablo chimatini quiha. Cahax Cencrea yaca
qui ja cahéniqué. Toa xo tsi quiha Pablo jahué
boo maxconiqué, parayamahai ca chani Dios
qui ja yoani iqui na. Jodioba jabi ja ini quiha.
Maxcorohax ja catéquéniqué. 19 Cahax Efeso yaca
qui ja cahécaniqué. N&a tsi quiha Priscila, Aquila,
tihi cabo chiténiqué. Jasca, yacata ca jodioba catiti
xobo qui shishohi Pablo caniqué. Toa xo tsi quiha
jodiobo ya ja chaninaniqué Jesu yoati na. 20 Jatsi
quiha Pablo qui joi ja amacaniqué naama tsi ja
chiténo. Jama, chiténoma ja ini quiha. 21 Jisbaya tsi
quiha barco qui ja jicotéquéniqué Efeso qui caxéna.
Joihuahax,

—TJerusalén jari é cati xo ra. Basima tsi xo fiesta
ra. Jama Dios shina pi ja no tsi jahari joxéquia tia
mato qui shishoxéna ra —i jato qui ja niqué.

22 Jatsi quiha Cesarea yaca qui ja rérécaniqué.
Réréhax mai tsi Jerusalén qui ja caniqué iglesia ca
xaté bo joihuaxéna. Jaquiréqué Antioquia qui ja

catéquéniqué. 23 Naama tsi Antioquia tsi ja chiténi
quiha. Jaquiréqué Galacia, Frigia, tihi ca mai
bo qui ja catéquéniqué toa ca chahahuacanaibo
chamahuaxéna.

Efeso xo tsi Dios Chani Apolds yoanina

24 Toatiya tsi quiha tobi iniqué toa Alejandria
tsi conish ca jodio, naa Apolos icanai cato. Efeso
yaca qui shishohi ja joni quiha. Jiaria tsi chaniti
naa joni cahéniqué. Jasca, Quénéhacanish cabo
ja cahéyoiniqué jaa ri. 25 Jasca, Iboba quinia ja
tiisimahacaniqué. Jesu quinia cahéxo tsi quiha
jia tsi tod ca nohiria bo ja tiisimaniqué. Jama,
ashimanish ca Juan chani roha ja cahéni quiha.
26Jabiraquéxoma tsi Efesd ca jodioba catiti xobo xo
tsiJesu Chani yoati ja chitahéhuaniqué. Jatsi quiha
Priscila, Aquila, tihi cabd jahué chani nicaniqué.
Nicaxo tsi quiha ja qui joi ja amacaniqué jato
xobo qui ja jono. Jatsi oqué tsi quiha Apolos qui
Dios Chani ja bérohuacaniqué oqué tsi ja cahéno
iquish na. 27 Jaquiréqué Acaya mai qui Apolos
cacasniqué Dios Chani yoaxéna. Jaha tsi Efesd
ca xaté ba mébicasniqué. Mébixo tsi quiha ja bax
carta ja quénécaniqué Acaya ca xaté bo qui, jia tsi
Apolos ja joihuacano iquish na. Jatsi toa mai qui
ja cahéqué tsi quiha anomaria tsi toa ca xaté ba
Apolos joihuaniqué. Jatsi jia tsi tod ca chahahua-
canaibo Apolds mébi-mébiniqué, Dios noihai catd
no. 28 Tod tsi quiha chamd tsi jodiobo ya ja chan-
inaniqué nohiria bo bésojo ax na. Chaninaqui tsi
quiha jato ja béboniqué, Quénéhacanish caba tsijato
Xabahamati Ibo Jesu ini ca jismaxo na.

19

Efeso qui Pablo canina

17Jabi Corinto tsi Apolos chiténo tsi quiha Efeso
yaca qui Pablo cahéniqué. Maca bo ja natanini
quiha. Cahéxo tsi quiha huésti huésti ca chahahua-
canaibo ja béchaniqué. 2 Béchaxo tsi quiha jato ja
nicaniqué:

—¢Espiritu Santo ma bini, chahahuaxo na? —
iquiina.

Jatsi,

—Biyamaqui noa. ¢Tsohuécara ni naa Espiritu
Santo sa? Nicayamaqui noa ré —i Pablo qui jaca
nique.

3Jatsi Pabld jato nicaniqué:

_ —¢Jénahuariahax ma ashimahacani sa? —
iquiina.

Jatsi,

—Juan yoani cato tsi no ashimahacani quiha —i
jacanique.

4Jatsi Pablé jato yobaniqué:

—TJuan tiya tsi quiha ashimahacaniqué toa jato
jocha quima Dios quiri bésocanaibo. “E cho joxéhai
ca qui ma chitimiti xo ra” i nohiria bo qui ja ni
quiha. Jabi naa ja cho jonish ca tsi xo Jesu ra —i
jato qui Pablo niqué.

> Jatsi Jesucristo jané tsi ja ashimahacacaniqué
jahué chani nicahax na. ¢ Jatsi Pablé jahué méqué
jato 0 janaqué tsi quiha Espiritu Santo jato qui
jiconiqué. Jatsi jameéri ca joi ba tsi quiha chanitsi-
jacaniqué. Dios Chanijayoacaniquiha. 7Jabidoce
cajonibo jaicani quiha.

8 Jaquiréqué catiti xobo qui Pablo caniqué jo-
diobo qui chanixéna. Tres oxé no tsi quiha
raquéxoma tsi béroria tsi jato qui Dios Chani ja
yoaniqué. 9 Jama, jahué chani qui nicacasya-
maniqué misco bo. Jesu qui ja chitimicasya-
macani quiha. Jasca, nohiria bo bésojo x0 tsi Jesu
quinia ja ocahuacani quiha. Jaroharitsi Pablo jato
jisbayaniqué. Jisbaya tsi quiha toa ca chitiminish
cabo ja boniqué ja béta. Jatsi Tirano escuela qui
ja bocaniqué Dios qui araxéna. Jatiroha ca bari
tsi quiha Dios Chani yoati tsi ja chaninacaniqué.
10Dos afio no tsi quiha Pablé jato tiisimaniqué toa
Xo na. Jaha tsi quiha jatiroha ca Asia mai ca no-
hiria bo, naa jodiobo, carayanabo, tihi caba Iboba
Chani nicaniqué ra. 11 Jasca, anomaria Di6s ani ca
jisti bo iniqué, naa Pabld anina. 12Ja motsani ca
pafiuelo bo, raiti quési bo, tihi cabo iquicanaibo qui
ja bocaniqué jénimahua-xéna. Jatsi jénimahuahacani
quiha noitiria cabo. Jasca, jénimahuahacani quiha
yoshi bo jayanish cabo ri. Tséquéyoni quiha jato
yoshi bo.

13 Toatiya tsi quiha tobi iniqué toa huésti huésti
ca bohocanai ca jodiobo, naa yobé jascaria cabo.
Nohiria bo quima yoshi bo ja tsécacani quiha jato
ri. JatsiJesu jané tsija tanamacascaniqué yoshi bo
tsécaxéna.

—]Jesu jané tsi, naa Pablo yoahai ca jané tsi
tséquécahué iqui noa —i jaca paoniqué pé.

14 Jabi tocapaoniqué Esceva baqué bo, naa jo-
dioba arati ibo ba chamad-na bo. 15 Jatsi yoshi ba
québiniqué:

—TJesu, Pablo, tihi cabo cahéqui noa. Jama,
itsohuécara ni mato ra? —iquiina.

16 Jatsi quiha tod ca yoshi jaya ca joni jato
qui tsaminiqué. Caxaxéniria toa joni ini quiha.
Sétiapama tsi jato ja béboniqué ra. Jatsi jahué xobo
quima ja jabayocaniqué. Jaxcahacacani quiha
jato raiti. Tsoboco ja icani quiha. Anomaria ja
sétiahacacani quiha. 17 Jatsi ocapijani ca Efeso ca
nohiria ba nicaniqué, naa jodiobo, carayanabo
téqué. Nicahax ja raqué-raquécaniqué. Jasca, Ibo
Jesu jané nohiria ba ocahuacaniqué.

18 Jasca, bécaniqué chahahuacanaibo ri jato
jocha bérohuaxéna. Tobi ini quiha jato jabi yoi
ca ja acanaina ré. Jatsi jato yoixéniria ca jabi bo
ja bérohuacaniqué. 19 Yobé i-ipaonish caba jato
libro yoi bo bécani quiha méshaxéna. Copixéni
ini quiha toa ja méshacanaina. Cincuenta mil ca
parata quiha. 20 Tocajacaqué tsi quiha méri tsi
Iboba Chani pacananiqué. Toa Chani nohiria ba
nicacasniqueé ra.

21 Jaquiréqué Jerusalén qui Pablo cacasniqueé.
Macedonia, Acaya, tihi ca mai bo natanihax na.

—Tihi cabo qui shishohax Roma qui é cati xo —i
Pablo niqué.

22 Jatsi Macedonia mai qui canox pari tsi quiha
jahué rabéti bo, naa Timoteo, Erasto, tihi cabo
ja raaniqué réqué. Jatsi Asia mai 0 tsi jari ja
chiténiqué, toa xo tsi Dios Chani yoaparicatsi na.

Efeso ca iquinacanaina
23 Toatiya tsi quiha chahahuacanaibo tahéhax
tsi anomaria iniqué toa nohiria ba yosicanaina
ra. 24Tobi ini quiha chahahuacanaibo qui caxahai
ca joni, naa Demetrio icanish cato. Plata tsi arati
mishni bo ja ani quiha parata quéshpi na, naa

jato diosa Diana arati xobo jaria cabo. ]Jasca,
huéstima ca yonati bo ja jayani quiha. Toca ca
yonoco tsi quiha huéstima ca ganancia bo ja acani
quiha. 25 Chahahuacanaibo tahéxo tsi quiha jahué
yonati bo, yonococanaibo huétsa bo, tihi cabo ja
quénacaniqué. Quénahax,

—]Jisa joni ba. Diana iqui tsi yonoco jiaria ca
jaya xo noa ra. Ja tahéxo tsi noba sueldo biqui
noa ra. 26 Jama, tobi naa Pablo icanai cato ré. Toa
joni tsayacahué. “Dios bo ma xo0 toa ma acaina”
ii quiha pé. ¢Toa ma nicayamaha? Jasca, jabo-
qui jahué chani chahahuahi quiha huéstima ca
nohiriaboré. Nébi Efesé ca nohiria bo, Asiamaica
nohiria bo, tihi bo janyama mépihi quiha naa joni
ra. 27 Anoma quiha. No acai ca jahué bo nohiria
ba copicasyamamitsa iquia. Jasca, noba diosa
Diana jahué oqué-oquéria bénomitsa ja tocapiqué
no. Jaboqui ja qui arahi quiha Asia mai ca nohiria
bo téqué ra. Ja qui arahi quiha mai ca nohiria bo
téqué ra. Jama, ja yoahai ca iqui tsi noba Diana
qui yosanatsicani quiha ré —néa tsi joni bo qui
Demetrio nécaniqué.

28 Jatsi toa dios bo acanaibo itsisnaniqué jahué
chani nicahax na. Quénatsijahuacaniqué:

—Oqué-oquéria ca tsi xo noba Efeso ca diosa
Diana ra —iquiina.

29 Jatsi quiha nohiria ba pacotsa pacananiqué
yacata no. Caxa ja icani quiha. Jatsi Pablo dos ca
rabéti bo, naa Macedonia mai ax ja béta bécanish
ca Gayo, Aristarco, tihi cabo qui ja tsamicaniqué.
Tsamixo tsi quiha jato i-iti cancha-cancharia qui
jato ja xérécaniqué. 30 Ocapijani ca nicahax can-
cha qui Pablo jicocasni quiha jaa ri nohiria bo

bésojd tsi chanixéna. Jama, tod ca xaté ba Pablo
quétianiqué cancha qui ja jicoyamano. 31 Jasca,
Pablo quitoa yacata ca chama ba, naajahué rabéti
ba chani raaniqué ja jicoyamano. Caxaxéniria toa
nohiria bo ini quiha. 32Jabi anomaria toa cancha
0 ca nohiria ba pacotsa iniqué. Jasca, yama ini
quiha jato réquéniniti ibo, naa jato pasimati cato.
Anomaria ini quiha jato jaméri ca quénacanaina.
Jasca, jéniriahax ja bécani nori ca huéstima ca no-
hiria ba cahéyamani quiha:

—¢J€éniriahax no catiha sa? —iquiina.

33Jatsi nohiria tirixéni bésojo qui jodioba Alejan-
dro icanai ca chitijihaniqué nohiria bo qui chan-
imaxéna. Jatsi Alejandro jahué méqué huishqui-
huishquihaniqué nohiria bo pasimaxéna. Jato
qui ja chanicasni quiha. 34 Jama, jodio ja ini ca
jisi tsi quiha oquénaniqué nohiria ba pacotsa ra.
Carayanabo qui yoi jodiobo ini quiha.

—Oqué-oquéria ca tsi xo noba Efesd ca diosa
Diana ra —i nohiria bo niqué jato joi choxahi na.

35 Jatsi quiha yacata ca secretario, naa papi
obéso ca joniqué. Jarohari tsi nohiria bo pasimati
métsa ja iniqué. Pasimahax,

—]Jisa Efeso ca joni ba. Noba diosa-diosaria
Diana arati xobo, jahué paquénish ca jaria, tihi
cabo ototiibo ca noqui xo naara, naa noba yacata.
Toa cahéhi quiha mai ca nohiria bo téqué iquia.
36 ;Jabija ma ni é yoahana ra? Jatsi pasicana.
Quiniacaxécahué, yoyo ca ma ayamano ra. 37 Nébi
naa joni bo ma béqué ré quésoxéna. ¢Noba Diana
arati xobo ca jahué bo ja yomacana? ¢Noba diosa
ja ocahuacana? Ayamacaqui iquia ra. 38 Jabi naa

joni bo qui Demetrio, jahué yonati bo, tihi cabo
quésocasno tsi tobi quiha gobierno juez bo iquia.
Jato quijabocatixo. Toa ax tsijato quija quésocano
iquia. 39 Jahuécara huétsa 6 pi quéécatsi tsi juez bo
qui ma bocati xo nicaxéna. Toa gobierno xobo xo
tsi mato nicacaxécani quiha tod ca chama boiquia.
40Jasca, ma pacots-huaha iqui tsi gobierno pasom-
aha no nori ca ja quéscahuacamitsa pé, naa Roma
ca chama bo. Jatsi quiniacaxécahué. Noqui pi ja
nicacano tsi ¢jénix€hi ni noa pé, naa pacotsa, ma
yosihaina, tihi cabo tahéhax na? Bérabixéqui noa
iquia —néa tsi nohiria bo qui yacata ca secretario
Nnécanique.

41 Jatsi jato xobo qui nohiria bo ja raaniqué
chanixo na.

20

Macedonia, Grecia, tihi ca mai bo qui Pablo
canina
1Jabijayosicanai cajatiqué tsi quiha chahahua-
canaibo Pablé catianiqué jato qui chanixéna. Dios
Chanitsichamahuahax tsi quiha “Caquiaré”ijato
qui ja niqué. Joihuahax Macedonia mai qui ja
riquiniqué. 2 Toa mai natanipama tsi tod ca xaté
bo ja chamahuabonaniqué. Jarohari tsi Grecia
mai qui ja cahéniqué. 3 Cahéhax tsi quiha tres oxé
no tsi ja chiténiqué. Jatsi barcé tsi Siria mai qui
capaima ja iniqué, jodioba acasni ca nicahax na.
Ja quéshpi tsijahari Macedonia mai quija caniqué.
4Jabi tobi ini quiha Pablo chimaticanaibo. Tobi
ini quiha Sopater, Berea yaca ax jonish cato. Tobi
ini quiha Aristarco, Segundo, naa TesalOnica ax
bécanish cabo. Jasca, tobi ini quiha Gayo, naa

Derbe yaca ax jonish cato, jatsi Timoteo. Tobi ini
quiha Tiquico, Trdfimo, naa Asia mai ax bécanish
cabo. Tihi caba Pablo chimatiniqué, Dios Chani ja
yoaqué no. 5 Jatsi noqui, naa Pablo, €a, naa Lucas,
tihi canoquibébo Troas quinaajonibo bocaniqué.
Toa xo tsi quiha noqui ja manacaniqué. 6 Jama
pascua fiesta iqui tsi Filip6s tsi no chitépariniqué.
Jaquiréqué Troas qui no caniqué noqui ri, barco
no. Cinco ca bari tsi quiha no réréniqué. Réréxo tsi
quiha huésti ca semana no raaniqué toa xo na.

Troas qui Pablo shishonina

7]atsisabado, naa mitsémono tsi quiha tod ca cha-
hahuacanaibo ya no catiniqué oriquixéna, shiati
axéna. Huéaqué cacatsi tsi naama tsi quiha Pablo
jato qui chaniniqué. Naa baquichd tsi quiha
jari chanihi ja ini quiha. 8 Jabi tobi ini quiha
huéstima ca lamparina bo toa mana ca naquété
xara cato. 9 Béhuéja tsi quiha tsaho shinapayo in-
iqué. Jabi Pablo chaniroha-chanirohano tsi quiha
coshinaniqué naa shinapayo béro ra, naa Eutico
icanai cato. Oxahax tsi quiha néama tres pisos tsi
quiha ja paquéniqué mai qui. Topijahuacaqué tsi
quiha bésoyama ja iniqué. 10 Jatsi Pablo boténiqué.
Ménixo tsi quiha shinapayo ja iconiqué. Icohax,

—Arayamacana. Béso xo ra—ijato qui ja niqué.

11 Jaquiréqué mana ca naquété qui ja
catéquéniqué. Toa xo tsi quiha Iboba shiati ja
picani quiha. Huéatiscano tsi quiha jahué chani
Pablo jatihuaniqué. Jatsi Pablo jisbayaniqué
huéaqué no. 12 Jasca, paquéhax ca shinapayo
jahué xobo qui ja bocani quiha. Rani-raniniqué
toa chahahuacanaibo ra.

Mileto qui Pablo shishonina

13 Jisbéria tsi quiha réqué noqui, naa Pablo chi-
maticanaibo, €a, tihi cabo caniqué Ason yaca qui.
Barco tsi no cani quiha. Tocanono tsi Ason qui
Pablo jamé caniqué mai no. 14 Jatsi Ason xo tsi
quiha Pablo no béchaniqué. Béchaxo tsi quiha
barco qui jato no jicomaniqué. Jatsi barco tsi
Mitilene qui no caniqué noqui téquéta. 15 Asdn
ax riquibéria tsi huéaqué tsi quiha Quio icanai ca
tésébé oquéri ca qui no cahéniqué. Oxabéria tsi
quiha Samos icanai ca tésébé qui no réréniqué.
Oxabéria tsi huéaqué Mileto yaca qui no réréniqué.
16 Réréhax Efeso yaca qui Pablo shishocasyamani
quiha, bamahaxma tsi Jerusalén qui cahécatsi na.
Huéstima ca bari ja raacasyamani quiha Asia mai
X0 na. Jasca, Jerusalén tsi ja icasni quiha Pente-
costés fiesta quéshpi na.

Efeso ca yosibo qui Pablo chaninina

17 JTama, Mileto no réréqué tsi quiha toa xo tsi
carta ca chani Efeso ca yosibo qui Pablé raaniqueé,
Mileto qui ja bécano. 18Jatsi yaca qui ja cahécaqué
tsi quiha Pabld ]ato yobaniqué:

—Asia mai qui € jonitiya rohari no tsi é bésohai
ca téqué cahéqui mato iquia.
19 Yonati jascaria tsi mato xéréqué tsi & yonoco-
yonoconiqué ra. Bého ya € yonoconi quiha mato
noihi na. Toatiya tsi quiha € téné-ténéniqué, éa
jodioba acasni iqui na. 20Jasca, Dios Chani yoaqui
tsijia tsi mato é yobaniqué mato mébixéna. Yacata
ca nohiria bo bésojo x0 tsi mato xobo xo tsi tihi
cabo xo tsi Dios Chani mato é yoaniqué. 21Jodiobo,
carayanabo, tihi cabo qui jia tsi Dios Chani é

yoani quiha, “Mato jocha quima Dios quiri ma
bésoxéti xo. Ibo Jesu ma chahahuano” i mato
quiina. 22 Jasca, jaboqui Jerusalén qui caquia,
Espiritu Santd éa raahai iqui na. ¢Jénahuacaxécahi
ni toa ca nohiria bo sa, € joqué no? Cahéyamaquia
ré. 23 Jama ténéti, preso qui nanéhacati, tihi cabo 6
pasoquia cahéhax na. Toa éa yobahi quiha Espiritu
Santo pé, jatiroha ca yacata xo na. 24 Jatsi é
qui iriama tsi Xo toa preso qui é nanéhacax€éhaina.
Raquéyamaquia. E qui Jesucristo ani ca yonoco
é jatihuati xo ra, naa nohiria bo Dios noihai ca
Chani yoahaina.

25 ‘Mato xéréqué tsi & co-copaoniqué, Dids no-
hiria bo otohai ca yoahi na. Toa Chani ma nicani
quiha. Jama, jaboqui €a jistéquéyamariaxequi mato
ré, € caqué no. 26 Mato téqué € chahahuamacas-
niqué iquia. Ja tsi xo toa pi ma xabahamaha-
cacasyamano tsi noho shina ri ma xo ra. 27 Dios
Chani mato quima € quétiayamaniqué yoaqui na.
Dios shina téqué nicaqué mato iquia. 28 Jasca,
mamé yoi, chahahuacanaibo téqué, tihi cabo jia
tsi O bésocana. Jato ototi yonoco mato qui Espiritu
Santé ani quiha. Jatsi jia tsi Dios iglesid cabo
otocana. Jahué baqué nahai catd tsi ja copi-
hacacani quiha. 29 Jasca, mato é jisbayano tsi
nébi bécaxécani quiha mahitsa ca Dios Chani yoa-
canaibo, naa cama jascaria iquiina. Joxo tsiiglesia
cabo quéyocascaxé-cani quiha ré. 30 Jasca, mato
quima tséquéxéhi quiha huésti huésti ca Dios Chani
cahéyoiyamacanaibo ri. Quiacaxécani quiha ré igle-
sia quima chahahuacanaibo mépixéna. 31 Jaha
tsi quiniacaxécahué iquia ra. ¢Tres ca Xéni no tsi

bého ya tsi mato & yobayama-yamani? Barihani,
baquicha tsi mato € yoba-yobani quiha.

32 qJatsi jaboqui Dios yoi, ja noihai ca chani
chamaxéni cato, tihi cabo qui mato méaquia ra.
Mato chamahuati xo Dios yoi. Jasca, mato
chamahuaxéhi quiha jahué Chani ri. Mato shom-
ahuaxéhi quiha ra, jahué nohiria bo téqué ja
shomahuariahai jascaria. 33 Jasca, tsayacahué.
Mato parata, mato oro, mato jahuémishni bo, tihi
cabo 6 € quééyamaniqué mato bétahi na. 34 Noho
meéqué yoli tsi € yonoco-yonoconiqué noho sueldo
bixéna. Noho piti, noho jahué bo téqué, tihi cabo
€ copiniqué ra, émé yoi Xo na. Jasca, noho rabéti
bo ri é otoniqué. 35 Tsayacahué. Jénima tsi xo
yonoco coshi. Toca tsi noitiria cabo mébiti métsa
X0 noa yonocoqui na. Jatsi Ibo Jesu yoani ca ma
shina-bénoyamano. “Raniqui mato jahué bo bichi
na. Jama, oquéxéhi quiha ma ranihaina noitiria
cabo qui ma aqué no” ija ni quiha —néa tsi Pablo
nécaniqué yosibo qui chanihi na.

36 Yobahax tsi quiha rapot6 tsi jato béta ja ni-
iniqué béhox-xéna. 37 Jatsi aratsijacaniqué. Pablo
ja Xécocani quiha. Ja tatsocani quiha. 38 Cohué
ja icaniqué, “Ea jistéquéyamariax€qui mato” i ja ni
quéshpi na. Jaquiréqué barco qui Pablo ja chi-
matiyocaniqué.

21

Jerusalén qui Pablo canina

1 Jato joihuaxo tsi no jisbayaniqué. Jisbaya
tsi quiha 14 tsi mésté Cos icanai ca tésébé qui
no caniqué. Huinobaya huéaqué tsi quiha Rodas

icanai ca tésébé qui no cahéniqué. Jaquiréqué
Pataraicanai ca qui no réréniqué. 2 Toa xo tsi quiha
barco no rarinaniqué Fenicia mai qui caxéna.
3Jisbaya tsi quiha Chipre icanai ca tésébé no tara-
biniqué, jahué méxojo no. Tarabibaya tsi Siria mai
qui no cahéniqué. Jatsi Tiro yaca qui ja réréhacani
quiha carga janaxéna. 4 ]Jatsi tod ca xaté bo jisi
no caniqué, carga ja niacaqué no. Siete ca bari
no tsi quiha jato qui no shishoniqué ra. Jatsi
Espiritu Santdé chamad tsi tod ca xaté ba Pablo
yobaniqué, “Jerusalén qui cayamahué” iquiina.
5 Jatsi barco shomahuahacaqué tsi quiha no ba-
caniqué caxéna. Jatsi noqui ja chimaticanique,
jato ahui bo, jato xocobo ri. Barco qui témahinanox
pari tsi quiha mai quémap0 tsi no niiniqué rapoto
no, béhoxparixéna. 6 Jato téqué joihuahax tsi quiha
barco qui no témahinaniqué. Jatsi jahari jato xobo
bo qui ja bocaniqué.

7 Jatsi catéquéniqué barco. Riquibaya tsi
Tolemaida yaca qui no réréniqué. Réréxo tsi tod ca
chahahuacanaibo no joihuaniqué. Huésti ca bari
tsi jato béta no chiténi quiha. 8 Jatsi huéaqué
riquibaya tsi Cesarea yaca qui no réréniqué.
Réréhax tod tsi no chiténiqué Dios Chani yoati
ibo-iboria Felipe xob6 no. Jerusalén ca siete 0
ca huésti ca inish ca naa joni ini quiha. 9 Jasca,
cuatro ca béné yama ca jahi bo ja jayani quiha,
naa Dios Chani yoacanaibo. 10 Yoanoma ca bari
huinocaqueé tsi quiha noqui cahéniqué jodioba mai
ax johax ca joni, naa Acabo icanai cato. 11 Joxo
tsi quiha Pablo cinturon bixo tsi jahué méqué yoi,
jahué tahé yoi, tihi cabo ja néxaniqué. Jatsi,

—N@éca tsi néxahacax€hi quiha naa cinturon ibo
ré. Tocacaxécani quiha Jerusalén ca jodiobo pe.
Néxaxo tsi carayanabo qui méacaxécani quiha aca-
cati. Tocaxéti xo ii quiha Espiritu Santo ra—néa tsi
noqui Acabo nécaniqué.

12 Jatsi jahué chani nicaxo tsi Pablo no yoban-
iqué noqui ri:

—]Jerusalén qui cayamahué —i ja qui no niqué.

13Tatsi,

—¢Jéniriahax aracanai sa? ¢J€niriaxo €a
queétiacascanai r€? Cacasquia ra. Néxahacahai ca
qu1 raquéyamaquia. Jasca, ]esucrlsto tahéxo pi éa
ja nameécano tsi & qui jia tsi xo ra —néa tsi noqui
Pablo nécaniqué.

14 Jabi noqui Pablo chahahuayamaniqué. Jaha
tsi no pasiniqué.

—TJa shinahai ca Dids ano ra —i no ni quiha.

15 Jaquiréqué noba jahué bo no rohahuaniqué.
Rohahuahax Jerusalén quiri no catéquéniqué.
16Jasca, noqui chimatini quiha Cesarea ca xaté bo
huésti huésti cabo. Jerusalén qui no cahéqué
tsi quiha Manason icanai ca xobo qui noqui
ja bocaniqué, naa Chipre 0 conish cato. Réqué
chahahuanish ca naa joni ini quiha. Jabi jahué
x0b4 tsi no chiténiqué cahéhax na. 17 Jasca, jia tsi
quiha Jerusalén ca xaté ba noqui joihuaniqueé.
18 Jatsi huéaqué tsi quiha noqui Pablé boniqué
Jacobo jisxéna. Jabi mani ini quiha iglesia
ca yosibo téquéta. 19 Jia tsi jato téqué Pablo
joihuaniqué. Joihuaxo tsi quiha carayanabo
X€réqué xo tsi Di0s ani ca jatiroha ca jahué bo jato
jayoaniqué. Carayanabo qui Dios Chani ja yoahai

ca ja bérohuani quiha. 20 Jatsi ja rani-ranicaniqué
nicahax na. Dios ja ocahuacaniqué jato téquéta.
Jatsi Pablo qui ja chanicaniqué:

—Noquinicaparihué, nobé xaté. Chahahuacani
quiha jodiobo ri. Tihiria caba chahahuani quiha.
Jama, Moisés yobda-naxéni cabo xo jato téquéta.
21 Moisés yoba, jodioba jabibo, jibirishati jabi, tihi
cabo pasomaha mi nori ca ja nicacani quiha pé.
22 Jishopé. ¢Jénahuariax€hi ni noa sa? Mi joha ca
nicacaxécani quiha pé. 23 Jaha bésopa. Noba shina
tsi Xo naa: Né4a xo cuatro ca joni bo. Bahuéhacati
jabi apaimaria ca xo, Dids yoani ca jatihuaxéna.
24 Jato béta catd mia ri arati xobo qui. Toa xo tsi
noba bahuéhacati jabi mi ano ra, mia ri, jato béta
X0 na. Jaquiréqué, jato gasto bo mi copino, mato
boo ja maxcocaqué no. Toa jabi pi mi ano tsi mia
pasomaha ca chani chahahuayamacaxécani quiha
iqui noa. Moisés yoba mi nicahai ca jiscaxécani
quiha mi tocapiqué no ra. 25Jasca, carayanabo,
naa chahahuanish cabo qui yoba raaqui noa,
“Pinoma xo idolo bo qui acacaha ca piti” i jato qui
iqui noa. Jasca, “jimi, jimihuahama ca nami, tihi
cabo piyamacahué” iqui noa. Jasca, “anoma ca
chotahai ca quimacahué” iqui noa. Tihi ca tsi xo
toanoiquiina, yobahi na—néa tsi quiha Pablo qui
ja nécacaniqué.

Pablo quija tsamicascanina
26 Tapi huéaqué tsi quiha jodioba bahuéhacati
jabi Pablé aniqué toa cuatro ca joni bo yaxo
na. Axo tsi quiha arati xobo-xoboria qui jato ja
boniqué ja acana ca yoaxéna. Jabi jato bax arati
ibo ba yohina tépasnox pari no tsi siete ca bari no

tsi ja mana-manati nori icani quiha. Toa bari bo
quiréqué jato quéshpi tsi yohina tépas-hacati nori
ini quiha. Tihi ca ati jaca nori ini quiha. Jodioba
jabibo quiha.

277Jabitoa baribojatipaimano tsi quiha Asia mai
ax bécanish ca jodioba Pablo jisniqué arati xobo
X0 na. Jato arati xobo tsi Pablo ini ca jisi tsi ja
caxacaniqué. Jatsi nohiria bo ja tsamacaniqué
Pablo qui ja tsamicano. 28 Tsamihax tsi quiha,

—Noqui mébihué, Israél ca joni ba. Moisés
yoba, noba nohiria bo, noba arati iti, tihi cabo
ocahuamisxéniria ca tsi Xo naa joni ra. Anoma
tsi xo toa nohiria bo ja tiisimahaina ra. Jaboqui
tsayacahué. Noba iti roa ca yoshihuahi quiha
pé. Noba arati xobo qui carayanabo ja jicomaqué
ra —neéa tsi quiha ja nécacaniqué joi pistima tsi
quénahi na.

29 JTabi arati xobo qui Pablo jiconox pari no tsi
yacatd ca carayana ya, naa Efeso ca Trofima ya tsi
Pablo co-cohai ca ja jiscani quiha. Ja tsi xo toa jato
arati xobo yoi qui carayanabo Pablo jicomani ca
ja quéscahuacani quiha tonia.

30 Jatsi yacatd ca nohiria bo shina-rajinaniqueé.
MEéri tsi ja quétsocaniqué. Quétsohax tsi Pablo qui
ja tsamicaniqué. Tsamixo tsi quiha arati xobo-
Xoboria cacha ja Xérécaniqué. Jatsi arati xobo-
xoboria 6 ca caiti bo japahacaniqué jato cho,
nohiria misco iqui na. 31 Jabi toa quétsonish ca
nohiria ba Pablo acasni quiha. Jabija pi carayana
ca soldado ba comandanté toa jodioba acasni ca
nicayamarohano tsi quiha Pablo ja aqué acaniqué
ra. “Iquinahi quiha Jerusalén ca nohiria bo
téqué” 1 ja qui jaca ni quiha. 32 Nicaxo tsi quiha

jahué soldado bo, jahué capitan bo, tihi cabo
ja quénatapiniqué. Bamahaxma tsi quétsonish ca
nohiria bo qui ja jabacaniqué. Jatsi nohiria ba
Pablo jénéniqué soldado bo jisi na. 33 Cahéxo tsi
quiha Pablo bichi comandante caniqué. Pablo
qui soldado bo tsaminiqué. Tsamixo tsi quiha ja
néxacaniqué dos ca cadena ba no. Jaquiréqué,

—¢Tsohué ninaajonira? ¢Jahué yoicajaaca? —i
nohiria bo qui ja niqué.

34 Jatsi nohiria ba québi-québiniqué. Jaméri
jaméri ja qui ja quénacanai ca ini quiha. Anomaria
toa nohiria ba pacotsa iniqué. Jatsi coman-
dante yosananiqué, tsohué ca Pablo ini ca cahéti
métsama ja ini iqui na. Jatsi cuartel qui Pablo
ja boniqué. 35 Jabi tapiti qui Pablo cahéqué tsi
quiha béyoria-béyorianiqué yacata ca nohiria bo.
Anomaria toa nohiria bo ini quiha. ]Jatsi Pablo
soldado ba itiniqué ja acacayamano iquish na.
36 Banahuaniqué nohiria bo, Pablo acasqui na.

—Ahué. Ahué —i jaca niqué joi pistiama no.

Nohiria bo qui Pablo chaninina

37]Jatsi cuartel qui jicopama tsi quiha,

—MIi béta chaniparicasquia ra —i comandante
qui Pablo niqué.

Jatsi,

—¢Carayanaba joi chanihi ni mia pa? 38 Jatsi
toa iquinaxéniria ca Egiptobo ma xo mia tonia.
Anomaria tsi xo toa joni ra. Cuatro mil ca
iquinaxéniria ca joni bo toa joni mépini quiha xaba
qui—i Pablo qui comandante niqué.

39]atsi Pabld québiniqué:

—Toa joni ma X0 €éara. Jodio yoi xo éara. Cilicia
ca Tarso yacata tsi é coniqué. Yaca-yacaria tsi X0
toa. Ea shinahué. Noho jimibo qui chaniparicas-
quia —i ja qui Pablo niqué.

40Tatsi,

—Ihué —i ja qui comandante niqué.

Jatsi quiha tapiti cacha tsi Pablo niiniqué
chanixéna. Niixo tsi quiha jahué méqué ja
huishquihaniqué nohiria bo pasimaxéna.
Pasijacaqueé tsi quiha jato joi yoi tsi chanitsi Pablo
nique.

22

1 —Ea nicaparicana, ébé xaté bd, noho jahépa
ba. Noho shina mato nicamacasquia —i jato qui
ja niqué.

2 Jatsi ja pasicaniqué jato Hebreo joi yoi tsi ja
chaniha ca nicahax na.

3 —Jodio yoi xo0 €a ra. Cilicid ca Tarso tsi
é coniqué. Cohax tsi quiha naa yacata tsi é
shinahaniqué ra. Neéa xo tsi Gamaliel yoi éa
tiisimaniqué ra jahué escuela xo na. Noba
naboréquéba yoba, jabi bo, tihi cabo €a ja tiisimani
quiha. Jasca, Dios yonoco € aria-ariacasniqué
noho coshi téquétd no, naa jaboqui ma acatsai
jascaria. 4 Réqué tsi toa quinia paxa ca banahua-
canaibo é ténéma-ténémapaoniqué, jato nameécasqui
na. Jabi huésti huésti ca € naméniqué ré. Jasca, joni
bo, yoxa bo, tihi cabo tsi preso qui & nanépaoniqué.
5Jabi é a-apaoni ca cahéhi quiha néa ca arati ibo-
iboria, yosibo téqué ra. Jato nicacahué. Paraya-
maquia. Jatsi, Damascd ca chahahuacanaibo qui
é tsamicasniqueé. Jatsi quiha é qui carta bo néa ca

yosiba aniqué ra Damasco ca yosibo qui jismati.
Toa carta bo bichi tsi Damasco qui é caniqué toa ca
chahahuacanaibo qui tsamixéna. Jahari Jerusalén
qui jato é bécasni quiha preso qui nanéxéna.

Ja chitimini ca Pablo yoanina
Hechos 9.1-19; 26.12-18

6 Jatsi Damasco qui € caniqué. Cahax yaca
basimahéno tsi quiha éa téamé tsi anomaria ca
naipa ca huéa huahuaniqué. Matoroco bari ja ini
quiha. 7Tsayahax mai qui € paquéniqué. Jatsi € qui
chanihai ca joi € nicaniqué ra. “Jisa Sauld. ¢Jénixo
tsi €a ténémahai ra?” i€ qui joi ni quiha. 8Jatsi,
“¢Tsohué ni mia, Iboba?” i é niqué ra. Jatsi, “Jesu,
naa Nazarét caracanish ca éaxonaa. Ea ténémaqui
mia ra” i € qui ja niqué. 9Jabi €a téamé ca nohiria
bd toa € qui chanihai ca joi nicayamani quiha. Toa
huéariarohajajiscani quiha. 10Jatsi, “;Jénahuaxéhi
ni éa, Iboba?” i é niqué. Jatsi €éa Iboba québiniqué:
“Niihué. Damasco qui cata. Toda tsi mi axéti ca
yoahacaxéqui mia ra” iquiina. 11 Jatsi Damasco
quinoho rabéti ba éa mépiniqué, béco € ini iqui na.
Anomaria toa huéa ini quiha.

12 Jatsi €ajisi joniqué huésti ca joni, naa Ananias
icanai cato. Jabi Dios yoba banahuahai ca shina-
jlaxéni ca naa joni ini quiha. Chahahuani quiha
tod ca jodiobo téqué. 13 Johax €a tapai ja niiniqué.
Jatsi, “Jisa, ébé xaté Saulo. Mi taistéquéno ra” i €
qui ja ni quiha. Jatsi é taistapiniqué ra. Jénima
noho béro ini quiha. Toa joni jisti métsa é in-
iqué iquia. 14 Jatsi éa ja yobaniqué: “Mia noba
naboréquéba Dios bichitaqué, jahué shina mia
cahémaxéna. Jasca, jahué Méstéxéniria ca mi jisti,

jatsi jahué joi yoi nicati, tihi cabo 6 quééhi quiha
iquia. 15 Tocajahitaqué, mi nicahitahana, mi jisi-
tahana, tihi cabo jatiroha ca nohiria bo qui mi
yoano iquish na. Mi yonoco ixéhi quiha toa jahué
Chani yoahaina iquia. 16 Jatsi bamayamahué. Ni-
ihué. Jaboqui mi ashimahacaxéti xo ra. Mi jocha
masaxéhi quiha, Iboba jané mi quénaqué no ra”
neéa tsi quiha € qui ja nécaniqué.

Carayanabo qui ja raahacani nori ca Pablo
yoanina
17 Jaquiréqué jahari Jerusalén qui € caniqué.
Jatsi huésti ca bari tsi arati xobo-xoboria tsi
béhoxpama tsi € ténaméniqué. 18 Ténamépama tsi Ibo
é ]1sn1que ra. Jatsi € qui chamtsuamque “Meéri,
méri, Jerusalén mi jisbayano. Néa pi €a yoati mi
chanino tsi mia nicayamacaxécani quiha” i quiha
€ qui Ibo niqué. 19Jatsi, “Toca xo tia, Ibob4. Catiti
xobo bo qui é ca-capaoniqué ré, mi qui chitimi-
canaibo méraxéna, preso qui nanécasqui na. Jasca,
jato € ténémapaoniqué. Tihi ca € ani ca cahéyocani
quiha. 20Jasca, mi chani yoahai ca Esteban yam-
abo ja acaqué tsi quiha € rani-raniniqué. Toa ax
tsi toa ati ibo ba sahuéti 0 é bésoniqué. Tihi cabo
iqui tsi €a nicayamacaxécani quiha naa nohiria
bo ra” i Ibo qui € niqué. 21 Jatsi quiha Iboba
québiniqué: “Cata. Néama ca carayanabo qui mia
raaquia ra” iquiina —néa tsi quiha nohiria bo qui
Pablo nécaniqué.

Comandante Pablo 0 bésonina
22 Jabi jia tsi Pablo chani toa nohiria ba
nicaniqué. Jama, “Carayana” i ja qué tsi quiha

ja caxatapicaniqué. Caxaqui tsi quiha jato joi ja
choshacaniqué:

—Anoma tsi xo toa joni ra. Acahué ra. Oqueé tsi
X0 ja résohaina —iquiina.

23 Anomaria jato joi pacotsa iniqué. Jato sahuéti
bo huishqui-huishquihapama tsi quiha mana mai
mishpo ja niacaniqué caxaqui na. 24Jatsi quiha
cuartel qui comandanté Pablo jicomaniqué. Ji-
comaxo tsi quiha Pablo ja rashacasniqué jabija
ca yoamaxéna. 25 Néxajahuacano tsi quiha toa ca
capitan qui Pablo chaniniqué Chanihax,

—Romano-romanoria ca, éa X0 naa, Ea
rashanox pari tsi jjuez qui €a boyamahai sa?

Anoma tsi xo toa mi acaina ra —i ja qui ja niqué.
26 Jatsi quiha comandante qui capitdan caniqué,
Pablo nicahax na.

—Anoma tsi X0 no acaina ra. Romano-
romanoria ca joni tsi xo naa ra —i quiha ja qui ja

niqué.

27 Jatsi quiha Pablo qui comandante caniqué
nicaxéna:

—¢Romano ni mia pa? Toa nicaquia —iquiina.

Jatsi,

—Jaahué —i Pablo niqué.

28Jatsi quiha comandanté québiniqué:

—Majia. Huéstima ca parata & inianiqué pé
romano manéxéna —iquiina.

29 Jatsi quiha Pablo quima toa soldado bo ba-
sitapiniqué. Jasca, raquéniqué comandante ri,
romano ja néxani iqui na.

_ Catinish ca jodioba yosibo bésojo tsi Pablo niin-
ina

30 Jaquiréqué Pablo qui toa jodiobo quésocanai
ca comandanté cahécasniqué. ¢Jéniriahax Pablo qui
caxaxéniria ja icana? Toa ja cahécasni quiha. Jatsi
quiha huéaqué Pablo ja pécaniqué. Pécaxo tsi quiha
jodioba yosibo, jato arati ibo bo, tihi cabo qui
chani ja raaniqué ja caticano iquish na. Jatsi ja
caticaqueé tsi quiha jato qui Pablo ja boniqué jato
bésojo tsi nimaxéna.

23

1Jatsi quiha catinish ca yosibo Pabl6 béisniqué.

—]Jisa, ébé xaté ba. Mato parayamaquia. Dios
bésojo niipama tsi jia tsi Xo toa jatiroha ca € anina
iquia ra. Jénima tsi xo noho shinana —i quiha jato
qui Pablo niqué.

2Jatsi caxaniqué arati ibo-iboria Ananias, Pablo
chani nicahax na,

—Quépaishacahué. Quépaishacahué —i jaha béso
cabo qui ja niqué.

3Jatsi quiha,

—Mia tépasxéhi quiha Dios iquia, jana
quiamisxéni catd. ¢Jénahuariaxo tsi Dios yoba
tsi éa mi copina ra, Dios yoba mi nicayamaqué
no mia ri? Dios yoba pasomaha tsi Xo toa
“Quépaishacahué” i mi aina —i ja qui Pablo niqué
québihi na.

4Jatsi tod ca nii cabo chaniniqué:

—Dios arati ibo-iboria ocahuaqui mia ra —
iquiina.

> Jatsi,

—]Jishopé. Arati ibo-iboria ja iqui ca &
cahéyamaqué ré, ébé xaté ba. “Nohiria chama bo

ocahuayamacana” ii quiha Quénéhacanish cabo
—1i Pablo niqué.

6 Jabi toa yosibo xara ini quiha saduceobo
fariseobo téqué. Jabi fariseobo jisi tsi quiha jato
qui Pablo chaniniqué:

—]Jisa, ébé xaté ba. Fariseobo ca éa X0 naa
ra. Fariseobo xo noho jahépa ri. Dids nohiria
bésotéquémaxéhai 0 pasoquia éa ri. Ja tsi xo toa é
qui quésoyoicani quiha naa nohiria bo ré —i quiha
jato qui Pablo niqué.

7 Jatsi joi meérariatsijahuacaniqué ja yoaha
ca nicaxo na. Joi mérahax tsi quiha ja
mapéxnacaniqué, naa saduceobo, fariseobo.
8 “Yama tsi X0 nohiria bo bésotéquéxéhaina;
yama X0 angel bo; yama xo yoshini” tihi ca
tsi ini quiha toa saduceobo. Jama, naa tres
ca jahué bo fariseobd chahahuani quiha.
9 Ja iqui tsi anomaria ini quiha toa joi ja
méranacanaina. Aniniqué jato pacotsa. Jatsi Dios
yoba tiisimacanaibo, naa fariseobo, niiniqué
Pablo mébixéna.

—Yama tsi X0 naa joni yoi ca acana iqui noa.
¢Tonia Dios shinana, angel, tihi cabo ja qui chaniya-
mani ma ni? —i quiha saduceobo qui jaca niqué.

10 Jatsi comandante raquéniqué, Pablo ja nini-
canai ca tsayahi na. Ja jaxcayocani nori ca ja
quéscahuani quiha. Jaha tsi quiha népax jahué
soldado bojaraaniqué jato quima Pablojabicano.
Bichi tsi quiha jahari cuartel qui Pablo ja béniqué.

11 Jatsi huéaqué, naa baquicha tsi quiha Pablo
qui Ibo jisiquiniqué. Tapai niihax,

—~Chamatsihué. Jia tsi xo toa Jerusalén tsi mi
chanihaina éa yoati na. Toca tsi Roma tsi mi
chanixéti xo —i quiha ja qui Ibo niqué.

Pablo ja acasnina

12 Huéaqué baquishmari tsi quiha jodiobo
catiniqué, Pablo ati planes axéna. Parahaxma
tsi,

—Piti, jéné, tihi cabo ayamaxéqui noa, Pablo
aquiroharira —ijaca niqué.

13 Tobi ini quiha cuarenta ca joni bo huino, naa
Pablo acascanish cabo. 14 ]Jabi jato planes acax
tsi quiha arati ibo bo, yosibo, tihi cabo qui ja
bocaniqué yoaxéna.

—Parayamaqui noa ra. Piti, jéné, tihi cabo
ayamaxeéqui noa Pablo aqui rohari. 15 Jatsi co-
mandante nicacana, jahari jodioba chama bo qui
Pablo raati. “Pablo ya chanitéquécasqui noa” 1 ja
qui cana. Tocapimano tsi axéqui noa ra Jerusalén
qui ja cahénox pari no —néa tsi quiha yosibo qui
jacaniqué. Jato shina quiha.

16 Jama, ja acascani ca planes Pablo yoxacato
baqué nicaniqué. Nicahax cuartel qui ja caniqué
Pablo yobaxéna. 17 Jatsi quiha capitdn bo Pablo
quénaniqué. Quénahax,

—Naa jonipayo comandante qui bocahué.
Chani jaya xo ra yoati —i quiha jato qui ja niqué.

18Jatsi comandante qui capitdn boniqué. Bohax
tsi quiha,

—Ea Pablo quénaqué. “Naa jonipayo coman-
dante qui bohué” i € qui ja qué ra. Mi bax chani
jaya quiha —i ja qui capitan niqué.

19 Jatsi comandanté mépiniqué ori, jaméhax ja
béta chanicasqui na.

—¢Jahué €a yoacatsai? —i ja qui ja niqué.

20TJatsi,

—Hueéaque tsi bécaxécani quiha jodiobo. Mia
paracascani quiha pé. “Jahari jodioba chama bo
qui Pablo mi raano, jahué chani no nicatéquéno”
i caxécani quiha. 21 Quiniahué. Tobi cuarenta ca
jonibo huino quiha. JatsiJerusalén qui pi Pablo mi
bono tsi bahi népax tsi jotacaxécani quiha axéna.
Parahaxma tsi “Piti, jéné, tihi cabo ayamaxéqui
noa, Pablo aquirohari” ijacaitaha quiha. Jaboqui
joné ca xo. Mi chani roha manacani quiha —néa
tsi quiha Pablo pihaca niqué.

22 Jatsi,

—Ea mi yoaha ca huétsa bo qui yoayamahué —i
ja qui comandante niqué. Yobaxo tsi quiha jahari
jahué xobo qui ja raaniqueé.

Carayana ca chama qui Pablo raahacanina

23 Jatsi quiha comandanté jahué capitan bo
quénaniqueé:

—Doscientos ca mai cohai ca soldado bo, se-
tenta ca caballo pohuéhai ca soldado bo, doscien-
tos ca piahua niati méquixéni ca soldado bo, tihi
cabo shomahuacana. Baquicha, a las nueve
Cesarea yaca qui Pablo ma bono ra. 24 Jasca,
Pablo bax caballo shomahuacana. Jatsi quinia-
caxécahué. Jia tsi gobernador Félix qui naa joni
ma meéano —néa tsi quiha jahué capitan bo qui ja
nécanique.

25 Yobaxo tsi quiha carta quénétsi comandanté
huaniqué jato béta raaxéna. Néca tsi ja quénéni
quiha:

26 «“Excelentisimo gobernador Félix: Claudio
Lisias ca €a x0 naa. Mia joihuaquia. 27 Mi qui
é raahai ca joni qui jodiobo tsamihitaqué. Sol-
dado bo ya pi € joyamarohano tsi naa joni ja
aqué acahitaqué iquia. Romanobo ja iqui iqui
tsi bichi & cahitaqué ra. 28 ;Jéniriacaraxo naa joni
ja acascahitaha pa? Jatsi jahué jimiba chama bo
qui é bohitaqué, cahécasqui na. 29 Jatsi ja qui ja
quésocanai ca € nicahitaqué. Mahitsa quiha. Jato
jabi yoi bo yoati tsi quiha. Yama tsi xo toa yoi
ca ja acana iquia ra. Jatsi ayamahué. Preso qui
nanéyamahué. 30 Jaboqui planes acani quiha pé
naa joni axéna. Ja acascanai ca iqui tsi mi qui
raaquia jaha mi bésono. Jasca, ja qui quésocanaibo
qui chani é raaqué mia jisi ja bocano. Iqué”.

317Jatsi soldado bo bocaniqué jato comandante
yoba nicahax na. Baquicha tsi quiha Antipatris
icanai ca qui Pablo ja bocani quiha. Toa tsi quiha
soldado bo tooniqué. 32 Jatsi huéaqué tsi quiha
caballo pohuéhax ca cohai ca soldado rétsaminiqué
Pablo ya Cesarea qui. Bacani quiha soldado bo,
naa mai cohai cabo. 33 Cesarea qui cahéxo tsi
quiha mai obésoti ibo, naa prefecto qui carta ja
acaniqué. Jaquiréqué ja qui Pablo ja méacaniqué.
34Jatsi carta prefecto tsaya-tsayaniqué. Tsayahax,

—¢Jahué mai tsi mi coni? —i quiha Pablo qui ja
nique.

Jatsi Pablo québiniqué:

—Cilicia 6 no —iquiina.

35 Nicahax,

—NMia nicaxéquia ra mi qui quésocanaibo joqué
no —i Pablo qui ja niqué.

Jatsi Pablo ja raaniqué carcel qui, naa Herodes
Xobo-xoboria catd no.

24

Pablo qui ja quésocanina

1 Cinco bari quiréqué quiha Cesarea qui
Jerusalén ca jodiobo cahéniqué. Cahéni quiha jato
arati ibo ba chama Ananias, jato yosibo, huésti ca
abogado, naa Tértulo icanai cato. Tihi cabo cahéni
quiha. Cahéhax tsi quiha prefectojisija bocaniqué
Pablo qui quésoxéna. 2Jatsi Pablo quénahacaniqué.
Ja joqué tsi quiha chaniti Tértulo chitahéhuaniqué
ja qui quésoxéna. Ja nécani quiha:

—]Joqué noa, noba taita Félix shinajiaxéni cato.
Mia iqui tsi jia tsi racaqui noa ra. Mi tiisi iqui
tsi oqué-oquéria X0 noba mai. Yama tsi X0 no
nianahaina ra. 3 Mi acai ca quéshpi tsi “Gracias”
iqui noa ra. Jia tsi Xo toa mi acaina jatiroha cato
X0 na. 4Jaboqui tsi chani pistia icasquia pé. Tonia
huéstima tsi Xxo toa mi yonoco iquia. Jatsi méri tsi
chanixéquia. Mi yosanayamano. Jia tsi nicahué.
5> Anoma tsi xo naa joni Pablo iquia ra. Noba
jimibo, naa jodiobo tsamahi quiha iquinamaxéna,
naa jatiroha ca pais xo na. Jasca, huésti ca maxo,
naa nazarenobo icanai ca réquéninihi quiha pé.
6 Jasca, noba arati xobo-xoboria ja yoshihuacas-
hitaqué pé. Ja tsi xo toa ja qui no tsamihitaqué
ra. Noba yoba tsi naa joni no copicas-hitaqué.
7 No ayamahitaqué ré, comandante joha iqui
na. Chama tsi pé noba méqué quima Pablo ja

tsécahitaqué ré. 8 Tsécaxo tsi quiha mi qui noqui ja
raahitaqué pe. Jatsi Pablo nicahué. Parayamaqui
noa, naa joni qui quésoqui na. Tsayahué —neéa tsi
quiha prefecto Félix qui Tértulo nécaniqué.

9Jatsi tod ca jodiobo chaniniqué jato ri:
—TJabija tsi xo toa ja yoahana ra —iquiina.

Félix bésojo tsi Pablo chaninina jamé bax na

10Tatsi Felix Pablo chanimaniqué. Pablo nécani
quiha:
—Raniquia ra, mia bésojo émé bax chanixéna.

Huéstima ca afio no tsi xo toa naa mai ca nohiria
bo 6 mi bésohaina. Mésté tsi xo mi copihaina ra.

H1TJato nicahué. Jerusalén qui jobéna ca éa X0 naa.
Doce bariroha ca € cahéhitaqué arati xobo-xoboria
tsi araxéna. 12 Quiahi quiha & qui quésocanaibo
pé. Toa arati xobo-xoboria, jato catiti xobo bo,
yacatd ca iti huétsa bo, tihi cabo xo tsi nohiria bo é
tsamayamahitaqué joxo na. Pasiroha € iquitaqué
aracatsi na. 13 ;Jéniriaxo €éa quiahuacahi ni sa?
Mabhitsa tsi xo toaja yoacanaica téquéiquia. 14Jabi
é yoacatsai ca tsi xo naa: Quinia paxa tsi noba
naboréquébo Dios qui araquia ra. Mahitsa tsi xo
naa arati quinia icani quiha pé, mabhitsa ja no-
mari. Jasca, Moisés yamaba quénénina, Dios Chani
yoanish cabd quénénina, tihi cabo chahahuaquia
€éa ri ra, jato jascaria. 15 Jasca, nohiria bo, naa
shinajiaxéni cabo, yoixéniria cabo, tihi cabo Dids
bésotéquémaxéhai ca 6 pasoquia éari, jato jascaria.
16 Jasca, jia tsi Dios, nohiria bo, tihi cabo bésojo
tsi Dios yoba nicacasquia éa ri, quésohacatimaxéni
ixéna.



Los Hechos 24:17 cxii Los Hechos 24:23

17 Tabi huéstima ca afio no tsi Jerusalén & jisya-
mani quiha. Jobéna ca €éa Xxo naara. Jabi Jerusalén
qui é johitaqué ra ofrenda parata ya, naa noho
paxnacanai ca jimibo qui axéna. Jasca, toa xo tsi
ofrenda bo € acas-hitaqué éa ri ra. 18 Jabi noba
arati xobo xo tsi tocahéno tsi éa ja jiscahitaqué
Pé, naa Asia mai ax bécanish ca jodiobo. Yama
pacotsa ini quiha toa no. Yama ini quiha nohiria
tirixéni, émé roha iquia. Jabi noba bahuéhacati
jabi é jatihuahitaqué, éa ja jiscaqué no. 19 Jabi
néri bécaxéti Xxo toa Asia maiax bécanish ca jodiobo
iquia ra. Mia bésojo ax tsi € qui ja quésocano iquia,
€ qui caxapihi na. 20 Toa joni bo pi béyamacano tsi
néa ca jodioba mia parayamano. Jato yosibo, jato
chama bo, tihi cabo bésoj0 tsinii € iquitaqué. Ea ja
nicariacahitaqué pé, & qui quésocasquina. Jato nic-
ahué. “¢Jahué ni toa ja yoyohaina?” itsihué. Yama
xoiquiara. 21 Toa baritsinohojoiroha é choshahi-
taqué ré, “Dios nohiria bo bésotéquémaxéhai 0 é
pasohaiiqui tsi € qui quésocasqui mato tonia” ijato
qui é itaqué no. Jaroha ca tsi xo toa € yoyohaina
iquia ra —néa tsi quiha Pablo nécaniqué prefecto
ca Félix qui.

22]atsi Pablo nicahax Felix bamaniqué. Bamaxo
jato ja paquémani quiha. Jabi chahahuacanaiba
quinia cahéria ja ini quiha. Jatsi,

—Comandante  Lisias jono tsi  mia
nicatéquéxéquia ra—i quiha Pablo qui ja niqué.

23 Jatsi capitan qui chani Felix aniqué Pablo 6
ja bésono. Jabi jénima Pablo ini quiha. Toa tsi co-
coti métsa ja ini quiha. Jasca, ja qui shishoti métsa
jahué rabéti bo ini quiha mébixéna.

24 Jaquiréqué ichariama ca bari huinocaqué tsi
quiha Félix bacaniqué jahué ahui Drusila ya. Jabi
jodio jahué ahui ini quiha. Bacaxo tsi quiha
Pablo ja quénaniqué Jesucristo qui ja chitimini
ca nicacasqui na. 25 Jia tsi quiha jato qui Pablo
chaniniqué. Jatsi Dios mésté, nohiria ba jato shina
méquihaina, joxXéhai ca copi, tihi ca jahué bo chani-
jano tsi quiha Félix raquéniqué. Raquéhi tsi,

—Iqué, iqué tia. Cata. Bari huétsa mia
quénatéquéxéquia —i quiha Pablo qui ja niqué.

26 Jasca, Pablo quima parata ¢ ja pasoniqué pé.
Jaiqui tsi huéstima tsi quiha Pablo ja quénaniqué ja
béta chaninaxéna.

27 Jatsi dos ca afio huinocaqué tsi quiha
Félix ratiniqué prefecto paxa cato, naa Porcio
Festo. Jabi jodiobo ranihuacasqui tsi Pablo ja
paquémayamaniqué ré. Jatsi jari preso xara Pablo
chiténiqué.

25

Festo bésojo tsi Pablo chaninina

1Jatsi quiha Festo cahéniqué toa mai ca nohiria
bo yonaxéna. Prefecto paxa ca ja ini quiha. Tres
bari quiréqué Cesarea ja jisbayaniqué Jerusalén
qui shishoxéna. 2 Toa ja no tsi quiha ja qui
bécaniqué jodioba arati ibo bo, jato chama bo.
Pablo qui ja quésocascani quiha. 3 Cahéxo tsi quiha
Festo ja bénariacaniqué jato ja mébino, Pablo pa-
somaha. “Jahari Jerusalén qui Pablo mi raano” i
Festo qui jaca ni quiha, Pablo acatsi na, naa bahi
tsija bacaxéqué no. 4Jama, Festé québiniqué:

—Cesared ca presé xo Pablo ra. Tséquénoma.
Jahari capaima xo €a. 5 E béta mato chama bo
bocati xo. Anoma ca pi toa joni aarohano tsi toa
ax tsija qui ma quésono iquia —néa tsi quiha Festo
nécaniqué.

6 Ocho o diez ca bari roha tsi Jerusalén tsi Festo
chiténiqué. Jaquiréqué quiha Cesarea qui jahari
ja caniqué. Cahéhax huéaqué tsi quiha nohiria
bo copiti ja chitahéhuaniqué. Jatsi quiha Pablo
ja quénaniqué ja bésojo ja niino. 7 Jatsi Pablo
jisiquiqué tsi quiha ja qui quétsoniqué bécanax ca
jodiobo. Ja téamé tsi nii ja icani quiha ja qui
quésoxéna. Huéstima ini quiha toa ja quiacanaina
ra. 8Jatsi quiha chaniti Pablo chitah&huaniqué:

—Yama tsi X0 toa anoma ca é anina ra. Jo-
dioba yoba bo, noba arati xobo-xoboria, noba
chama César, tihi cabo pasomaha € ocahuapistia-
yamarianiqué ra —i Festo qui Pablo niqué.

9 Jatsi quiha jodiobo Fest6 caxahuacasyama-
niqué. Jato ja mébicasni quiha. Ja tsi xo toa,

—¢Jerusalén qui cacatsai? Toa xo0 tsi mi qui
quésocanaibo nicaxéquia mia copiqui na —i Pablo
qui ja niqué.

10Jatsi Pabl6 québiniqué:

—Anoma ra. Romanoba copiti iti tsi niiquia
copihacati. Neéa roha xo tsi éa mi nicaxéti X0
iquia. Romanoba jabi quiha. Yama tsi xo toa
jodiobo pasomaha & yoyonina ra. Toa cahériaqui
mia. 11 Anoma ca pi aarohahi tsi nati copi quima
é paxacasyamaqueé aqueé ra. Jama, mahitsa tsi xo
naa € qui naa jodiobo quésohaina iquia. Quiaria-
cani quiha. ¢/Jénahuariaxo naa jonibo qui éa mi ana

copihacati? Anoma quiha. Romanoba chama-
chamaria jiscasquia. Ea ja copino iquia ra —néa
tsi quiha Festo qui Pablo nécaniqué.

12Tatsi yosibo ya Festo chaninapariniqué Pablo
nicahax na. Chaninahax,

—“Romanoba chama-chamaria jiscasquia” ¢i

mi a pa? Jatsi ja qui mia raaxéquia mia ja copino
ra —i quiha Pablo qui ja niqué.

Rey Agripa bésojo tsi Pablo niinina

13 Ichariama bari quiréqué rey Agripa, jahué
ahui Berenice, tihi cabo Cesarea qui cahéniqué
Festo joihuaxéna. 14 Huéstima ca bari no shish-
opama tsi quiha preso xara Pablo ini ca ja nica-
caniqué. Festo jato yoani quiha.

—Neéa tsi preso xara tsi Xxo huésti ca joni,
naa Felix nanéni cato. 15 Jabi Jerusalén qui &
shishohi caqué tsi tod ca jodioba arati ibo bo,
jato yosibo, tihi cabo € qui bécaniqué naa joni
qui quésocatsi na. Ja namécasjahuacani quiha pé.
16 Jatsi, “Romanoba jabi ma xo toa nohiria huétsa
bo qui nohiria méahacahaina nameéhacati ra. Jaria-
pari ja qui xaba acacaxéti Xo ja qui quésocanaibo
bébochina tsi ja chaninano. Jasca, jato bésojo
X0 tsi jamé bax ja québipariti X0 jaa ri” tihi tsi
jato & yoaniqué ra. 17 Jatsi jahari Cesarea qui
é béta ja bécahitaqué. Jatsi huéaqué jato nicati é
chitahéhuahitaqué. E bamayamahitaqué pé. Jatsi
Pablo € qui ja bécahitaqué. 18 Jatsi ja qui quésoti
ja chitahéhuacahitaqué ja bésojo X0 na. Anoma ca
naa joni ani ca nicati 0 é pasohitaqué, mahitsa ca
jato chaninori. 19]ato jodioba jabi tahéxo tsi quiha
joi ja méra-méracahitaqué pé. Tsohuécara ca, naa



Los Hechos 25:20 CXVi Los Hechos 25:26

Jesu icanai ca yoati tsi quiha ja chaninacahitaqué
pa. “Béso x0” i Pablo ni quiha. 20Jishopé. Ati é
cahéyamahitaqué ré. Jatsi, “;Jerusalén qui cacatsai?
Toa xo0 tsi mia nicaxéquia” i Pablo qui é itaqué.
21 Jatsi, “Romanoba chama-chamaria jiscasquia.
Ea ja copino ra” i é qui ja itaqué pé. ]Jatsi ja-
hari preso qui toa joni é raahitaqué, noba chama-
chamaria qui raaxéna —néa tsi quiha Agripa qui
Festo nécaniqué.

22Jatsli,

—Toa joni nicacasquia éa ri —i quiha Festo qui
rey Agripa niqué.

Jatsi,

—Huéaqué toa joni nicashariqui mia ra —i
Agripa qui ja ni quiha.

23 Jatsi huéaqué tsi quiha naquéte-naquétéria qui
Rey Agripa jiconiqué jahué ahui Berenice ya.
Anomaria ini quihajajicocanaina. Jato bétajiconi
quiha soldado ba chama bo, yacata ca chama
bo ri. Tihi cabo jicocani quiha Pablo nicaxéna.
Jatsijajicocaqueé tsi quiha Festd Pablo quénaniqué.
24 Quénahax tsi quiha,

—Tsayapa, rey Agripa. Néa xo Pablo icanai cato
ra. Tsayacahué joni ba. Naa joni namécascani
quiha jodioba nohiria bo téqué iquia. Acascani
quiha Jerusalén ca jodiobo, naa néa ca jodiobo ri.
“Nameéhacati X0” icani quiha pé. 25Jama, yama tsi
X0 toa naa joni yoi ca acana iquia. Jia tsija qui €
nicahitaqué ra; yamaha quiha. Jatsi, “Romanoba
chama-chamaria qui mia raaxéquia, mia ja copino
ra” ija qui € itaqué pé, “Romanoba chama éa
copino ra” ija itaha iqui na. 26 Jatsi jaboqui noba
chama-chamaria qui carta € quénéti xo pé, yoi ca

ja aca ca yoahi na. ¢Jénahuariaxo raca toa carta €
quénéna? Ja tsi Xo toa mi qui naa joni bécasquia mi
nicano miari, rey Agripa. Naa joni pi minicano tsi
tonia tobixéhi quiha jahuécara ca é quénéxéti cato
ra. 27Jishopé. Naa joni raacasyama xo éa ra, ja
qui quésoxoma —néa tsi quiha rey Agripa qui Festo
Nnécanique.

26

Rey Agripa bésojo tsi Pablo chaninina

1Tatsi quiha,

—Mi chaninicacasquia, Pabld. Mimé bax chani-
hué —i Pablo qui rey Agripa niqué. Jatsi chaniti
Pablo chitahéhuaniqué, jahué méqué bo téroxo na.

2 —Shoma xo0 €a, rey Agripa, € qui jodiobo
quésocani ca québixéna. Anomaria tsi xo toa €
qui ja quésocanaina ré. 3 Jasca ]1a tsi X0 toa éa mi
nicahaina ra, jodioba jabi bo, jato yoba bo, tihi
cabo cahéxéni ca mi nori iqui na. Jatsi jia tsi mi
nicano. Mi yosanayamano.

Pablo jabiinina chahahuanox parti

4‘Ea cahéyoicani quiha jodiobo téqué. Noho mai
tsi € shinahaniqué. Jasca, Jerusalén tsi é raca-
paoniqué. Tihi ca tsi cahécani quiha. 5 Naama,
naa siri tsi éa cahécani quiha ra. Jariapari noba
arati jabi banahuahai ca fariseobo € i-ipaoniqué;
naa jodioba jabi-naxéni ca iquiina. Jodioba jabi
noixéniria cabo tsi xo toa maxo ra. 6 Jama,
jaboqui é qui quésocascani quiha toa jasca ca
maxo pé, “Bésotéquéxéqui nohiria” 1 € ai iqui
na. Jabi noba naboréquébo qui Dios tocani quiha
ra. 7 Jariapari tsi noba doce ca nohiria maxo

ba nicani quiha. Jasca, barihani, baquicha, tihi
caté tsi arapama tsi quiha bésotéquéxéti 6 pa-
soqui noa, noqui ri ra. Jama, toa 0 tsi é pa-
sohai iqui tsi & qui quésocani quiha no jimibo
ré. Toca xo, taita Agripa. 8 ¢Jénahuariahax, “No-
hiria bésotéquémayamaxéhi quiha Dios” i jaca na?
¢Jénahuariahax yoi ca toa ina?

Chahahuacanaibo Pablo ténémanina

9 ‘Jabi siri tsi & qui jia ini quiha Nazarét ca Jesu
qui chitimicanaibo é yosihaina. 10 Toatiya tsi &
yoyopaoni quiha Jerusalén ax na. Toa xo tsi preso
qui huéstima ca chahahuacanaibo & nanéniqué
ré. Tocati arati iboba éa raani quiha. Jasca,
“Naméhacacati X0” 1 jaca qué tsi quiha é rani-
ranipaoniqué pé, “Acahué” iquiina. 11 Toatiya tsi
quiha é co-copaoniqué, noba catiti xobd ca cha-
hahuacanaibo mérahi na. Jato € copicasni quiha.
Jasca, Jesucristo quima jato é casomacasniqué pé.
Caxaxéniria € i-ipaoni quiha toatiya no. Caxahax
carayanaba mai qui jato € chibaniqué jato acha-
casquina.

Pablo chahahuanina

12 “Toatiya tsi quiha Damasco quiri co-cohi é
iniqué, jato méracatsi na. Noba aratiibobd éaraani
quiha jato biti, soldado bo ya. Comision jahéhua ja
ini quiha. 13Jabi Damasco quinia ca bahi tsi co-
copama tsi naipa ca huéa-huéaria, naa bari oqué
ca € jisniqué, Agripa. Matoroco bari ja ini quiha.
Ea, noho rabéti bo, tihi cabo téamé tsi quiha ja
huahuaniqué ra. 14Jatsi mai qui no paquéyoniqué.
Paquéxo tsi € qui chanihai cajoi € nicaniqué. Noba
joi tsi chanijani quiha. “Sauld, Saulg, ¢Jénixo tsi éa

ténémahai ré? Quiniahué. Mitéquémitsa, buéy jamé
tahé onéhaijasca cato” i € qui joini quiha. 15Jatsié
nicaniqué. “¢Tsohué ni mia, Iboba?” Jatsi, Iboba
québini quiha: “Jesu xo éa ra. Ea ténémaqui mia
ra. 16 Joihué. Niihué. Mi qui € jisiquiqué, noho
yonati mia manémacatsi na. Jasca, jaboqui mi jisi
ca jahué bo nohiria bo mi yoaxéno. Jasca, noho
Chani nohiria bo mi yoano, naa mia € jismaxéhai
cato. 17 Jasca, mi jimibo, carayanabo, tihi cabo
qui mia raaxéquia noho chani mi yoano. Mia pi ja
yosicano tsi mia mébixéquia. 18 Béco ca xo ré. Jato
mi bépéquémano ra. Jia tsi tsémo quima huéa quiri
jato mi bésomano. Satands quima Dios quiri ja
bésocano ra. Tocapimino tsi é qui chitimicaxécani
quiha. Jatsi masahacaxéhi quiha jato jocha ra.
Dios méstéhuani ca maxo qui riicaxécani quiha jato
ri” néa tsi é qui Ibo nécani quiha.

Jesu chani Pablo nicanina

19 Jabi toca tsi naipa ca Ibo chaniqué tsi “Jo”
ija qui é niqué. Ja iqui tsi jodiobo, carayanabo,
tihi cabo qui € caniqué jahué Chani yoahi na, rey
Agripa. 20Jariapari tsi Damasco 6 cabo qui Cristo
Chani é yoaniqué. Jaquiréqué Jerusalén cabo,
Judea mai cabo, carayanabo, tihi cabo qui Cristo
Chani é yoaniqué. “Mato jocha quima Dios quiri
bésocana. Jabi jia ca jayacana, ma chahahuaha ca
nohiria ba cahénora”ijato qui € niqué chanihina.
21Ja quéshpi tsi é qui jodiobo tsaminiqué pé arati
xobo ax na. Ea ja acascani quiha. 22 Jama, toa bari
tsi Di0s éa mébiniqué ra. Ea mébi-mébiriahi quiha.
Ja tsi xo toa xaba jaya xo €a iquia, rey bo, chama
bo, empleado bo, tihi cabo qui jahué Chani yoati.

Jabi Moisés yamabo, Dios Chani yoanish cabo, tihi
cabd quénéni ca roha ca yoaquia ra. 23 “Résoxéti
X0 noba Xabahamati Ibo” i jaca ni quiha, siri.
Jasca, “Résohax jariapari ca bésotéquéxéhai ca ja
ixéti x0. Bésoxo tsi jodiobo, carayanabo, tihi cabo
qui xabahamati huéaja yoaxéti x0” ijaca ni quiha.
Jabitoajayoacanica chaniyoaquia éarira” —néa
tsi Agripa qui Pablo nécaniqué.

Cristo qui Agripa Pablo mépicasnina

24Toca tsi jamé bax chanijano tsi quiha.

—Iqué. Iqué. Yoyoxéni X0 mia, Pablo. Mia
yoyohuaqui mi tiisi pé —i Pablo qui Festo niqué
joi pistiama no.

25Jatsi Pabld québiniqué:

—Yoyoyamahai ca €a Xo naa ra, taita Festo. Mia
parayamaquia. Jabija tsi xo naa é yoahana ra.
26 Jasca, € yoaha ca cahéhi quiha rey Agripa ri.
¢Jabija ma ni, rey Agripd? Naa jahué bo téqué
cahériaqui mia ra. Béro tsi nohiria bésojo tsi to-
cani quiha naa jatiroha cabo. 27 Japa mia ti, rey
Agripd. ¢Dios Chani chahahuahai mia ri? Tonia
chahahuaqui mia iquia —néa tsi Pablo nécaniqué.

28TJatsli,

—Huénayamaxéhué. ¢Tana roha mishni tsi cha-
hahuahai ca éa manémacatsai pa? —i Pablo qui
Agripa niqué.

29Jatsli,

—TJaahué. Jaboqui, huéaqué ma ni. Jatiroha ca
noho joi nicacanaibo €a jascano iquia ra. Néxati
cadenaborohajajayamacano—néatsi Agripa qui
Pablo nécaniqué.

30 Nicahax tsi quiha rey Agripa niiniqué. Jatsi
ja béta niini quiha prefecto, jahué ahui Berenice,
jato béta tsaho cabo. 3! Naquété huajahax tsi
quiha prefecto ya ja chaninaniqué. Jatsi,

—Nayamaxéti xo naa jonira. Yama tsi xo toa yoi
cajaanina. Jasca, ja paquémahacaxéti xora—ijaca
ni quiha chaninahi na.

327Jatsli,

—]Jishopé. Romanoba chama-chamaria piPablo
jiscasyamarohano tsi jaboqui béro tsija iqué aqué
ja paquémahacahaina ré —i Festo qui quiha Agripa
nique.

17atsi quiha Italia mai qui chama Festo, Agripa,
tihi caba Pablo raacasniqueé. Jatsi Pablo, achiquin-
ish ca huétsa bo, tihi cabo ja méacaniqué capitan
Julio qui. Carayanaba soldado-soldadoria ca
maxo obéso ca quiha. 2 Jatsi Adramitrio ax jo-
hitahax ca barco qui no témahinaniqué Italia mai
qui caxéna. Asia mai 0 ca réréti bo quiri capaima
noba barco ini quiha. Jasca, no béta ini quiha
Aristarco, naa Tesalonica ax jonish ca carayana ri.
3 Riquibaya tsi quiha huéaqué Sidon yaca qui no
réréniqué. Jabi shinajiaxéni toa capitan Julio ini
quiha. Ja qui jénima ini quiha toa ca rabéti bo
qui Pablo shishohaina, orihuahacati. 4Jatsi quiha
Sidon no jisbayaniqué. Jisbaya tsi quiha Chipre
tésébé xotoyamahai ca jo no caniqué. Barco
bécha yoshi ini quiha ré. > Tarabihax jisbaya tsi
quiha Cilicia, Panfilia, tihi ca mai no huinoniqué.
Huinobaya tsi quiha Mira yaca qui no réréniqué.
Licia mai ca yaca ja ini quiha.

6 Toa xo tsi quiha barco huétsa capitan biniqué,
naa Alejandria mai ax johax cato. Italia mai qui
capaima ja ini quiha. Jatsi toa barco qui noqui ja
jicomaniqué. 7Jisbaya tsi quiha huéstima bari no
tsi réqué no capéniniqué. Béroma tsi quiha Gnido
bésojo qui no cahéniqué. Yoshi iqui tsi rérénoma no
ini quiha. Anoma yoshi ini quiha, noqui bécha.
Jaha tsi quiha Creta tésébé xotoyamahai ca jo
no caniqué. Oquéri Salmon no huinoni quiha.
8 Quénibaya tsi quiha béroma tsi Réréti Jia bo qui no
réréniqué, naa Lasea yaca tahé no.

9 Huéstima ca baribo no tsi quiha no bamaniqué
ré. No capénini quiha. Yota iqui tsi anoma ini
quiha no réqué cahaina. Ja iqui tsi jato Pabld
yobaniqué.

10 —Jisa, joni ba. Anoma tsi X0 réqué cahaina.
Caapiqui tsi cargo huéstima ca bénoxéqui mato tia.
Yoshihuahacaxéhi quiha mato barco ri. Jasca,
no néachimitsa noqui téqué iquia —néa tsi Pablo
Nnécanique.

11 Jama, Pablo yoba soldado ba capitan
nicacasyamaniqué. Ja qui oqué ini quiha toa
barco capitdn, barco ibo, tihi caba yoanina.
12 Jasca, yoi toa réréti ini quiha chitéti, matsitiya
no. Ja iqui tsi réqué cacasniqué huéstima cabo.

—c¢Canoma ni? Fenicia qui cahéxéqui noa tia —i
jaca ni quiha.

Jabiyoshixotoyamahai cajo toa rérétiini quiha,
naa Creta tésébé o no.

Iané ca yota-yotaria

13 Jatsi mishni mishni tsi quiha xototsi yoshi
niqué. Jénima cati quéscahuaqui tsi quiha barco

ancla bo ja xérécaniqué barco xara janaxéna. Acax
tsi quiha Creta ja quénibonacaniqué. 14 Ori pis-
tia roha no cano tsi quiha xoto-xotoriatsi yoshi
niqué ré. Yota-yotaria ja ini quiha, naa tésébé
ax noqui quiri. 15 Jatsi achiquiniqué noba barco
ré. Jahari tésébé qui canoma no iniqué ré, yoshi
bécha no ini iqui na. Ja iqui tsi no jénéniqué téseébé
qui cahéti. Réqué canoma no ini quiha. Jatsi
basi noqui yoshini raaniqué ré. 16 Capama tsi
tésébé pistia, naa Clauda icanai ca casojo tsi no
huinoniqué. Toa jo tsi quiha iriama yoshi xotohai
iniqué. Jatsi tétiapama tsi barco cho ca xéréhacahai
ca noti pistia no jicomaniqué. Béronoma ini
quiha no jicomahaina ra. 17 Jicomaxo tsi quiha
barco nonama tsi rispi no raaniqué, jahué yora
néxaxéna, ja choshiyamano iquish na. Jatsi no
raqué-raquéniqué jéné nama ca mixai-mixairia
qui, naa Africa mai tahé ca mixai. No toohacasya-
mani quiha. Ja iqui tsi yoshini matiti raitiria no
botémaniqué, méri no cayamano. Toca tsi iané
tsi noba barco raahacani quiha ré. 18 Noqui
choca-chocaria nianiqué. Raquéria ja ini quiha.
Choshi-paimaria noba barco ini quiha. Ja iqui tsi
huéaqué tsi baquishmari tsi barco ca carga ia qui
no nianiqué huéjéhuaxéna. 19 Jari jasca pi ja ini
quiha. Ja iqui tsi huéaqué barco jahué mishni bo
no nianiqué. 20Jasca, huéstima ca bari no tsi bari,
huishti bo, tihi cabo no jisyamani quiha. Tsémoria
téqué ja ini quiha. Jasca, janacayamani quiha
yoshi xoto-xotoriahaina ré. Ja iqui tsi bésoti 6 no
pasoyamaniqueé.

217Jasca, huéstima ca barino tsi no piyamanique.

Toatiya tsi joni bo bésojo tsi Pablo niiniqué
chanixéna.

—Noho yoba ma nicayamahitaqué pé. Oqué
ja iitaha quiha ré Creta no jisbayayamahaina
iquia. No jisbayayamarohapino tsi naa carga,
barco, tihi cabo yoshihuahacayamaqué aqué ré.
22 Jama, raquéyamacana. Chamacahué iquia ra.
Résoyamax€qui mato ra. Jétéquéxéhi quiha barco
roha. 23 Baquicha tsi € qui jisiquiqué angel ra, naa
Di6s raaha ca angel. Jabi naa Dios tsi xo noho Ibo
ra. Ja tsi xo toa ja bax € yonocohaina. 24 E qui
naa angel chaniqué ra. Chanihax, “Raquéyamahué,
Pablo. Carayana ca chama-chamaria bésojd tsi mi
niixéti xo. Jasca, miaiqui tsirésoyamaxéhi quiha mi
béta barco ca joni bo ri. Jato shomahuaxéhi quiha
Dios” i é qui angel qué ra. 25Ja iqui tsi chamacana,
joni ba. Parayamahi quiha Dios ra. Tocapixéhi
quiha ra, ja yoaha jascaria. 26 Jama, tésébé qui
noqui niaxéhi quiha yoshini ra —néa tsi jato qui
Pablo nécaniqué.

27Dos semana no tsi toca tsino raahacaniqué ré
toa Adria icanai ca iané no. Baquicha tsi “Basima
X0 mai tonia” i marinero bo niqué. 28Jatsi medida
jéné qui ja raacaniqué. Treinta y seis ca metros
ja ini quiha. Jaquiréqué ori pistia caxo ja tana-
matéquécaniqué. Veintisiete ca metros ja ini quiha.
29 Jatsi raquétsijacaniqué mai maxax qui yoshini
noqui niamitsa iqui na. Jatsi cuatro ca mai achati
ancla bo ia qui ja niacaniqué barco chipo jo xo
na. Jaquiréqué baquishmari no mana-mananiqué
raquéqui na. 30 Toatiyd tsi quiha huésti huésti ca
marinero bo barco quima paxacasniqué pé. Noti
pistia jéné qui botémapama tsi barco réso ca ancla

huétsa bo niahi ja bocani quiha noqui parahi na.
31Jatsi soldado ba capitén qui Pablo chaniniqué:

—Barco tsi toa joni bo pi chitéyamano tsi xaba-
hamahacatimaxéni ixéqui mato ra —iquiina.

32 Jatsi soldado bda noti rispichi quéésaniqué.
Caqué noti pistia. Paxanoma ja icani quiha.

33 Jatsi huéatiscano tsi quiha joni bo Pablé pi-
macasniqué.

—Dos ca semana no tsi oxayamaqui mato.
Jasca, piyamaqui mato. 34 Jatsi piparicana iquia.
Ma chamanaxéti Xo ra. Jasca, yama tsi xo toa
résox€haina iquia. Jénimaxéqui mato téqué ra —néa
tsi quiha joni bo qui Pablo niqué.

35 Chanixo tsi quiha Pablo mapari biniqué. Jatsi
jatiroha cabo bésojé tsi Dios qui “Gracias” i ja
niqué piti quéshpi na. Jatsi xaténaxo tsi ja piniqué.
36Jatsi chamananiqué joni bo Pablé acai ca tsaya-
hax na. Ja picaniqué jato ri. 37 Jabi doscientos
setenta y seis ca nohiria ini quiha toa barcoé no ra.
Huéstima no ini quiha. 38 Pixo tsi quiha barcé ca
jahué bo ia qui niatsijahuaca-niqué huéjéhuaxéna.
Harina trigo béro ja niacani quiha.

Barco choshinina

39 Huéaqué tsi quiha toa mai marinero ba
cahéyamaniqué. Tsaya-tsayapama tsi nabiri ca
quémapo jia ca ja jiscaniqué. Toa tsi quiha
barco ja réréhacascani quiha. 40 Jatsi ancla bo
ja quéésacaniqué. Queéésaxo tsi quiha chiyéti ja
mériscaniqué. Mérisxo tsi quiha réqué ca matiti raiti
ja térocaniqué, quémapo quiri yoshini barco matino
iquish na. 41Jatsi quémapo quiri capama tsi quiha
mixail ja rétsois-haniqué ré. Mai ja jétani quiha.

Tséquénoma barco ini quiha. Jatsi quiha barco
chipo 6 ca choca chosha-choshaniqué. 42 Jatsi
soldado ba achiquinish cabo téqué acascaniqué
ja paxayamacano iquish na. 43 Jama, soldado ba
capitan jato jénémaniqué Pablo ja xabahamacasni
iqui na. ]Jatsi jatiroha ca pocati cahéxéni cabo
Pabld yobaniqué jéné qui pari biisiti, quémapo qui
cahéti. 44 Jaquiréqué banahuani quiha téxé bo.
Jihui para bo, quési mishni bo, tihi caba tsi mai qui
ja nonocani quiha. Toca tsi mai qui no cahéniqué
ra. Jénima no inique.

28

Malta icanai cato tsi Pablo inina

1Jénima tsi quémapo qui cahéxo tsi quiha Malta
toa tésébé quénahacani ca no cahéniqué. 2 Jia tsi
quiha tod ca nohiria ba noqui shomahuaniqué.
No bax chihi ja mapocani quiha, oi, matsi, tihi
cabo iqui na. Jia tsi noqui ja joihuacani quiha.
3 Jatsi Pablo caro mishni bo topiniqué chihi
qui niaxéna. Niajahuano tsi quiha rono hua-
janiqué jahué huao iqui na. Pablo méqué qui ja
tsaminiqué ré. 4Jatsi Pablo méqué rond acha ca
tod ca nohiria ba jisniqué. Jisi tsi quiha,

—Tonia ati ibo-iboria tsi xo toa joni ra. Jéné
ax ja paxaqué pa. Jama, jaboqui naqui tia, ja
copihacaha quéshpi na —i jaca niqueé.

> Jatsi Pablé jahué méqué huishqui-
huishquihaniqué rono chihi qui paquémaxéna.
Jénéjahuaqué tsi quiha jénima Pablo iniqué ra.
6 Baiyamaniqué jahué méquéné. Ja résoyamaniqué.
Jama, tocati 0 toa nohiria bo pasoni quiha. Ja

résoyamaqué tsi quiha shina huétsa nohiria ba
biniqué. Shinahax,

—Tonia dios tsi X0 toa joni ra —itsi jaca niqué.

7Jabi no réréni ca basima tsi quiha toa tésébé
ca chama racani quiha, naa Publio icanai cato.
Noqui joi ja amaniqué jahué xobo tsi no chiténo.
Tres ca bari no tsi noqui ja orihuani quiha. 8Jabi
oxati tsi Publio jahépa iniqué, iquihi na. Jasca,
chixojani quiha. Jatsi jahué jahépa Pablo jisi
caniqué. Cahax jaha tsi jahué méqué janahax
tsi quiha ja bax ja béhoxniqué. Jahué jahépa
ja jénimahuaniqué. 9 Ocapijaqué tsi quiha tésébé
ca iquicanaibo, isicanaibo, tihi cabo bécaniqué
jato ri. Ja jénimahuahacacani quiha. 10 Jatsi no-
qui jahuémishni bo ja acaniqué noqui shomahua-
casqui na. Jasca, noqui piti ja acaniqué, barco qui
no jiconiqué no. No pibonahai ca noqui ja acani
quiha.

Romayaca qui Pablo canina

11 Tres oxé quiréqué barco tsi, naa matsitiya
tsi toa ca chiténish ca barco tsi no jisbayaniqueé.
Alejandria ca barco quiha. Jahué répati tsi quiha
Castor, Pdlux, tihi ca icanai ca dios jaria ca jisti
bo ja jayani quiha. 12 Jisbaya tsi quiha Siracusa
qui no réréniqué. Tod tsi tres ca bari no chiténi
quiha. 13 Riquibaya tsi no quénicananiqué Regio
icanai ca qui. Toa tsi no réréniqué. Huéaqué tsi
quiha yota pistia iniqué. Jisbaya tsi dos bari tsi
quiha Puteoli yaca qui no cahéniqué. 14 Tod ca
xaté bo no béchaniqué. Noqui joi ja amacaniqué
jato béta no chiténo. Huésti ca semana raahax no
catéquéniqué Roma qui. 15 Jatsi no johai ca yoati

tsi Roma ca xaté ba nicani quiha. Nicahax tsi
quiha Foro de Apio, naa Tres Tabernas icanai ca
qui ja bocani quiha, toa xXo tsi noqui manaxéna.
Jato béchahax tsi “Gracias” i Dios qui Pablo niqué
ranihi na. Jaha tsi ja chamaniqué. 16 Jatsi Roma
quino cahéqué tsi quiha preso obéso ca qui capitan
achiquinish cabo méaniqué. Jama, ja qui jia ini
quiha toa jahué iti yoi 0 tsi Pablo chitéhaina jamé
no. Jatsihuésti ca soldado capitanjananiqué Pablo
0 bésoti.

Roma xo tsi Dios Chani Pablo yoanina

17Tres ca bari quiréqué jodioba réquéninicanaibo
Pablo quénaniqué, jato béta tsi chaninaxéna. Ja
bécaqué tsi quiha Pablo nécaniqué:

—]Jisa, €bé xaté ba. Jerusalén ca €a ja acha-
caniqué, mahitsa. Jaquiréqué quiha Romanobo
qui € méahacaniqué p&, €a ja copicano. Nicacahué.
Yama tsi xo toa noba jimibo, noba naboréquéba
jabibo, tihi cabo pasomaha é anina iquia. 18Jia tsi
quiha toa Romanoba éanica-nicaniqué. Nicaxo tsi
quiha éaja paquémacascaniqué. Yama ini quiha toa
yoi ca é anina iquia, naa nameéti copi quéshpi na.
19 Jama, € qui caxaniqué tod ca jodiobo. Jato qui
yoi ini quiha toa éa ja paquémacanaina. Ja iqui tsi
“Romanoba Chama-chamaria éa copino ra” i toa
ca chama bo qui é niqué. Jishopé, noho jimibo qui
quésocasyamahai ca €a X0 naa ra. 20 ]Ja tsi xo toa
mato € quénaqué mato béta chaninaxéna. Noqui
Israél caba jaha pasohai ca iqui tsi naa cadena tsi
néxé xo éaré —néa tsi yosibo qui Pablo nécaniqué.

21Jatsi ja québicaniqué:

—TJodio mai ca carta biyamaqui noa mia yoati
na. Jasca, toa nahax ca bécanish ca xaté bo tsi xo
toa chani yama mia yoati na. Yama tsi Xo toa mia
pasomaha ca chaninéd no. 22 Mi shina nicacasqui
noa ra. Naa maxo paxa ca pasomaha chanicani
quiha nohiria téqué iqui noa, jatircha ca iti 6 no —
néa tsi Pablo qui ja nécacaniqué.

23 Jatsi huésti bari ja iticaniqué Pablo ya chan-
inatéquéxéna. Toa bari tsi quiha misco ini quiha
toa Pablo xobo qui bécanish cabo. Baquishmari
tsi chitahéhax Pablo chanibahinaniqué. Chanixo
tsi quiha Dids nohiria otocatsai ca ja bérohuaniqué.
Jasca, Quénéhacanish caba tsi Xabahamati Ibo Jesu
ini ca ja jismani quiha. Naama tsi quiha ja
chaniniqué, naa jatiroha ca bari. 24 Jatsi huésti
huésti cabo qui jia Pablo yoani ca ini quiha; téxé
bo qui yoi quiha. 25Jaha tsi mapéxnani quiha tod
ca jodiobo, Pablo yoani ca nicahax na. Ja bocanox
pari no tsi Pablo nécaniqué:

—Anomaria tsi xo toa Espiritu Santd yoan-
ina iquia, naa Isaias yamaba quénéni cato tsi ja
chaniniqué no. Ja nécani quiha:

26 “Naa nohiria bo qui chanihi cata.

Chanihax,

‘Cahéxoma tsi Dios Chani nicaqui mato pé.
Jisxoma tsi tsaya-tsayaqui mato pé’ ihué.

27 Quéstoria tsi Xxo naa nohiria ba shinana iquia.
Nicacasyamahi quiha jato pahoqui.
Bétsiniquicani quiha jabija ca ja jiscamitsa iqui na.
Jabija ca nicacasyama ca xo.

Quiniacani quiha pé, jato shinana cahéyamano.
Tocacani quiha ra, Dios quiri bésocasyamahi na.
Bésopijacano tsi jato é jénimahuaqué aniqué iquia”



Los Hechos 28:28 CXXX Los Hechos 28:31

i Espiritu Santo ni quiha. 28Jaha tsi ma cahéyoino
ra. Jaboqui rohari tsi carayanabo qui raahacahi
quiha Dios xabahamati Chani iquia. Toa Chani
nicacaxécani quiha iquia —néa tsi jato qui Pablo
nécanique.

29 Tihi ca tsi Pablo yoaqué tsi quiha ja jisbaya-
caniqué. Jisbaya tsi ja chaninabéquicaniqué jahué
chani yoati na.

30 Jaquiréqué dos ca xéni no tsi Roma yacata tsi
Pablo chiténiqué, jahué xob6 no. Xobo alquilada
quiha. Toa xo tsi jatiroha ca ja qui shishocanaibo
ja joihuaniqué. 31 Toa xo tsi Dids nohiria bo
otohaina, Ibo Jesucristo, tihi cabo ja tiisimaniqué
raquéxoma. Yama ini quiha toa jahué chani
jénémahai cato.

